
[bookmark: _Toc421614460]შესავალი
კორუფციის წინააღმდეგ ეფექტიანი და კოორდინირებული ბრძოლის ხელშეწყობის, ხელისუფლების გამჭვირვალობისა და ანგარიშვალდებულების გაზრდის მიზნით 2015 წლის 20 აპრილს საქართველოს მთავრობის N170 დადგენილებით დამტკიცდა საქართველოს ეროვნული ანტიკორუფციული სტრატეგია და საქართველოს ეროვნული ანტიკორუფციული სტრატეგიის განხორციელების 2015-2016 წლების სამოქმედო გეგმა.[footnoteRef:1]  [1:  2015 წლის 20 თებერვლის საქართველოს მთავრობის N170 დადგენილება „საქართველოს ეროვნული ანტიკორუფციული სტრატეგიისა და საქართველოს ეროვნული ანტიკორუფციული სტრატეგიის განხორციელების 2015-2016 წლების სამოქმედო გეგმის დამტკიცების შესახებ“.] 

ახალ სტრატეგიულ დოკუმენტებთან ერთად 2015 წლის 4 თებერვალს გამართულ კორუფციის წინააღმდეგ ბრძოლის უწყებათაშორისი საკოორდინაციო საბჭოს („ანტიკორუფციული საბჭო“) სხდომაზე დამტკიცებულ იქნა ანტიკორუფციული სტრატეგიული დოკუმენტების მონიტორინგისა და შეფასების მეთოდოლოგია. მეთოდოლოგია მოიცავს სამ კომპონენტებს: i) პროგრესის შესახებ ანგარიში და ანტიკორუფციული სამოქმედო გეგმის მონიტორინგის ჩარჩო - მზადდება 6 თვეში ერთხელ; ii) მონიტორინგის ანგარიში - მზადდება წელიწადში ერთხელ; iii) შეფასების ანგარიში - მზადდება ორ წელიწადში ერთხელ.[footnoteRef:2]  [2:  ანტიკორუფციული სტრატეგიული დოკუმენტების მონიტორინგისა და შეფასების მეთოდოლოგია (2015); დამტკიცებულია კორუფციის წინააღმდეგ ბრძოლის უწყებათაშორისო საკოორდინაციო საბჭოს 2015 წლის 4 თებერვლის სხდომაზე.] 

წინამდებარე დოკუმენტი წარმოადგენს 2015-2016 წლების ანტიკორუფციული სამოქმედო გეგმის 2015 წლის მეორე ექვსი თვის განმავლობაში სამოქმედო გეგმით გათვალისწინებული ვალდებულებების შესრულების პროგრესის შესახებ ანგარიშს.
[bookmark: _Toc421614461]პროგრესის შესახებ ანგარიში
პროგრესის შესახებ ანგარიშში ასახულია 13 სტრატეგიული პრიორიტეტის შესაბამისად სამოქმედო გეგმით განსაზღვრული სამიზნეების მიღწევის პროცესი, ზოგადი მიზნების მიღწევის კუთხით გადადგმული ნაბიჯები და მათთან დაკავშირებით გამოწვევები. ანგარიში მომზადებულია ანტიკორუფციული საბჭოს სამდივნოს (საქართველოს იუსტიციის სამინისტროს ანალიტიკური დეპარტამენტი) მიერ პასუხისმგებელი უწყებებისგან მიღებული ინფორმაციასა და არასამთავრობო ორგანიზაციების მოსაზრებებზე დაყრდნობით.[footnoteRef:3] [3:  ანგარიში მოიცავს 2015 წლის 1 იანვრიდან 25 ივნისის ჩათვლით ინფორმაციას.] 

[bookmark: _Toc421614462]ანტიკორუფციული სამოქმედო გეგმის მონიტორინგის ჩარჩო
ახალი მეთოდოლოგიის შესაბამისად, პროგრესის შესახებ ანგარიშთან ერთად თითოეული პასუხისმგებელი უწყება ვალდებულია შეავსოს ანტიკორუფციული სამოქმედო გეგმის მონიტორინგის ჩარჩო, რომელიც წარმოადგენს წინამდებარე ანგარიშის დანართს. ჩარჩოში წარმოდგენილია სამიზნეების მიღწევის შედეგი[footnoteRef:4] და განხორციელების პროცესი,[footnoteRef:5]  რომელიც პასუხისმგებელი უწყებებისა და ანტიკორუფციული საბჭოს სამდივნოს მიერ შესაბამისი რეიტინგით/სტატუსით ფასდება.  [4:  სრულად შესრულდა; უმეტესად შესრულდა, ნაწილობრივ შესრულდა; არ შესრულდა ]  [5: განხორციელების პროცესი ჯერ არ დაწყებულა, განხორციელების პროცესი მიმდინარეობს, განხორციელების პროცესი შეჩერებულია , განხორციელების პროცესი შეწყვეტილია, განხორციელების პროცესი დასრულებულია.] 

I. [bookmark: _Toc421614463]კორუფციის პრევენცია
[bookmark: _Toc421614464]პრიორიტეტი 1. კორუფციის პრევენციის მიზნით ეფექტიანი უწყებათაშორისი კოორდინაცია
შედეგი 1.1 ინსტიტუციურად გაძლიერებული ანტიკორუფციული საბჭო
ღონისძიება 1.1.1. 2015 წელს მომზადდა სამოქმედო გეგმაზე დაყრდნობით და ანტიკორუფციული საბჭოს ფუნქციების შესრულების ეფექტიანობის გაზრდის და საბჭოს გაძლიერების მიზნით ანტიკორუფციული საბჭოს სამდივნოს მიერ მოამზადა შესაბამისი წინადადებები, რომელიც მოიცავდა შემდეგ ხუთ მიმართულებებს: 
1. ანტიკორუფციული სტრატეგიული დოკუმენტების შესრულების მონიტორინგის გაძლიერება;
2. ექსპერტთა სამუშაო ჯგუფის გაძლიერება;
3. ანტიკორუფციული პოლიტიკისა და სამართლებრივი ბაზის შესახებ საჯარო მოხელეთა ტრენინგ კურსის მომზადება;
4. საერთაშორისო თანამშრომლობის გაძლიერება;
5. ანტიკორუფციული ვებ-გვერდის შექმნა.
აღნიშნული წინადადებების განხილულ და მოწონებულ იქნა ანტიკორუფციული საბჭოს მიერ 2015 წლის 10 ივლისის სხდომაზე. მომდევნო ეტაპზე თითოეული წინადადებების შესრულების მიზნით ანტიკორუფციული საბჭოს სამდივნომ გამართა შეხვედრები დაინტერესებულ და პასუხისმგებელ უწყებებთან. მაგალითად, ანტიკორუფციული პოლიტიკისა და სამართლებრივი ბაზის შესახებ საჯარო მოხელეთა ტრენინგ კურსის მომზადების მიზნით ორი შეხვედრა გაიმართა საჯარო სამსახურის ბიუროსა და იუსტიციის სასწავლო ცენტრთან და მომზადდა კურიკულუმის თემატიკა. კურიკულუმზე მუშაობის დასრულება იგეგმება 2016 წლის პირველ ნახევარში, ხოლო წლის მეორე ნახევარში მოხდება ტრენინგების ორგანიზება პილოტურ რეჟიმში.
გარდა ამისა, საერთაშორისო თანამშრომლობასთან მიმართებაში წარმოდგენილი წინადადების პრაქტიკაში იმპლემენტაციის მიზნით ანალიტიკურმა დეპარტამენტმა მიმართა ანტიკორუფციულ საკითხებზე მომუშავე სხვადასხვა საერთაშორისო ორგანიზაციებს თანამშრომლობის მიზნით (მაგ. IACA და IAACA) და მიაწოდა დეტალური ინფორმაცია საბჭოს საქმიანობისა და მიღწევების შესახებ. გარდა ამისა, სამდივნომ მოიძია სხვა სახელმწიფოებში არსებული ანტიკორუფციული საბჭოს ანალოგიური უწყებების შესახებ ინფორმაცია მათთან ურთიერთთანამშრომლობის მექანიზმის შექმნის მიზნით. მუშაობა წინადადებების იმპლემენტაციაზე მიმდინარეობს.
ღონისძიება 1.1.2. საანგარიშო პერიოდის განმავლობაში დამატებით ერთი მრჩეველის დასაქმების მიზნით კონკურსი გამოცხადდა ორჯერ; პირველი კონკურსის შედეგად კანდიდატი ვერ შეირჩა, მეორე კონკურსის პროცესი მიმდინარეობს  (კონკურსის მეორე ეტაპი მიმდინარეობს). დამატებით, სამდივნოს ერთი თანამშრომლობის სამუშაო აღწერილობა შეიცვალა და მისი ფუნქციების ძირითადი ნაწილი დაკავშირებულია ანტიკორუფციულ თემატიკასთან.
ღონისძიება 1.1.3. ანტიკორუფციული საბჭოს სამდივნოს თანამშრომელთა ტრენინგ-გეგმა განახლდა, გათვალისწინებულ იქნა სამოქმედო გეგმით განსაზღვრული პრიორიტეტულ მიმართულებებში კვალიფიკაციის ამაღლებასთან დაკავშირებული ტრენინგები. საანგარიშო პერიოდში სახელმწიფო შესყიდვების კანონმდებლობასა და პრაქტიკაში ტრენინგი  სამდივნოს 4 თანამშრომელს ჩაუტარდა. გარად ამისა, 2015 წლის დეკემბერში ტრენინგი ჩაუტარდა სამდივნო ყველა თანამშრომელს თემაზე "სტრატეგიული დაგეგმვა და მონიტორინგი".
ღონისძიება 1.1.4. ანტიკორუფციული საბჭოს საქმიანობის სახელმძღვანელო წარდგენილი იყო ანტიკორუფციულ საბჭოს 2015 წლის 10 ივლისის სხდომაზე და ხელმისაწვდომია იუსტიციის სამინისტროს ვებ-გვერდზე.
[bookmark: _GoBack]ღონისძიება 1.1.5.  საანგარიშო პერიოდში გამოქვეყნებული კორუფციის საკითხებთან დაკავშირებული საერთაშორისო რეიტინგების ანალიზი მომზადებულია, თუმცა დოკუმენტების ხელმისაწვდომობა იუსტიციის სამინისტროს ვებგვერდზე არ არის უზრუნველყოფილი.
ღონისძიება 1.1.6. კორუფციული რისკების მეთოდოლოგიების შესახებ საინფორმაციო კვლევის სამუშაო დოკუმენტის პროცესი დაიწყო 2015 წლის მეორე ნახევარში. სამდივნოს მიერ შესწავლილ იქნა სხვადასხვა სფეროში კორუფციის შეფასების დამახასიათებელი ელემენტები, საერთაშორისო და არასამთავრობო ორგანიზაციების გამოცდილება. მომზადდა დოკუმენტის მონახაზი, მიმდინარეობს დამატებითი წყაროების მოძიება და მათი ანალიზი. 
შედეგი 1.2 ანტიკორუფციული სტრატეგიული დოკუმენტების გადასინჯვის პროცესი ინკლუზიურია, ხოლო შესრულების მონიტორინგი - ეფექტიანი
ღონისძიება 1.2.1. ეროვნული ანტიკორუფციული სტრატეგიის და სამოქმედო გეგმის განახლების მიზნით კომენტარები/შენიშვნები პასუხისმგებელი უწყებებისაგან გამოთხოვილ იქნა 2015 წლის ბოლოს. მიღებული შენიშვნები და კომენტარების ასახულია ორივე სტრატეგიულ დოკუმენტში. განახლებული დოკუმენტები დამტკიცდება ანტიკორუფციული საბჭოს 2016 წლის სხდომაზე.
ღონისძიება 1.2.2. და ღონისძიება 1.2.3.  საანგარიშო ანტიკორუფციული საბჭოს სამდივნომ დაიწყო განახლებული ანტიკორუფციული სტრატეგიისა და ახალი 2015-2016 წლების სამოქმედო გეგმის მონიტორინგი. მონიტორინგისა და შეფასების ახალი მეთოდოლოგიის შესაბამისად 2015 წლის პირველი და ბოლო ექვსი თვის პროგრესის ანგარიშების მომზადების მიზნით სამდივნომ გამოითხოვა ინფორმაცია სამოქმედო გეგმით გათვალისიწინებული ქვე-ღონისძიებების შესრულებაზე პასუხისმგებელი საჯარო უწყებებისაგან.
2015 წლის 28 მაისს, ანტიკორუფციული საბჭოს სამდივნოს ორგანიზებით გაიმართა სამუშაო შეხვედრა არასამთავრობო სექტორის წარმომადგენლებთან, სადაც განხილულ იქნა ანტიკორუფციული სამოქმედო გეგმის შესრულების პირველი ექვსი თვის პროგრესის შესახებ ანგარიშის მომზადების დეტალები და არასამთავრობო სექტორის ჩართულობის შესაძლებლობა. სამდივნოს მიერ მომზადებული 2015-2016 წლების ანტიკორუფციული სამოქმედო გეგმის 2015 წლის პირველი ექვსი თვის შესრულების პროგრესის შესახებ ანგარიშისა და მონიტორინგის ჩარჩოს პრეზენტაცია გაიმართა 2015 წლის 10 ივლისს ანტიკორუფციული საბჭოს რიგით მე-13 სხდომაზე. ანტიკორუფციული საბჭოს სამდივნოს შეფასებით 2015 წლის პირველი 6 თვის განმავლობაში, კორუფციის პრევენციისა და მის წინააღმდეგ ბრძოლის თვალსაზრისით პასუხისმგებელი უწყებების მიერ მიღწეულ იქნა მნიშვნელოვანი პროგრესი. მომზადებული დოკუმენტები ხელმისაწვდომია იუსტიციის სამინისტროს ვებგვერდზე. 
2015 წლის ბოლო ექვსი თვის სამოქმედო გეგმის პროგრესის ანგარიშის მომზადება სამდივნომ 2015 წლის დეკემბრის თვეში დაიწყო და წლის ბოლომდე იგეგმება წლის დასაწყისში. 2016 წლის დასაწყისში ასევე დასრულა პროგრესის შესახებ ანგარიშის პირველადი პროექტი, რომელიც შემდგომ წარედგინება ექსპერტთა დონის სამუშაო ჯგუფის წვერებს დამატებითი კომენტარების მოწოდების მიზნით. 2016 წლის დასაწყისში დოკუმენტები წარედგინება ანტიკორუფციულ საბჭოს დასამტკიცებლად. ამავე სხდომაზე სამდივნო საბჭოს წარუდგენს სამოქმედო გეგმით გათვალისწინებული ღონისძიებისა და ქვე-ღონისძიების შესრულების შესახებ 2015 წლის მონიტორინგის ანგარიშს.
გარდა ამისა, სტრატეგიული დოკუმენტების განახლების პროცესში სამოქალაქო სექტორის ჩართულობის უზრუნველყოფის მიზნით სტრატეგიის და სამოქმედო გეგმის განახლებასთან დაკავშირებით ერთი სამუშაო შეხვედრა ორგანიზებულია 2015 წლის ნოემბერში. კომენტარების და შენიშვნების დამუშავების პროცესი მიმდინარეობს. 
ღონისძიება 1.2.4. ანტიკორუფციული სტრატეგიისა და სამოქმედო გეგმის განახლების მიზნით ონლაინ კონსულტაციების მექანიზმის დანერგვის მიზნით მომზადდა საკონსულტაციო მექანიზმის სტრუქტურა, კერძოდ განისაზღვრა შესაბამისი კითხვები, მიღებული პასუხების დამუშავების პროცესი და შესაბამისი მოდული განთავსდა იუსტიციის სამინისტროს ვებ-გვერდზე. 
ღონისძიება 1.2.5. მნიშვნელოვანი ანტიკორუფციული ღონისძიებების დაგეგმვისას საჯარო კონსულტაციების გამართვის ვალდებულების ფარგლებში, 2015 წლის მეორე ნახევარში გაიმართა საბჭოს სხდომა ქონებრივი დეკლარაციების მონიტორინგის სისტემის დანერგვასთან დაკავშირებით. დაინტერესებულ საჯარო უწყებების, არასამთავრობო და საერთაშორისო ორგანიზაციების წარმომადგენლების მონაწილეობით განხილულ იქნა „საჯარო სექტორში ინტერესთა შეუთავსებლობისა და კორუფციის შესახებ“ საქართველოს კანონის საკანონმდებლო ცვლილებების პროექტი. 
შედეგი 1.3. ანტიკორუფციული პოლიტიკის ჩამოყალიბებასა და განხორციელებაში ადგილობრივი თვითმმართველობების როლი გაძლიერებულია
ღონისძიება 1.3.1. და ღონისძიება 1.3.2. ანტიკორუფციული სტრატეგიის შესაბამისად ანტიკორუფციული პოლიტიკის ეფექტიანი იმპლემენტაციის თვალსაზრისით ანტიკორუფციული საბჭოსა და სამდივნოს ძალისხმევა არ უნდა შემოიფარგლოს მხოლოდ ცენტრალურ უწყებებთან თანამშრომლობით და სათანადო ყურადღება უნდა დაეთმოს ადგილობრივი თვითმმართველობების ჩართულობის გაზრდას ანტიკორუფციული საბჭოს საქმიანობაში და ანტიკორუფციული ღონისძიებების დაგეგმვის მხარდაჭერას თვითმმართველობის დონეზე.
სწორედ ამ მიზნით 2015-2016 წლების სამოქმედო გეგმის ერთ-ერთ მიზნად განისაზღვრა - „ანტიკორუფციული პოლიტიკის ჩამოყალიბებასა და განხორციელებაში ადგილობრივი თვითმმართველობების როლი გაძლიერება“ და ჩამოყალიბდა შესაბამისი ღონისძიებები, რომლებზეც პასუხისმგებლობა ანტიკორუფციული საბჭოს სამდივნომ აიღო. კერძოდ, განავითაროს საბჭოსა და ადგილობრივ თვითმმართველობას შორის თანამშრომლობის მექანიზმი და ანტიკორუფციულ სტრატეგიასა და სამოქმედო გეგმაში ასახოს ადგილობრივ თვითმმართველობასთან დაკავშირებით შესაბამისი ინფორმაცია.
საანგარიშო პერიოდში ანტიკორუფციული საბჭოს სამდივნომ მოამზადა თანამშრომლობის მექანიზმის შესახებ დოკუმენტი და განსაზღვრა სამუშაო გეგმა და პრინციპები. ამასთან, ჩატარდა შეხვედრები საქართველოს რეგიონული განვითარების და ინფრასტრუქტურის სამინისტროს წარმომადგენელთან, მთავრობის კანცელარიის წარმომადგენელთან და რწმუნებულ-გუბერნატორებთან. ამასთან, სამდივნომ კომუნიკაცია დაამყარა ადგილობრივ თვითმართველობათა ეროვნულ ასოციაციასთან და ინფორმაცია გაავრცელა ანტიკორუფციული საბჭოს სამუშაო ჯგუფის ფარგლებში შექმნილ ექსპერტთა სამუშაო ჯგუფთან, დაინტერსებული უწყებების, საერთაშორისო და არასამთვარობო ორგანიზაციების ჩართულობის წახალისების მიზნით. 2015 წლის დეკემბერში გაიმართა სამუშაო ჯგუფის შეხვედრა, სადაც განხილულ იქნა სამდივნოს მიერ მომზადებული კონცეფცია. ჯგუფში გამართული განხილვების შედეგად მიღებულ იქნა გადაწყვეტილება თემატური სამუშაო ჯგუფის შექმნისა და მუშობის ამ ფორმატში გაგრძელების თაობაზე. შეხვედრები ადგილობრივი თვითმმართველი ორგანოების წარმომადგენლებთან საანგარიშო პერიოდში არ გამართულა.
შედეგი 1.4. კორუფციის პრევენციის საკითხებზე საერთაშორისო თანამშრომლობა ეფექტიანია
ღონისძიება 1.4.1. საანგარიშო პერიოდის განმავლობაში ანტიკორუფციული საბჭოს სამდივნო განაგრძობდა აქტიურ თანამშრომლობას ევროპის საბჭოს ფარგლებში შექმნილ კორუფციის წინააღმდეგ სახელმწიფოთა ჯგუფთან (GRECO). 2014 წლის 14 აპრილის სხდომაზე ანტიკორუფციულმა საბჭომ შექმნა GRECO-სა და OECD-ს რეკომენდაციების იმპლემენტაციის მიზნით ad hoc სამუშაო ჯგუფი, რომელმაც მუშაობა 2015 წლის მანძილზეც გააგრძელა. სამუშაო ჯგუფში წარმოდგენილია როგორც სამთავრობო უწყებების (სახელმწიფო აუდიტის სამსახური, ცენტრალური საარჩევნო კომისია, იუსტიციის სამინისტრო და სხვ.), ისე არასამთავრობო ორგანიზაციების (სამართლიანი არჩევნებისა და დემოკრატიის საერთაშორისო საზოგადოება (ISFED), ინფორმაციის თავისუფლების განვითარების ინსტიტუტი და სხვ.) წარმომადგენლები. 2015 წლის განმავლობაში ჯგუფის ორი შეხვედრა გაიმართა და მიმდინარეობდა კონსულტაციების პასუხისმგებელ უწყებებთან. ჯგუფის ფარგლებში მომზადდა პოლიტიკური პარტიების დაფინანსებასთან დაკავშირებით საკანონმდებლო ცვლილებების პროექტი. დამატებით, სამდივნომ მომზადდა GRECO-ს რეკომენდაციების შესრულებასთან დაკავშირებით მოსაზრებები. 
GRECO-ს მესამე რანდის საქართველოს შეფასების და რეკომენდაციების შესრულების შეფასების ანგარიშებზე და GRECO-ს სტანდარტებზე დაყრდნობით ანალიტიკურმა დეპარტამენტმა შეიმუშავა საქართველოს იუსტიციის მინისტრის ბრძანების პროექტი საქართველოს პროკურატურისათვის ქმედითი მონანიებასთან დაკავშირებით. 
2015 წლის იანვარში ანალიტიკური დეპარტამენტის მიერ ასევე მომზადდა კორუფციის წინააღმდეგ ბრძოლის სახელწმიფოთა ჯგუფის (GRECO) მესამე შეფასების შესრულების ანგარიშის რეკომენდაციების შესრულების შესახებ სიტუაციური ანგარიში. შემდგომ, 2015 წლის ივნისში საქართველოს დელეგაციამ მონაწილეობა მიიღო GRECO-ის 68-ე პლენარულ სხდომაში, რომელზეც განიხილებოდა მესამე რაუნდის საქართველოს შეფასების ანგარიშის რეკომენდაციების შესრულება და რომლის შედეგად მიღებულ იქნა მესამე რაუნდის რეკომენდაციების შესრულების შესახებ შეფასების მეორე ანგარიში. სიტუაციური ანგარიშში ასახული ინფორმაციის საფუძველზე და პლენარული სხდომის ფარგლებში გამართული დისკუსიების შედეგად,  GRECO-მ დააგინა რომ საანგარიშო პერიოდის განმავლობაში საქართველოს ხელისუფლებამ სრულყოფილად შეასრულა კრიმინალიზაციასთან დაკავშირებული ორი რეკომენდაცია. პოლიტიკურ პარტიებთან მიმართებაში „ნაწილობრივ შესრულებულად“ ჩაითვალა ერთი რეკომენდაცია (vi) და ორი რეკომენდაციის (viii და iii) ნაწილები მიჩნეულ იქნა შესრულებულად. შედეგად, დღეს GRECO-ს მესამე რაუნდის საქართველოს შეფასების მეორე ანგარიშში შეუსრულებელი რეკომენდაცია საქართველოს მთავრობას აღარ აქვს: „კრიმინალიზაციის“ ნაწილში ყველა რეკომენდაცია სრულად არის შესრულებული, ხოლო პოლიტიკური პარტიების გამჭვირვალობის ნაწილში რეკომენდაციები „ნაწილობრივ“ და „დამაკმაყოფილებლად“ არის შესრულებული.
OECD/GRECO-ს პოლიტიკურ პარტიებთან დაკავშირებული რეკომენდაციების შესრულების შესახებ ინფორმაცია წარედგინა ანტიკორუფციული საბჭოს 2015 წლის 10 ივლისის სხდომაზე. დარჩენილი რეკომენდაციების შესრულების მიზნით საკანონმდებლო ცვლილებები მომზადდა სახელმწიფო აუდიტისა და ცენტრალური საარჩევნო კომისიასთან თანამშრომლობით.
გარდა ამისა, ანტიკორუფციული საბჭოს მიერ მოამზადა GRECO-ს მეოთხე რაუნდის ფარგლებში შეფასებული 20-მდე ქვეყნისთვის გამოცემული რეკომენდაციების ანალიზი - კორუფციის პრევენცია პარლამენტში, სასამართლოსა და პროკურატურაში, ასევე მოამზადა ანალიტიკური დოკუმენტი GRECO-ს მეოთხე რაუნდის ზოგად რეკომენდაციებთან საქართველოს შესაბამისობის უზრუნველყოფის მიზნით საჭირო ღონისძიებების შესახებ.
ღონისძიება 1.4.2. საანგარიშო პერიოდში პარტნიორი ქვეყნების კორუფციის პრევენციის განმახორციელებელი  ორგანოები იდენტიფიცირებულია და ელექტრონული კომუნიკაციის დამყარების მიზნით წერილი გაგზავნილია სლოვაკეთის, ლატვიისა და სერბეთის შესაბამის ორგანოებში. სხვა ქვეყნების გამოცდილების შესწავლა მიმდინარეობს. გარდა ამისა, ანტიკორუფციული სისტემის შესახებ მომზადდა მოკლედ დოკუმენტი და გაიგზავნა საერთაშორისო ორგანიზაციებში (IAACA, EPAC, UNODC) მათ ვებგვერდებზე საქართველოს შესახებ არსებული ინფორმაციის განახლების მიზნით. მითითებული ინფორმაციის ჯერ არ განახლებულა.
შედეგი 1.5. საზოგადოება ინფორმირებულია ანტიკორუფციული საბჭოს შესახებ
ღონისძიება 1.5.1. საანგარიშო პერიოდში იუსტიციის სამინისტროს ვებ-გვერდზე განთავსდა ანტიკორუფციული საბჭოს მიერ დამტკიცებული ყველა ანტიკორუფციული სტრატეგიული დოკუმენტი და მონიტორინგის შედეგები. აგრეთვე განახლდა სამუშაო ჯგუფების საქმიანობის შესახებ ვებ-გვერდის ნაწილი; დაემატა ახალი ბლოკები და განთავსდა სტრატეგიისა და გეგმის განახლების მიზნით მომზადებული საკონსულტაციო მექანიზმი.
ღონისძიება 1.5.2. ანტიკორუფციული სტრატეგიის და სამოქმედო გეგმის დაბეჭდვა იგეგმება 2016 წლის დასაწყისში ორივე დოკუმენტი განახლების შემდგომ. დოკუმენტების დიზაინზე მუშაობა მიმდინარეობს იუსტიციის სამინისტროს შესაბამის დეპარტამენტის მხარდაჭერით.

[bookmark: _Toc421614466]შედეგი 2.1. შემუშავებულია საჯარო მოსამსახურეთა შერჩევის, კარიერული განვითარების და გათავისუფლების გამჭვირვალე და ობიექტური მექანიზმი; ანაზღაურებისა და წახალისების ახალი სისტემა მომზადებულია
ღონისძიება 2.1.1.  2015 წლის 27 ოქტომბერს საქართველოს პარლამენტმა მიიღო "საჯარო სამსახურის შესახებ" საქართველოს ახალი კანონი. აღნიშნულ პროცესს წინ უსწრებდა 8 საჯარო განხილვა, მათ შორის, ადამიანური რესურსების მართვის დეპარტამენტებისა და იურიდიული დეპარტამენტის წარმომადგენლებთან, ასევე არასამთავრობო და საერთაშორისო დონორი ორგანიზაციებისათვის. "საჯარო სამსახურის შესახებ" საქართველოს ახალი კანონის ფარგლებში,  განისაზღვრა მოხელეთა სამსახურში მიღებისა და კარიერული განვითარების გამჭვირვალე და ობიექტური წესები.
ღონისძიება 2.1.2. მიმდინარეობს შესრულებული სამუშაოს შეფასების პროექტის განხორციელება. პროექტის ფარგლებში მოწვეულმა უცხოელმა ექსპერტმა შეიმუშავა შეფასების სისტემის სახელმძღვანელო. სახელმძღვანელო ადგენს შეფასების სისტემის ერთიან სტანდარტს და ძირითად რეკომენდაციებს, როგორც მენეჯერული, ასევე ადამიანური რესურსების მართვის ერთეულის წარმომადგენლებისთვის. აღნიშნული სახელმძღვანელო შემუშავდება დეკემბრის ბოლომდე.
უცხოელი ექსპერტი, ასევე მუშაობს შეფასების სისტემის შესახებ დეტალური კურიკულუმის/ტრენინგ მოდულის შემუშავებაზე. ჩატარდება ტრენერთა ტრენინგი (ToT), რის შედეგადაც გადამზადდებიან საჯარო დაწესებულებების ადამიანური რესურსების მართვისა და მაღალი რგოლის მენეჯმენტის წარმომადგენლები.
ღონისძიება 2.1.3. "საჯარო სამსახურის შესახებ" საქართველოს ახალი კანონი უკვე მიღებულია, რომლის ფარგლებში შემუშავებულია საჯარო სამსახურში წახალისების გამჭვირვალე სისტემის მარეგულირებელი სამართლებრივი საფუძველი ნორმების შემუშავებისათვის.
ღონისძიება 2.1.4. "საჯარო სამსახურის შესახებ" საქართველოს ახალი კანონი უკვე მიღებულია. ახალი კანონის ფარგლებში შემუშავებულია საჯარო სამსახურში სამართლიანი ანაზღაურების სისტემის მარეგულირებელი ნორმების საფუძველი და მომზადდება საჯარო სამსახურში ანაზღაურების შესახებ კანონი.
შედეგი 2.2. საჯარო მოხელეთა ეთიკის, ინტერესთა კონფლიქტისა და შეუთავსებლობის მარეგულირებელი მექანიზმები დახვეწილია
ღონისძიება 2.2.1. საქართველოს პარლამენტმა მიიღო "საჯარო სამსახურში ინტერესთა შეუთავსებლობისა და კორუფციის შესახებ" საქართველოს კანონის დახვეწის მიზნით მომზადებული ცვლილებები 2015 წლის 27 ოქტომბერს.
ღონისძიება 2.2.2. "საჯარო სამსახურის შესახებ" საქართველოს ახალი კანონი უკვე მიღებულია. ახალი კანონის ფარგლებში შემუშავებულია მოხელეთა დისციპლინური პასუხისმგებლობის პროცედურებისა და საფუძვლების მარეგულირებელი  დამოუკიდებელი X თავი.
ღონისძიება 2.2.3. დონორი ორგანიზაციის მხარდაჭერით, საჯარო მოხელეთა ეთიკის კოდექსზე მომუშავე ჯგუფის მიერ, რომელიც დამოუკიდებელი ექსპერტებისაგან შედგებოდა, შემუშავდა ეთიკის კოდექსისა და ქცევის ზოგადი წესების შესახებ პროექტი. კოდექსის პროექტი მოიცავს ძირითად პრინციპებს და მათ განმარტებებს. 
2.3.  სამსახურში კორუფციის პრევენციის მიზნით საჯარო სამსახურის ბიუროს როლი გაზრდილია
ღონისძიება 2.3.1. დეკლარაციების მონიტორინგის სისტემის მოდელის შერჩევის შედეგად მომზადდა "საჯარო სამსახურში ინტერესთა შეუთავსებლობისა და კორუფციის შესახებ საქართველოს კანონში" ცვლილებების შეტანის თაობაზე" საქართველოს კანონის პროექტი, რომელიც საქართველოს პარლამენტმა დაამტკიცა 2015 წლის 27 ოტომბერს. ამ ეტაპზე მიმდინარეობს მონიტორინგის განხორციელების წესზე მუშაობა.
ღონისძიება 2.3.2. დეტალური კურიკულუმის/ტრენინგ მოდულის შემუშავების შედეგად, ეთიკის ტრენინგები ჩაუტარდათ ცენტრალური ხელისუფლებისა და ადგილობრივი თვითმმართველობის ყველა ორგანოს 2-2 თანამშრომელს. ცენტრალური ხელისუფლების დონეზე, ტრენინგები ჩაუტარდათ ასევე, საქართველოს პარლამენტისა, საქართველოს მთავრობის ადმინისტრაციის, საქართველოს პრეზიდენტის ადმინისტრაციისა და საჯარო სამართლის იურიდიული პირების თანამშრომლებსაც, სულ 455 პირს. ამათგან ადგილობრივი თვითმმართველობის დონეზე, გადამზადდა 299 საჯარო მოხელე.
ღონისძიება 2.3.3. 2015 წლის თებერვალში საჯარო სამსახურის ბიუროს მიერ განხორციელებული პროექტის - „მამხილებლის დაცვის ინსტიტუტის გაძლიერება საქართველოში“ - შედეგად შემუშავებული ტრენინგ მოდულისა და კურიკულუმის გათვალისწინებით,  მამხილებელთა დაცვის შესახებ ტრენინგები ჩაუტარდათ ცენტრალური ხელისუფლებისა და ადგილობრივი თვითმმართველობის  ყველა ორგანოს ორ-ორ თანამშრომელს, სულ 347 თანამშრომელს.
პრიორიტეტი 3. ღიაობა, საჯარო ინფორმაციის ხელმისაწვდომობა და მოქალაქეთა ჩართულობა კორუფციის წინააღმდეგ ბრძოლაში
შედეგი 3.1. ინფორმაციის თავისუფლების მარეგულირებელი კანონმდებლობა გადასინჯულია და ეფექტიანად სრულდება
ღონისძიება 3.1.1. ინფორმაციის თავისუფლების კანონმდებლობის რეფორმის სამუშაო პროცესი 2014 წლის თებერვალს გამართული გაფართოებული მრგვალი მაგიდის ფარგლებში დაიწყო. სამუშაო ჯგუფების შეხვედრებისა და მრგვალი მაგიდების ორგანიზების, ასევე ინფორმაციის ხელმისაწვდომობის უზრუნველყოფაზე პასუხისმგებელ პირების, მედიის წარმომადგენელების, აკადემიური წრის წარმომადგენლებისა და მოსამართლეების მონაწილეობით გამართული ფოკუს ჯგუფების შეხვედრების გზით  ფონდი „ღია საზოგადოება საქართველოს“ ექსპერტებმა კანონპროექტის საბოლოო ვერსია იუსტიციის სამინისტროს 2014 წლის 21 აგვისტოს წარუდგინეს. ინფორმაციის თავისუფლების შესახებ კანონის პროექტთან დაკავშირებით იუსტიციის სამინისტრომ ასევე მიიღო საერთაშორისო ექსპერტიზის შედეგები 2014 წლის ოქტომბერსა და 2015 წლის მარტში,  რომელთა შესაბამისადაც პროექტის დამუშავება მიმდინარეობს იუსტიციის სამინისტროს თანამშრომელების მიერ. საანგარიშო პერიოდში კანონპროექტი პარლამენტს არ წარდგენია. 
ღონისძიება 3.1.2. ინფორმაციის თავისუფლების კანონის პროექტი მოიაზრებს საჯარო ინფორმაციის პროაქტიული გამოქვეყნებისა და ელექტრონული გამოთხოვის ერთიანი სტანდარტის შექმნას, შესაბამისად, კანონის ძალში შესვლის შემდეგ იგეგმება სამოქალაქო სექტორთან თანამშრომლობით პროაქტიული გამოქვეყნების შესახებ პასუხისმგებელ უწყებებთან მრგვალი მაგიდის ორგანიზება, რაც ხელს შეუწყობს ერთიანი სტანდარტის დანერგვასა და გაძლიერებას. აღნიშნული ღონისძიება დაკავშირებულია კანონის მიღებასთან, შესაბამისად ღონისძიება საანგარიშო პერიოდში არ განხორციელდა. 
ღონისძიება 3.1.3. სამიზნეს მიღწევა საანგარიშო პერიოდში არ იყო გათვალისწინებული.
შედეგი 3.2. საკანონმდებლო და ცენტრალური/ადგილობრივი ხელისუფლების მიერ გადაწყვეტილებების მიღების პროცესში მოქალაქეთა ჩართულობის მექანიზმები დანერგილია და მუშაობს
ღონისძიება 3.2.1. საანგარიშო პერიოდში ელექტრონული პეტიციების ვებ-გვერდი არ შექმნილა. ამჟამად მზად არის მთავრობის დადგენილების პროექტი, მაგრამ პროექტის გაშვებასთან დაკავშირებული ტექნიკური საკითხები მოგვარებული არ არის. დადგენილების პროექტის მომზადება შეაფერხა სხვადასხვა სამინისტროს მხრიდან მოწოდებულმა შენიშვნებმა, რომელიც საანგარიშო პერიოდში დამუშავების პროცესში იყო. 
ღონისძიება 3.2.2. ღონისძიება არ განხორციელებულა.
ღონისძიება 3.2.3. საბიუჯეტო პროცესთან დაკავშირებით საზოგადოების ინფორმირებისა და ჩართულობის ეფექტური მექანიზმის ჩამოყალიბების მიზნით საბიუჯეტო დოკუმენტაციის საჯაროობა უზრუნველყოფილია საქართველოს ფინანსთა სამინისტროს ვებ-გვერდის მეშვეობით - www.mof.ge.
საქართველოს ფინანსთა სამინისტროს ვებ-გვერდზე არსებობს საბიუჯეტო პროცესში საზოგადოების ჩართულობის  შესაძლებლობა "მიიღე მონაწილეობა ბიუჯეტის დაგეგმვაში და განსაზღვრე პრიორიტეტული მიმართულებები" - http://survey.mof.ge/ გამოკითხვის საშუალებით. საქართველოს ფინანსთა სამინისტროს ვებგვერდზე საზოგადოებას ასევე აქვს შესაძლებლობა გამოხატოს აზრი იმის შესახებ, თუ რა სახის ინფორმაციის მიღება სურს - http://mof.ge/4706.
განახლებული 2016 წლის სახელმწიფო ბიუჯეტის მოქალაქის გზამკვლევი განახლებული ფორმატით განთავსებულია საქართველოს ფინანსთა სამინისტროს ვებ-გვერდზე,[footnoteRef:6] ასევე ვებ-გვერდზე განთავსებულია 2016 წლის სახელმწიფო ბიუჯეტის ინფორმაციული პრეზენტაცია.[footnoteRef:7]    [6:  http://mof.ge/images/File/gzamkvlevi/Citizens_Guide.pdf. ]  [7:  http://mof.ge/images/File/angarishebi-da-prezentaciebi/2016_MOF_Budget_Presentation_v4_0.pdf.] 

2016 წლის ბიუჯეტის პროექტის საჯარო განხილვები მოეწყო რეგიონებში საქართველოს ფინანსთა სამინისტროს, საქართველოს პარლამენტის საფინანსო-საბიუჯეტო კომიტეტის, შესაბამისი დარგობრივი სამინისტროების წარმომადგენლების და მაჟორიტარი დეპუტატების მიერ. აღნიშნულ შეხვედრებს ესწრებოდნენ მუნიციპალიტეტების წარმომადგენლები, სამოქალაქო სექტორი, არასამთავრობო ორგანიზაციები და სხვა დაინტერესებული პირები. 2016 წლის ბიუჯეტის პროექტის საჯარო განხილვა მოეწყო ასევე ქ. თბილისში. განხილვების შედეგად მნიშვნელოვანი რეკომენდაციები და წინადადებები გათვალისწინებულ იქნა ბიუჯეტის პროექტის მომზადების დროს.
შედეგი 3.3. ღია მმართველობის პარტნიორობის ეფექტიანი კოორდინაცია ეროვნულ დონეზე და სამოქმედო გეგმის შესრულების მონიტორინგი უზრუნველყოფილია
ღონისძიება 3.3.1. ღია მმართველობის სამოქმედო გეგმის შესრულების მონიტორინგისა და შეფასების ამსახველი დოკუმენტები შემუშავებულია. ასევე ანტიკორუფციული საბჭოს წინაშე ანგარიშგების უზრუნველყოფად ფორუმმა და ღია მმართველობა საქართველოს სამდივნომ ივლისი-ოქტომბრის მნიშვნელოვანი ნაწილი სამოქმედო გეგმის თვითშეფასების შუალედური ანგარიშის მომზადებას დაუთმეს. ანგარიშში აისახა გეგმის შემუშავებიდან 2015 წლის ივნისის მდგომარეობით მიღწეული პროგრესი. ფორუმის მიერ დამტკიცებული ანგარიში წარედგინა ღია მმართველობის პარტნიორობას. ანგარიში ანტიკორუფციულ საბჭოს მომდევნო სხდომის ფარგლებში წარედგინება. 
ღონისძიება 3.3.2. საანგარიშო პერიოდში ეროვნულ დონეზე კოორდინაციის მექანიზმის - ღია მმართველობა საქართველოს ფორუმის - მხარდაჭერის ფარგლებში გაიმართა ფორუმის 2 შეხვედრა.  უზრუნველყოფილია
[bookmark: _Toc421614467]პრიორიტეტი 4. განათლება და საზოგადოების ცნობიერების ამაღლება კორუფციის პრევენციის მიზნით
[bookmark: _Toc421614468]შედეგი 4.1. კორუფციასთან ბრძოლაში მიღწეული შედეგებისა და არსებული გამოწვევების შესახებ საზოგადოება ინფორმირებულია
ღონისძიება 4.1.1. საანგარიშო პერიოდში ანტიკორუფციული საბჭოს სამდივნომ შეიმუშავა ანტიკორუფციულ საკითხებზე საზოგადოებასთან ურთიერთობის სტრატეგიის პირველადი სამუშაო ვერსია. ამ ეტაპისთვის განსაზღვრულია სავარაუდო რეგიონები, სადაც უნდა დაიგეგმოს ცნობიერების ამაღლების მიზნით საჯარო კონსულტაციები. სტრატეგიის სრულყოფის მიზნით სამდივნოს დახმარებას გაუწევს აღმოსავლეთ პარტნიორობის რეგიონული პროექტის ფარგლებში „კორუფციის წინააღმდეგ ბრძოლა და  კარგი მმართველობის ხელშეწყობა; ფულის გათეთრების წინააღმდეგ ბრძოლა“ ევროპის საბჭოს ექსპერტი.
ღონისძიება 4.1.2. ახალი ანტიკორუფციული სტრატეგიული დოკუმენტებისა და პოლიტიკის შესახებ საინფორმაციო შეხვედრები არ  გამართულა. ანტიკორუფციული საბჭოს სამდივნომ 2015 წლის პირველ ნახევარში შეხვედრა გამართა არასამთავრობო სექტორის წარმომადგენლებთან და შეიმუშავა საინფორმაციო შეხვედრების თემატიკა. თუმცა, საქართველო-ევროკავშირის სავიზო რეჟიმის ლიბერალიზაციის სამოქმედო გეგმის იმპლემენტაციის მიზნით ინტენსიური სამუშაო პროცესების წარმოების გამო, სამდივნოს რესურსების მნიშვნელოვანი ნაწილი სწორედ ამ მიმართულებით იქნა მიმართული, რამაც შეაფერხა ინტენსიური საინფორმაციო კამპანიის ჩატარება.
ღონისძიება 4.1.3. სამდივნომ საქართველოს იუსტიციის სასწავლო ცენტრთან, საჯარო სამსახურის ბიუროს, ახალგაზრდა იურისტთა ასოციაციასთან და  ინფორმაციის თავისუფლების განვითარების ინსტიტუტთან თანამშრომლობით, კორუფციის წინააღმდეგ ბრძოლის საერთაშორისო დღის აღსანიშნავად ანტიკორუფციულ კვირეული გამართა. კვირეულის ფარგლებში 7 დეკემბერს იუსტიციის სასწავლო ცენტრში ანტიკორუფციული საბჭოს მოდელირება გაიმართა. ანტიკორუფციული საბჭოს მოდელირებაში მონაწილეობის მისაღებად სხვადასხვა უნივერსიტეტის 14 წარმატებული სტუდენტი შეირჩა, რომელთაც მოირგეს ანტიკორუფციული საბჭოს წევრთა როლები და წარადგინეს შესაბამის უწყებათა პოზიციები. ღონისძიების დასასრულს ყველა მონაწილეს გადაეცა სერთიფიკატი. გარდა ამისა, გამოვლინდა პროექტის სამი წარმატებული მონაწილე, რომელთაც იუსტიციის სამინისტროს სახელით მიიღეს სამახსოვრო საჩუქრები.
კვირეულის შესახებ ინფორმაცია გავრცელდა, როგორც სხვადასხვა პორტალის საშუალებით, ასევე იუსტიციის სასწავლო ცენტრთან თანამშრომლობით შემუშავდა საინფორმაციო ფლაერები და გავრცელდა უმაღლეს სასწავლებლებში.
ღონისძიება 4.1.4. სამდივნომ შეიმუშავა საჯარო ლექციების დღის წესრიგი, რომელიც მორგებულია სხვადასხვა უმაღლესის სასწავლებლების სტუდენტებზე. დღის წესრიგის შემუშავების პროცესში საერთაშორისო ექსპერტის ჩართულობის საჭიროება არ დამდგარა. დღის წესრიგის საფუძველზეც 2015 წლის 9-11 დეკემბერს ანტიკორუფციული საბჭოს სამდივნომ იუსტიციის სასწავლო ცენტრთან, საჯარო სამსახურის ბიუროსთან, გორის სახელმწიფო სასწავლო უნივერსიტეტთან და იაკობ გოგებაშვილის სახელობის თელავის სახელმწიფო უნივერსიტეტთან თანამშრომლობით ქ. თბილისში, ქ. გორსა და ქ. თელავში გამართა საჯარო ლექციები თემაზე: „საქართველოს ეროვნული ანტიკორუფციული პოლიტიკა და საზოგადოების ჩართულობის პროცესები. საჯარო ლექციებში მონაწილეობა მიიღო 50-მდე სტუდენტმა.
საჯარო ლექციების მიზანი იყო სტუდენტების ცნობიერების ამაღლება კორუფციის წინააღმდეგ ბრძოლის პოლიტიკასა და სტრატეგიული დოკუმენტების, ღია მმართველობის პარტნიორობის ინიციატივასა და საჯარო სამსახურის სფეროში მიმდინარე რეფორმების შესახებ. მონაწილეებმა განიხილეს ანტიკორუფციული საბჭოს მნიშვნელობა და როლი, ასევე იმსჯელეს ანტიკორუფციულ სტრატეგიაზე, სამოქმედო გეგმასა და მათი შესრულების მონიტორინგის პროცესზე. სტუდენტებმა მიიღეს ინფორმაცია ღია მმართველობის პარტნიორობის ინიციატივისა და მის ფარგლებში საქართველოს მიღწევების, მათ შორის ღია მმართველობა საქართველოს ფორუმის მუშაობის შესახებ. გარდა ამისა, მონაწილეებმა დეტალურად განიხილეს უკანასკნელი წლების განმავლობაში საჯარო სამსახურის სფეროში მიღწეული შედეგები და საჯარო სამსახურის ბიუროს წარმომადგენელთან ერთად გამართეს დისკუსია ახალი საჯარო სამსახურის შესახებ კანონთან მიმართებაში.
სამდივნო გეგმავს პროცესის გაგრძელებას და საჯარო ლექციების სხვა სასწავლო დაწესებულებებში გამართვას იუსტიციის სასწავლო ცენტრთან თანამშრომლობით.
საანგარიშო პერიოდში სამდივნომ დაიწყო მუშაობა ანტიკორუფციული საბჭოს შესახებ მოკლე საინფორმაციო ბროშურის მომზადებაზე. ამ ეტაპისთვის მომზადებულია ბროშურის სამუშაო ვერსია, რომლის ანტიკორუფციული საბჭოს სამუშაო ჯგუფის ფარგლებში განხილვა და დაბეჭდვა იგეგმება 2016 წლის იანვარი-თებერვალის განმავლობაში.
პრიორიტეტი 5. კორუფციის პრევენცია სამართალდამცავ ორგანოებში, კორუფციული დანაშაულების ეფექტიანი გამოვლენა და სისხლისსამართლებრივი დევნა
[bookmark: _Toc421614470]შედეგი 5.1. პროკურორთა დანიშნვის, დაწინაურების და გათავისუფლების გამჭვირვალე და ობიექტური მექანიზმი შემუშავებულია; ანაზღაურებისა და წახალისების გამჭვირვალე სისტემა დანერგილია
ღონისძიება 5.1.1. პროკურორთა დანიშვნისა და გათავისუფლების პროცედურების შესახებ წინადადებები შემუშავების პროცესშია. კერძოდ, გაიწერა კრიტერიუმები, შეიქმნა სამუშაო ჯგუფი, მიმდინარეობს მუშაობა ექსპერტის მოძიების მიზნით.
ღონისძიება 5.1.2. პროკურატურის მუშაკთა შეფასების სისტემის კონცეფციაზე მუშაობა დაიწყო 2015 წლის 1 ნახევარში. აღნიშნული მიზნით პროკურატურის შიგნით ჩამოყალიბდა სამუშაო ჯგუფი. ამ ეტაპზე შეფასების სისტემის კონცეფცია შემუშავებულია. უახლოეს მომავალში მოწვეული იქნება ექსპერტი (ამ მიმართულებით მოლაპარაკებები მიმდინარეობს საერთაშორისო ორგანიზაციებთან), რომელიც გადახედავს შემუშავებულ დოკუმენტს. ექსპერტის მოსაზრებების გათვალისწინებით მოხდება კონცეფციის საბოლოო სრულყოფა და პრაქტიკაში განხორციელება.
ღონისძიება 5.1.3. ექსპერტის მოწვევა ამ ეტაპზე ვერ მოხერხდა, თუმცა ანაზღაურებისა და წახალისების გამჭვირვალე და ობიექტური სისტემის შექმნაზე მუშაობა დაწყებულია. შეიქმნა საკონსულტაციო საბჭო, რომლის ფუნქციებშიც შედის პროკურატურის მუშაკთა წახალისების, დაწინაურებისა და დისციპლინური პასუხისმგებლობის საკითხთა განხილვა; დაგეგმილია სხვა ღონისძიებები.
შედეგი 5.2. სამართალდამცავ ორგანოებში ეთიკის, ინტერესთა კონფლიქტისა და შეუთავსებლობის მარეგულირებელი ნორმები გადასინჯულია და ეფექტიანად მუშაობს
ღონისძიება 5.2.1. ეთიკის, ინტერესთა კონფლიქტისა და შეუთავსებლობის მარეგულირებელი ნორმების გადასინჯვის შესახებ წინადადებები მომზადებულია. ექსპერტი მოწვეული იქნება უახლოეს მომავალში, რის შემდეგაც აღნიშნული ნორმები შემუშავდება.
ღონისძიება 5.2.2.  შსს გენერალური ინსპექცია პერიოდულად ახდენს ეთიკის, ინტერესთა კონფლიქტისა და შეუთავსებლობის მარეგულირებელი ნორმების იმპლემენტაციის მექანიზმის გადახედვას და პროცედურული ნორმების საჭიროებისამებრ დახვეწას. საანგარიშო პერიოდში დამუშავებულ იქნა ეთიკის ნორმების დარღვევის, ინტერესთა კონფლიქტისა და შეუთავსებლობის ფაქტების სტატისტიკური მონაცემების ანალიზი, რომელმაც ცხადყო რომ მექანიზმი ეფექტურად მოქმედებს. ამასთანავე მისი დახვეწისთვის გენერალურ ინსპექციაში შესაბამისი ტრენინგი გაიარა 4-მა თანამშრომელმა; შემუშავდა და გაიცა რეკომენდაციები შსს-ს დანაყოფებისთვის; გატარდა გენერალური ინსპექციის ცხელი ხაზის[footnoteRef:8] პოპულარიზაციის ღონისძიებები; პრევენციის მიზნით დაიგეგმა და განხორციელდა სამინისტროს თანამშრომელთა საქმიანობის ამა თუ იმ სფეროს პერიოდული ინსპექტირება და შემოწმებები შემთხვევითი შერჩევის პრინციპით. [8:  დამოუკიდებელი გასაჩივრების მექანიზმი, რომლის დახმარებითაც გენერალურ ინსპექციას შეიძლება მიმართოს სამინისტროს თანამშრომელმა კოლეგის მხრიდან ეთიკის კოდექსის დარღვევის ფატებზე და კორუფციის ნებისმიერი გამოვლენის შემთხვევაში.] 

ღონისძიება 5.2.3. 2015 წელს პროკურორებისათვის და პროკურატურის გამომძიებლებისთვის ჩატარდა კვალიფიკაციის ასამაღლებელი კურსი, რომელიც მოიცავდა პროფესიული ეთიკის სტანდარტების სასწავლო მოდულს. მასში მონაწილეობა 36-მა პროკურორმა და გამომძიებელმა მიიღო.
ამასთან, 2015 წლის აპრილში, პროკურატურის თანამშრომლებმა მონაწილეობა მიიღეს კონფერენციაში „პროფესიული ეთიკისა და პროფესიული პასუხისმგებლობის სწავლება მოსამართლეების, ადვოკატებისა და პროკურორებისთვის“. 
პროფესიული ეთიკისა და ინტერესთა შეუთავსებლობის საკითხებზე შემუშავდა სასწავლო მოდული. 2016 წლიდან იგეგმება პროკურორებისა და პროკურატურის სისტემის გამომძიებლების ინტენსიური გადამზადება ამ მიმართულებით.
ტრენინგ გეგმა ’“ეთიკის, ინტერესთა კონფლიქტისა და შეუთავსებლობის საკითხები„ შემუშავებული და ასახულია საქართველოს შსს აკადემიის განხორციელებად შემდეგ პროგრამებში: 
· მესაზღვრე-კონტროლიორთა მომზადების სპეციალური პროფესიული საგანმანათლებლო პროგრამა;
· უბნის ინსპექტორთა მომზადების სპეციალური პროფესიული საგანმანათლებლო პროგრამა;
· პატრულ-ინსპექტორთა მომზადების სპეციალური პროფესიული საგანმანათლებლო პროგრამა;
· საპატრულო პოლიციის დეპარტამენტში მოსამსახურეთა თანამდებობრივი დაწინაურების სპეციალური გადამზადების კურსი;
· დეტექტივ-გამომძიებლის სპეციალური პროფესიული საგანმანათლებლო პროგრამა;
· სასაზღვრო პოლიციის სახმელეთო საზღვრის დაცვის დეპარტამენტის მესაზღვრეთა მომზადების სპეციალური პროფესიული საგანმანათლებლო პროგრამა
· პოლიციაში სამუშაოდ მისაღები და სამუშაოზე მიღებული წვევამდელების სპეციალური მომზადების პროგრამა; 
· პოლიციის უმცროსი ლეიტენანტის სპეციალური წოდების მისანიჭებელი პეციალური მომზადების პროგრამა; 
· საქართველოს თავდაცვის სამინისტროს სამხედრო პოლიციის მომზადების სპეციალური პროგრამა.
ჯამში I-II კვარტალში (იანვარი-ივნისი) და (ივლისი-დეკემბერი) მომზადებული/ გადამზადებულია შს სამინისტროში მისაღები და მოქმედი 1331 თანამშრომელი, 58 ჯგუფი.
გეგმით გათვალისწინებული იყო დეკემბრის მდგომარეობით 1500 - მდე თანამშრომელის (50 - მდე) ჯგუფის მომზადება/გადამზადება. როგოც ვხედავთ ჯგუფის რაოდენობა სრულად შესრულდა, რაც შეეხება თანამშრომლების რაოდენობას, იგი უმეტესწილად შესრულდა. ეს გამოიწვია სამინისტროს საჭიროებებმა და ჯგუფებში თანამშრომლების სიმცირემ.
ღონისძიება 5.2.4. დისციპლინური პასუხისმგებლობის პროცედურის გადახედვა განხორციელდა 2016 წლის 1 ნახევარში. კერძოდ, საქართველოს მთავარი პროკურორის გადაწყვეტილებით, პროკურატურაში შეიქმნა საკონსულტაციო საბჭო, რომლის ფუნქციაც იქნება უწყების საქმიანობის შემდგომი ხელშეწყობა და განვითარება, აგრეთვე, პროკურატურის მუშაკთა წახალისების, დაწინაურებისა და დისციპლინური პასუხისმგებლობის საკითხთა განხილვა. კომპეტენციის ფარგლებში საკონსულტაციო საბჭო ასევე განიხილავს პროფესიულ განვითარებასა და კარიერის მართვასთან დაკავშირებულ სხვა საკითხებსაც. საკონსულტაციო საბჭოს უხელმძღვანელებს მთავარი პროკურორი, ხოლო მის შემადგენლობაში შევლენ მთავარი პროკურორის პირველი მოადგილე და მოადგილეები, საპროკურორო საბჭოს რვა პროკურორი წევრი, ქ. თბილისის პროკურორი და საქართველოს მთავარი პროკურატურის რამდენიმე სტრუქტურული დანაყოფის ხელმძღვანელი.
ზემოაღნიშნული გადაწყვეტილების საფუძველზე, მომავალში პროკურატურის მუშაკთა წახალისების, დაწინაურების, დისციპლინური პასუხისმგებლობისა და სხვა მნიშვნელოვანი საკითხების განხილვა მოხდება არა ერთპიროვნულად, მთავარი პროკურორის მიერ, არამედ კოლეგიალურ ფორმატში, საკონსულტაციო საბჭოს მიერ, რომელიც უფლებამოსილი იქნება შესაბამისი რეკომენდაციით მიმართოს მთავარ პროკურორს მითითებული საკითხების გადაწყვეტასთან დაკავშირებით.
[bookmark: _Toc421614469]პრიორიტეტი 6. კორუფციის პრევენცია მართლმსაჯულების სისტემაში
შედეგი 6.1. მოსამართლეთა დანიშვნის, დაწინაურებისა და მივლინების ობიექტური და გამჭვირვალე მექანიზმები ამოქმედებულია
ღონისძიება 6.1.1. იუსტიციის უმაღლესი საბჭოს 2015 წლის 19 ოქტომბრის № 1/166 გადაწყვეტილებით საბჭოს რეგლამენტს დაემატა 131 მუხლი, რომელიც არეგულირებს მოსამართლის ქვემდგომი, იმავე ან ზემდგომი სასამართლოს მოსამართლედ კონკურსის გარეშე დანიშვნის საკითხის განხილვის წესს. აღნიშნული ცვლილებით დადგინდა მოსამართლის ზემდგომ და სხვა სასამართლოში გადაყვანის წესი და კრიტერიუმები, რომლითაც უნდა იხელმძღვანელოს იუსტიციის უმაღლესმა საბჭომ მოსამართლის კონკურსის გარეშე დანიშვნისას. 
ღონისძიება 6.1.2. იუსტიციის უმაღლესი საბჭოს მიერ მომზადებულია საკანონმდებლო წინადადება, რომლის მიხედვითაც იუსტიციის უმაღლეს სკოლაში მისაღები კონკურსის ფორმა, იუსტიციის მსმენელობის კანდიდატთა რეგისტრაცია, იუსტიციის მსმენელად შერჩევის კრიტერიუმები და კონკურსის ჩატარებასთან დაკავშირებული სხვა საკითხები განისაზღვრება იუსტიციის უმაღლესი საბჭოს გადაწყვეტილებით. 
რეფორმის შემდეგ უზრუნველყოფილი იქნება იუსტიციის უმაღლესი სკოლის საქმიანობის უფრო მეტი გამჭვირვალობა, კერძოდ, სკოლის დამოუკიდებელი საბჭოს მიერ მიღებული გადაწყვეტილება, სხდომის ოქმთან ერთად, სხდომის გამართვიდან 3 სამუშაო დღის ვადაში სკოლის ვებ-გვერდზე გამოქვეყნდება.
საქართველოს იუსტიციის სამინისტროს მიერ სასამართლო რეფორმის მესამე ეტაპის ფარგლებში მომზადებული საკანონმდებლო პაკეტი განსაზღვრავს იუსტიციის უმაღლესი სკოლის მსმენლის სტატუსსაც. განისაზღვრება, რომ იუსტიციის მსმენელი არის პირი, რომელიც კონკურსის გავლის შედეგად დამოუკიდებელი საბჭოს გადაწყვეტილებით ჩაირიცხა სკოლაში სასწავლებლად, მიუხედავად იმისა, მას გადაეცა თუ არა იუსტიციის მსმენელის დამადასტურებელი მოწმობა. მსმენლის სტატუსის მოსაპოვებლად საკმარისი იქნება კონკურსის გავლის შედეგად დამოუკიდებელი საბჭოს გადაწყვეტილებით მისი სკოლაში სასწავლებლად ჩარიცხვა. კანონპროექტი აგრეთვე ითვალისწინებს სკოლის სასწავლო კურსის დასრულების დამადასტურებელი დოკუმენტის გაცემას იმ პირებზე, რომელთაც გაიარეს სკოლის სრული სასწავლო კურსი და ირიცხებიან იუსტიციის მსმენელთა საკვალიფიკაციო სიაში. სკოლის სასწავლო კურსის დასრულების დამადასტურებელი დოკუმენტი, მოთხოვნის შემთხვევაში, გაიცემა იმ პირებზეც, რომლებიც საკვალიფიკაციო სიაში შეყვანილ იქნენ ამ კანონის ამოქმედებამდე. გარდა აღნიშნულისა, მნიშვნელოვან ნოვაციას წარმოადგენს იუსტიციის მსმენლის უფლება, გაეცნოს მის შესახებ სკოლაში არსებულ ნებისმიერ ინფორმაციას და ოფიციალურ დოკუმენტს და მიიღოს მათი ასლები. ამავე რეფორმის ფარგლებში დაიხვეწება სკოლის დამოუკიდებელი საბჭოს მიერ იუსტიციის მსმენელის შეფასებასთან დაკავშირებული პროცედურა; იუსტიციის უმაღლეს სკოლაში სწავლების ფორმების დაემატება საღამოს სწავლება.
შედეგი 6.2. სამოსამართლო ეთიკის პრინციპებისა და ინტერესთა კონფლიქტისა და შეუთავსებლობის მარეგულირებელი ნორმების იმპლემენტაცია; დისციპლინური პასუხისმგებლობის მექანიზმის დახვეწა
ღონისძიება 6.2.1. ევროპის საბჭოს პროექტის „მართლმსაჯულების სისტემის დამოუკიდებლობისა და ეფექტიანობის გაძლიერება საქართველოში“ ფარგლებში გამოკვლეულ და დამუშავებულ იქნა სამოსამართლო ეთიკის საუკეთესო პრაქტიკის შესახებ ევროპის საბჭოს რამდენიმე ქვეყნის გამოცდილება. კვლევითი მასალის პირველადი ვერსია იუსტიციის უმაღლესი საბჭოს გადაეცა 2015 წლის დეკემბერში. 
დამატებით სასამართლო რეფორმის მესამე ტალღის ფარგლებში მომზადებული საკანონმდებლო პაკეტი ითვალისწინებს ინტერესთა შეუთავსებლობის შემთხვევის მოწესრიგებას, კერძოდ, თუ კონკურსის მიმდინარეობისას სახეზე იქნება გარემოება, რომელიც საეჭვოს გახდის საქართველოს იუსტიციის უმაღლესი საბჭოს წევრის ობიექტურობას, დამოუკიდებლობას ან/და მიუკერძოებლობას, იგი ვალდებული იქნება წინასწარ განაცხადოს ამის შესახებ და არ მიიღოს მონაწილეობა შესაბამისი კანდიდატის მოსამართლის თანამდებობაზე დანიშვნის საკითხზე გადაწყვეტილების მიღების პროცესში. საქართველოს იუსტიციის უმაღლესი საბჭოს წევრის აცილების თაობაზე გადაწყვეტილებას მიიღებს იუსტიციის უმაღლესი საბჭო ხმათა უმრავლესობით. 
ღონისძიება 6.2.2. საანგარიშო პერიოდში ღონისძიების შესრულება გათვალისწინებული არ იყო.
ღონისძიება 6.2.3. სადისციპლინო კოლეგიის წევრებს და სამოსამართლო ეთიკის დეპარტამენტის აპარატის თანამშრომლებს შორის გაიმართა რამდენიმე სამუშაო შეხვედრა. შეხვედრების შედეგად გამოიკვეთა კანონმდებლობაში არსებული ხარვეზები, რაც ხელს უშლის ნორმათა პრაქტიკაში იმპლემენტაციას. შედეგად, დაძლევის მექანიზმად განისაზღვრა საბჭოს წევრებისა და აპარატის თანამშრომლებისათვის ერთობლივი სემინარების ჩატარება იმ მიზნით, რომ ერთგვაროვანი პრაქტიკა დაინერგოს მოსამართლეთა დისციპლინური პასუხისმგებლობის თვალსაზრისით. 
ღონისძიება 6.2.4. იუსტიციის უმაღლესი სკოლის მოსამართლეთა და სასამართლოს სხვა მოსამსახურეთა გადამზადების 2015 წლის პროგრამის ფარგლებში, ეთიკისა და ინტერესთა კონფლიქტის საკითხებში ჩატარდა ტრენინგი, რომელშიც მონაწილეობდა 16 მოსამართლე. 
ღონისძიება 6.2.5. დისციპლინური სამართალწარმოების ელექტრონული პროგრამის შექმნის მიზნით, დაწყებულია დონორი ორგანიზაციის მოძიებისა და შერჩევის პროცესი, თუმცა, იქიდან გამომდინარე, რომ საკანონმდებლო ცვლილებები იგეგმება დისციპლინური პასუხისმგებლობისა და დისციპლინური სამართალწარმოების შესახებ საქართველოს კანონში, საერთაშორისო დონორი ორგანიზაციების მხრიდან საბოლოო გადაწყვეტილება ჯერ არ მიღებულა. მათი არგუმენტია ის, რომ ელექტრონული პროგრამა მორგებული უნდა იყოს კანონმდებლობით დადგენილ მოთხოვნებს, მათ შორის, საკანონმდებლო სიახლეებს. 
ღონისძიება 6.2.6. იუსტიციის უმაღლესი სკოლის მოსამართლეთა და სასამართლოს სხვა მოსამსახურეთა გადამზადების 2015 წლის პროგრამის ფარგლებში, ტრენინგი მოსამართლეებისათვის კორუფციის საკითხებზე, მათ შორის იურიდიული პირების პასუხისმგებლობაზე ჩატარდება 2016 წელს.
შედეგი 6.3. სასამართლო სისტემის ფარგლებში ინფორმაციის ხელმისაწვდომობა უზრუნველყოფილია; სასამართლო სისტემის რეფორმა მიმდინარეობს გამჭვირვალედ სამოქალაქო საზოგადოების აქტიური მონაწილეობით
ღონისძიება 6.3.1. გამჭვირვალობის გაზრდის მიზნით იუსტიციის უმაღლესი საბჭოს რეგლამენტში განსახორციელებელი ცვლილებების პაკეტი მომზადებულია. 
იუსტიციის სამინისტროს მიერ სასამართლო რეფორმის მესამე ეტაპის ფარგლებში მომზადებულ ცვლილებათა პაკეტით, იუსტიციის უმაღლესი საბჭოს საქმიანობის გამჭვირვალობის უზრუნველყოფის მიზნით, განისაზღვრა, რომ მის მიერ მიღებული გადაწყვეტილებები, საბჭოს შემადგენლობის ცვლილებასა და მის საქმიანობასთან დაკავშირებული სხვა ინფორმაცია, აგრეთვე მოსამართლის ვაკანტური თანამდებობის დასაკავებლად გამოცხადებული კონკურსისა და მისი შედეგების თაობაზე ინფორმაცია განთავსდება საქართველოს იუსტიციის უმაღლესი საბჭოს ვებგვერდზე. საქართველოს იუსტიციის უმაღლესი საბჭოს სხდომის ჩატარებამდე არანაკლებ 7 დღით ადრე საბჭოს ვებგვერდზე აგრეთვე ქვეყნდება სხდომის თარიღისა და დღის წესრიგის თაობაზე ინფორმაცია.
ამავე რეფორმის ფარგლებში მომზადებული საკანონმდებლო პაკეტი ითვალისწინებს სასამართლო აქტების საჯაროობის პრინციპი - ღია სხდომაზე საქმის არსებითი განხილვის შედეგად მიღებული სასამართლოს ყველა გადაწყვეტილება, პერსონალური მონაცემების გაუმჟღავნებლად, შესაბამისი სასამართლოს ვებგვერდზე გამოქვეყნდება. 
ღონისძიება 6.3.2. პროაქტიულად გამოსაქვეყნებელი ინფორმაცია განახლებულია და განთავსებულია საქართველოს იუსტიციის უმაღლესი საბჭოს ვებგვერდზე.
ღონისძიება 6.3.3. მოქალაქეთა დახმარების მექანიზმების პრაქტიკული გამოყენების კონტროლი განხორციელებულია და პრობლემები იდენტიფიცირებულია, შემუშავებულია რეკომენდაციები ამ მექანიზმების განვითარებისთვის საუკეთესო პრაქტიკის გათვალისწინებით. ეს მექანიზმები აქტიურად გამოიყენება პრაქტიკაში, მათი განვითარების მიზნით, ხორციელდება ცხელ ხაზზე შემოსული ზარების აღრიცხვა და პერიოდული ანალიზი, ხორციელდება პრობლემების დაძლევის გზების მოძიება და მოქალაქეების ინფორმირება უკვე აღმოფხვრილი პრობლემების თაობაზე.
ღონისძიება 6.3.4. მიმდინარეობს მუშაობა საქმის განაწილების ელექტრონული სისტემის შესაქმნელად, რომლის მეშვეობითაც უზრუნველყოფილი იქნება მოსამართლეთა შორის საქმეების შემთხვევითობის პრინციპით განაწილება. 2015 წლის 9 ოქტომბერს უზენაეს სასამარლოში გაიმართა „უზენაესი სასამართლოს გადაწყვეტილებებში მნიშვნელოვანი განმარტებების“ საძიებო სისტემის პრეზენტაცია. ინერგება პირველი ინსტანციის სასამართლოებისათვის არსებითი განხილვის დროს პატიმრობის 2 თვიანი ვადის გადამოწმების შეხსენების პროგრამა, რომელიც მიმდინარეობს ტესტირების რეჟიმში. 
უზენაეს სასამართლოში სისხლის სამართლის საქმის მართვის ინტეგრირებული სისტემის (ICCMS) ამოქმედებასა და ეფექტიანი ფუნქციონირების საკითხებთან დაკავშირებით კვლავ გრძელდება შეხვედრები დაინტერესებული უწყებების მონაწილეობით.
პრიორიტეტი 7. გამჭვირვალობის უზრუნველყოფა და კორუფციული რისკების შემცირება საჯარო ფინანსების და სახელმწიფო შესყიდვების სფეროში
[bookmark: _Toc421614471]7.1. სახელმწიფო შესყიდვები
შედეგი 7.1.1. შესყიდვების პროცესში კორუფციული რისკები შემცირებულია
ღონისძიება 7.1.1.1. სახელმწიფო შესყიდვების კანონმდებლობაში გამონაკლისებისა და გამარტივებული შესყიდვების შემცირებისა და შესაბამისი პროცედურების მეტი საჯაროობის უზრუნველყოფის მიზნით სახელმწიფო შესყიდვების სააგენტოს მიერ შემუშავებულ იქნა კანონპროექტი „სახელმწიფო შესყიდვების შესახებ“ საქართველოს კანონში ცვლილების შეტანის თაობაზე“ და გამარტივებული შესყიდვის კრიტერიუმების განსაზღვრისა და გამარტივებული შესყიდვის ჩატარების წესი.[footnoteRef:9] კანონში ცვლილებები და გამარტივებული შესყიდვის ჩატარების წესი ამოქმედდა 2015 წლის 1 ნოემბრიდან. [9:  იხ. სახელმწიფო შესყიდვების სააგენტოს თავმჯდომარის ბრძანება №13 „გამარტივებული შესყიდვის კრიტერიუმების განსაზღვრისა და გამარტივებული შესყიდვის
ჩატარების წესის დამტკიცების თაობაზე“, http://www.procurement.gov.ge/getattachment/ELibrary/LegalActs/gamartivebuli_Sesyidvis_Catarebis_wesi.pdf.aspx ] 

კანონით შეიცვალა გამარტივებული შესყიდვის ჩატარებასთან დაკავშირებული საკითხები. კერძოდ:
1. შემსყიდველმა ორგანიზაციამ, შესყიდვის განხორციელებამდე, სახელმწიფო შესყიდვების სააგენტოსთან უნდა შეათანხმოს გამარტივებული შესყიდვის შესახებ გადაწყვეტილება.
1. გამარტივებული შესყიდვის შესახებ გადაწყვეტილება სააგენტოსთან უნდა შეათანხმოს სახელმწიფო შესყიდვების ერთიანი ელექტრონული სისტემის მეშვეობით, სპეციალური მოდულის გამოყენებით.
1. სააგენტოსადმი შემსყიდველი ორგანიზაციის მიმართვა საჯაროა და დაინტერესებულ პირებს აქვთ მასზე მოსაზრების გამოხატვის საშუალება.
1. სააგენტო, მისთვის მიმართვიდან არაუმეტეს სამი სამუშაო დღის ვადაში, წყვეტს, მისცეს თუ არა შემსყიდველ ორგანიზაციას თანხმობა გამარტივებულ შესყიდვაზე.
1. მხოლოდ თანხმობის მიღების შემდეგ აქვს შემსყიდველ ორგანიზაციას უფლება, ხელშეკრულება დადოს გამარტივებული შესყიდვის საშუალებით. 
გამარტივებული შესყიდვის ჩატარების წესის თანახმად, შემსყიდველმა ორგანიზაციებმა სახელმწიფო შესყიდვის ხელშეკრულების გამარტივებული შესყიდვის საშუალებით დადების შესახებ მიღებული გადაწყვეტილება შესყიდვის განხორციელებამდე უნდა შეათანხმონ სახელმწიფო შესყიდვების სააგენტოსთან სახელმწიფო შესყიდვების ერთიან ელექტრონულ სისტემაში ჩაშენებული გამარტივებული შესყიდვის შეთანხმების ელექტრონულ მოდულში (SMP მოდული)[footnoteRef:10] მომართვის წარდგენის გზით. სააგენტოსთან შეთანხმებას ექვემდებარება ის გამარტივებული შესყიდვები, რომელთა განხორციელებაც განპირობებულია შემდეგი საფუძვლებით: [10:  იხ.  „გამარტივებული შესყიდვის შეთანხმების მოდულის (SMP) მომხმარებლის სახელმძღვანელო“, http://www.procurement.gov.ge/getattachment/ELibrary/Manuals/SMP-USER-MANUAL-GEL-V1-0_2.pdf.aspx] 

1. შესყიდვის ობიექტის მიწოდება წარმოადგენს ერთი პირის ექსკლუზიურ უფლებას;
2. არსებობს გადაუდებელი აუცილებლობა;
3. მიმწოდებლისგან შესყიდული შესყიდვის ობიექტის ხარისხის გაუარესების თავიდან ასაცილებლად ან შესყიდვის ობიექტის შემდგომი ექსპლუატაციის უზრუნველყოფის მიზნით საჭიროა შესყიდვა განხორციელდეს იმავე მიმწოდებლისგან ან იმავე მიმწოდებელთან დადებული ხელშეკრულებით გათვალისწინებული ქვეკონტრაქტორისგან;
4. სახელმწიფოებრივი და საზოგადოებრივი მნიშვნელობის ღონისძიების შეუფერხებლად ჩატარებისთვის გათვალისწინებულია შეზღუდული ვადები.
ღონისძიება 7.1.1.2. სახელმწიფო შესყიდვების პროცედურების ანტიკორუფციული როლის გაძლიერების მიზნით, სახელმწიფო შესყიდვების ერთიან ელექტრონულ სისტემას დაემატა გამარტივებული შესყიდვის შეთანხმების ელექტრონული მოდული (SMP).
სახელმწიფო შესყიდვების პროცესებში გამჭვირვალობის პრინციპიდან გამომდინარე, შემსყიდველი ორგანიზაციების სახელმწიფო შესყიდვების სააგენტოსადმი მომართვა გამარტივებულ შესყიდვაზე თანხმობის მისაღებად ხელმისაწვდომია ნებისმიერი დაინტერესებული პირისთვის. ამასთან, დაინტერესებულ პირებს საშუალება აქვთ, სააგენტოს მიერ შემსყიდველი ორგანიზაციის მომართვაზე გადაწყვეტილების მიღებამდე, წარადგინონ მათი მოსაზრებები შემსყიდველი ორგანიზაციის მომართვაზე, SMP მოდულში არსებული კომენტარების ფუნქციის გამოყენებით. სააგენტო შემსყიდველი ორგანიზაციის მიმართვაზე გადაწყვეტილების მიღებისას, ასევე იხილავს მომართვაზე დაინტერესებული პირების მიერ დაფიქსირებულ მოსაზრებებს. ყოველივე ზემოთქმული, მნიშვნელოვნად ამარტივებს გამარტივებული შესყიდვების პროცედურების მონიტორინგს, როგორც სააგენტოს, ისე საზოგადოების მხრიდან.
მიუხედავად იმისა, რომ სახელმწიფო შესყიდვების პროცედურების ანტიკორუფციული როლის გაძლიერებისათვის ინიციატივები და შესაბამისი წინადადებების შემუშავება სამოქმედო გეგმით 2016 წლის მეორე ნახევრისთვის იყო გაწერილი სახელმწიფო შესყიდვების სააგენტოს მიერ 2015 წლის მეორე ნახევარში უკვე გადადგმულია კონკრეტული ნაბიჯები. სააგენტომ  2015 წლის 25 დეკემბერს მიიღო ,,სახელმწიფო შესყიდვების ხელოვნურად დაყოფის გამოვლენის მეთოდოლოგია,“[footnoteRef:11] აგრეთვე, დამტკიცდა „სახელმწიფო შესყიდვებთან დაკავშირებული ზოგიერთი არამართლზომიერი ქმედების გამოვლენის მეთოდოლოგია“[footnoteRef:12] და შეიქმნა სააგენტოში სახელმწიფო შესყიდვების სფეროში შესაძლო კორუფციული რისკების არსებობის შემსწავლელი და მათ აღმოსაფხვრელად სათანადო წინადადებების შემმუშავებელი სამუშაო ჯგუფი.[footnoteRef:13]    [11:  იხ. სახელმწიფო შესყიდვების სააგენტოს თავმჯდომარის ბრძანება №27 ,,სახელმწიფო შესყიდვის ხელოვნურად დაყოფის გამოვლენის მეთოდოლოგიის დამტკიცების შესახებ“, http://www.procurement.gov.ge/getattachment/ELibrary/LegalActs/xelovnurad_dayofis_meTodologia.pdf.aspx.]  [12:   იხ. სახელმწიფო შესყიდვების სააგენტოს თავმჯდომარის განკარგულება #1784 ,,სახელმწიფო შესყიდვებთან დაკავშირებული ზოგიერთი არამართლზომიერი ქმედების გამოვლენის მეთოდოლოგიის დამტკიცებისა და სახელმწიფო შესყიდვების სფეროში შესაძლო კორუფციული რისკების არსებობის შემსწავლელი და მათ აღმოსაფხვრელად სათანადო წინადადებების შემმუშავებელი სამუშაო ჯგუფის შექმნის შესახებ”,
http://www.procurement.gov.ge/getattachment/ELibrary/metod-mititebebi-da-recomendaciebi/aramartlzomieri-qmed-gamovlena.pdf.aspx.]  [13:  იქვე.] 

ზემოხსენებული მეთოდოლოგიის მიზანია, მისცეს მომხმარებელს კონკრეტული მითითებები სახელმწიფო ტენდერებში არამართლზომიერი ქმედების იდენტიფიცირებისათვის. შედეგად, მეთოდოლოგია განმარტავს, ერთი მხრივ, არამართლზომიერი ქმედების სქემებს, მეორე მხრივ კი იძლევა მითითებებს, თუ რა ცვლადებში აისახება კონკრეტული ქმედება.  მეთოდოლოგიაში აღწერილი სქემები მოიცავს სახელმწიფო შესყიდვებში როგორც შემსყიდველსა და მიმწოდებელს, ასევე მიმწოდებლებს შორის შეთანხმებულ ქმედებას. აქვე უნდა აღინიშნოს, რომ დოკუმენტში მოყვანილი მსჯელობა ემსახურება ასევე არამართლზომიერი ქმედების პრევენციის მექანიზმების ძიებას.
გარდა ამისა, 2015 წელს, eGovernment განვითარების ფარგლებში სახელმწიფო შესყიდვების ერთიანი ელექტრონული სისტემის eProcurement კომპონენტები დაუკავშირდა eTreasury-ს და Business Register-ს.
ღონისძიება 7.1.1.3. სახელმწიფო შესყიდვების სააგენტოს თავმჯდომარის 2015 წლის 22 მაისის №7 ბრძანებით დამტკიცდა კონკურსის მეშვეობით საპროექტო მომსახურების სახელმწიფო შესყიდვის წესი და პირობები[footnoteRef:14] [14:   „კონკურსის მეშვეობით საპროექტო მომსახურების სახელმწიფო შესყიდვის წესი და პირობები“, რომელიც ამოქმედდა 2015 წლის 1 ივლისიდან.
ბრძანება ითვალისწინებს კონკურსების სახელმწიფო შესყიდვების ერთიანი ელექტრონული სისტემის მეშვეობით გამოცხადებასა და ჩატარებას. ბრძანებით დაინერგა საკონკურსო პირობების დადგენისა და საუკეთესო საკონკურსო წინადადების მქონე პრეტენდენტის გამოვლენის ახალი მეთოდი. შემსყიდველი ორგანიზაცია საკონკურსო პირობებში განსაზღვრავს ხარისხის ჯამური შეფასებისა და საკონკურსო წინადადების ფასის ხვედრით წონებს. თავის მხრივ, ხარისხის კრიტერიუმები სხვადასხვა ტიპებად იყოფა. იმისათვის, რომ გამოვლინდეს გამარჯვებული პრეტენდენტი, შემსყიდველმა ორგანიზაციამ, სისტემაში განთავსებული ხარისხის შეფასების მატრიცის გამოყენებით, უნდა გამოითვალოს კონკურსში წარდგენილი საკონკურსო წინადადებების ხარისხის ჯამური შეფასება, რომელიც, სისტემის მეშვეობით, აგრეგირდება ფასთან. საბოლოოდ, აგრეგირების შედეგად, სისტემა ავტომატურად გამოავლენს საუკეთესო საკონკურსო წინადადების მქონე პრეტენდენტს. ბრძანების ამოქმედების შემდეგ კონკურსების გასაჩივრება შესაძლებელი გახდა დავების განხილვის საბჭოშიც.] 

2015 წლის 1 ივლისიდან კონკურსები ტარდება სახელმწიფო შესყიდვების ერთიან ელექტრონულ სისტემაში ინტეგრირებული კონკურსების ელექტრონული მოდულის მეშვეობით. მისი ამოქმედებიდან დღემდე ახალი მოდულის მეშვეობით გამოცხადდა 74 კონკურსი[footnoteRef:15] და 31 მათგანს უკვე მიენიჭა სტატუსი „ხელშეკრულება დადებულია“, რომელთა საერთო სავარაუდო ღირებულებაც შეადგენს 2,665,813 ლარს. ხოლო მიმდინარე კონკურსების სავარაუდო ჯამური ღირებულება (გარდა სტატუსებისა: „არ შედგა“, „შეწყვეტილია“, „დასრულებულია უარყოფითი შედეგით“) არის 2,234,337 ლარი. [15:  2015 წლის 04 დეკემბრის მონაცემებით.] 

ასევე, სახელმწიფო შესყიდვების ერთიან ელექტრონულ სისტემაში მოხდა გრანტების საკონკურსო ელექტრონული მოდულის ინტეგრირება. შემსყიდველ ორგანიზაციებს შესაძლებლობა ექნებათ თავიანთი გადაწყვეტილების საფუძველზე გამოიყენონ გრანტების ელექტრონული მოდული. გრანტების საკონკურსო მოდულის ამოქმედება გამჭვირვალეს და კონკურენტულს გახდის სახელმწიფო ორგანოების მიერ გრანტების გაცემას.
ღონისძიება 7.1.1.4. OECD/ACN-ის და „საერთაშორისო გამჭვირვალობა საქართველოს“ რეკომენდაციების გათვალისწინებით CPV 999 გაუქმდა სახელმწიფო შესყიდვების ერთიან ელექტრონულ სისტემაში.[footnoteRef:16] [16:  http://www.procurement.gov.ge/getattachment/ELibrary/UsefulResources/CPV-codes-implemented-in-eProcurement.pdf.aspx ] 

შედეგი 7.1.2. სახელმწიფო შესყიდვების მარეგულირებელი კანონმდებლობის ევროკავშირის შესაბამის კანონმდებლობასთან ეტაპობრივი დაახლოვება 
ღონისძიება 7.1.2.1. საქართველოსა და ევროკავშირს შორის ასოცირების შესახებ შეთანხმება ითვალისწინებს სახელმწიფო შესყიდვების კანონმდებლობის ევროკავშირის შესაბამის კანონმდებლობასთან ეტაპობრივ დაახლოვებას. ეტაპობრივი დაახლოვების იმპლემენტაციის მიზნით, 2015 წლის ნოემბრისთვის  შემუშავდა ევროკავშირთან საკანონმდებლო დაახლოების ყოვლისმომცველი სამოქმედო გეგმის პროექტი ასოცირების შესახებ შეთანხმების შესაბამისად.  
სახელმწიფო შესყიდვების სააგენტოს მოთხოვნით მოხდა UNDP (SIDA-ს დაფინანსებით), აგრეთვე  SIGMA-ს ტექნიკური დახმარების ინიცირება, რომელიც ითვალისწინებდა, პირველ ეტაპზე, საქართველოს სახელმწიფო შესყიდვების კანონმდებლობის შესაბამისობის ანალიზს ევროკავშირის შესაბამის დირექტივებთან, ხოლო მეორე ეტაპს წარმოადგენდა ყოვლისმომცველი სამოქმედო გეგმის შემუშავების მხარდაჭერა. SIDA-ს და UNDP-ს ფინანსური დახმარებით შეირჩა მაღალი კვალიფიკაციის საერთაშორისო ექსპერტი, რომელიც მიმდინარე წლის სექტემბერში, ორკვირიანი ინტენსიური მუშაობის შედეგად, ადგილზე გაეცნო სახელმწიფო შესყიდვების ქართულ კანონმდებლობას, ელექტრონული სისტემის eProcurement მუშაობის სპეციფიკას, სააგენტოს სტრუქტურული ქვედანაყოფების ფუნქციონირებას და მათ უფლება-მოვალეობებს. ექსპერტის მიერ შემუშავებული სამოქმედო გეგმის სამუშაო ვერსია გადამუშავდა სახელმწიფო შესყიდვების სააგენტოს ექსპერტების მიერ. სამოქმედო გეგმის გადამუშავებული ვარიანტი გადაეგზავნა ეკონომიკისა და მდგრადი განვითარების სამინისტროს; ასევე, მიმდინარე წლის 25 ნოემბერს, განსახილველად წარედგინა საქართველოს პარლამენტს, ხოლო 26 ნოემბერს კი მთავრობის ადმინისტრაციას, ეკონომიკურ საბჭოს და აღმასრულებელი ხელისუფლების სხვა უწყებებს.
ღონისძიება 7.1.3.1. 2015 წლის ივლისიდან მოყოლებული დღემდე  შემსყიდველი ორგანიზაციების შესაბამისი თანამშრომლების კვალიფიკაციის ამაღლების მიზნით სახელმწიფო შესყიდვების სააგენტოს სასწავლო ცენტრში სახელმწიფო სტრუქტურების და ადგილობრივი თვითმმართველობის ორგანოების წარმომადგენლებს ჩაუტარდათ სახელმწიფო შესყიდვების კურსი და გადაეცათ სერტიფიკატები. სამიზნე ჯგუფებს წარმოადგენდნენ საკანონმდებლო და სასამართლო ხელისუფლების, ქ. თბილისში განთავსებული სახელმწიფო დაწესებულებები, მათ მიერ დაფუძნებული ააიპ-ები, შპს-ები და სხვა ორგანოები, სადაც გადამზადებულ პირთა საერთო რაოდენობამ შეადგინა 213.  ასევე ოქტომბერში ქ. თბილისის მერიის შესყიდვების სამსახურის ინიციატივით, დაბა გუდაურში ჩატარდა ორდღიანი სემინარი თემაზე „სახელმწიფო შესყიდვები“, სადაც გადამზადდა ქ. თბილისის მერიის საქალაქო სამსახურებისა და გამგეობების დამატებით 60 სპეციალისტი.
26-27 სექტემბერს, სსიპ - ვანო ხუხუნაიშვილის სახელობის ეფექტიანი მმართველობის სისტემისა და ტერიტორიული მოწყობის რეფორმის ცენტრთან და „UNDP/რეგიონული და ადგილობრივი განვითარების მხარდაჭერა საქართველოში“ პროექტთან ერთად, ჩატარდა ერთობლივი ტრენინგ - სემინარი სახელმწიფო შესყიდვების საკითხებზე, საქართველოს რეგიონული განვითარებისა და ინფრასტრუქტურის სამინისტროს აუდიტისა და შესყიდვების კუთხით მომუშავე სპეციალისტებისათვის. ტრენინგ-სემინარზე გადამზადდა საქართველოს რეგიონული განვითარებისა და ინფრასტრუქტურის სამინისტროს აუდიტისა და შესყიდვების კუთხით მომუშავე 20 სპეციალისტი. 
29 ნოემბერს, მთავრობის ადმინისტრაციის რეგიონებსა და ადგილობრივი თვითმმართველობის ორგანოებთან ურთიერთობის დეპარტამენტთან ერთობლივად, საქართველოს რეგიონების რწმუნებულ-გუბერნატორების, შესყიდვების სამსახურების ხელმძღვანელებისა და სპეციალისტებისათვის, გაიმართა სამუშაო შეხვედრა-სემინარი რომელსაც 25 მსმენელი დაესწრო. 
გარდა ამისა, შემსყიდველი ორგანიზაციების შესყიდვების სპეციალისტებისა და ერთიანი ელექტრონული სისტემის მომხმარებლების სწავლებისა და ინფორმირების მიზნით სახელმწიფო შესყიდვების სააგენტოს მიერ გამოიცა შემდეგი მეთოდურ-პრაქტიკული  და საცნობარო სახელმძღვანელოები:
· „სახელმწიფო შესყიდვების გზამკვლევი“;[footnoteRef:17] [17:  http://www.procurement.gov.ge/getattachment/ELibrary/Manuals/saxelmwifo-shesyidvebis-gzamkvlevi_25-11-2015.pdf.aspx. ] 

· „სახელმწიფო შესყიდვების ერთიანი ელექტრონული სისტემის მომხმარებლის სახელმძღვანელო“;[footnoteRef:18] [18:  http://www.procurement.gov.ge/getattachment/ELibrary/metod-mititebebi-da-recomendaciebi/SPA_UM.pdf.aspx.] 

· „250 ხშირად დასმული შეკითხვა სახელმწიფო შესყიდვების შესახებ თანდართული პასუხებით“;[footnoteRef:19] [19:  http://www.procurement.gov.ge/getattachment/250-FAQ-for-CD.pdf.aspx. ] 

· „სახელმწიფო შესყიდვები: მეთოდური მითითებები წინამოსამზადებელი ეტაპისათვის.”[footnoteRef:20] [20:  http://www.procurement.gov.ge/getattachment/ELibrary/metod-mititebebi-da-recomendaciebi/Untitled-1.pdf.aspx. ] 

შედეგი 7.1.4.  დავების განხილვის საბჭოს  დამოუკიდებლობა და ეფექტიანობა გაზრდილია
ღონისძიება 7.1.4.1. დავების განხილვის საბჭოს საქმიანობის შესახებ OECD/ACN-ის რეკომენდაციის შესრულების მიზნით სახელმწიფო შესყიდვების სააგენტოს მიერ განხორციელდა დავების განხილვის საბჭოს 2011-2015 წლების საქმიანობის, პრაქტიკისა და შედეგების ანალიზი.[footnoteRef:21] ანალიზის შედეგად მიღებული მონაცემების შესაბამისად სააგენტოს მიერ მომზადებული იქნება კონკრეტული რეკომენდაციები. [21:  იხ. თანდართული დოკუმენტები.] 


7.2. საჯარო ფინანსები
შედეგი 7.2.1. სახელმწიფო შიდა ფინანსური კონტროლის რეფორმა ეტაპობრივად განხორციელებულია
ღონისძიება 7.2.1.1. სტრატეგიული ხედვის დოკუმენტის შემუშავებას წინ უძღვის ხარვეზების და საჭიროებათა ანალიზი, რომელიც ნაწილი OECD/SIGMA-ს ექსპერტების მიერ ნაწილი 2015 წლის 29 ივნისს, ხოლო ნაწილი 6 დეკემბერს იქნა მოწოდებული. ანალიზის მომზადების პროცესში, OECD/SIGMA-ს საერთაშორისო ექსპერტები იუპ ვროლიკი და ნოელ ჰეპვორტი რამდენიმე ვიზიტით იმყოფებოდნენ საქართველოში და შეაფასეს საჯარო სექტორში არსებულ მდგომარეობა ისეთი მიმართულებებით, როგორიცაა: შიდა აუდიტი, ფინანსური მართვა და კონტროლი, ინსპექტირება, ჰარმონიზაციის ცენტრი.  აგვისტოდან დაიწყო სახელმწიფო შიდა ფინანსური კონტროლის განვითარების სტრატეგიისა და სამოქმედო გეგმის შემუშავება OECD/SIGMA-ს მიერ მოწოდებული სარჩევის მიხედვით. პირველი ვერსია გაგზავნილ იქნა ექსპერტებისთვის. დოკუმენტში ასახულია ანტიკორუფციული ღონისძიებები.  ხარვეზების ანალიზის მოწოდების დაგვიანების გამო, ამჟამად მომზადებულია სამუშაო ვერსია, რომელიც სამინისტროს შიგნით შეთანხმების შემდეგ გაეგზავნებათ დაინტერესებულ მხარეებს (მათ შორის ანტიკორუფციული საბჭოს სამდივნოს).
ღონისძიება 7.2.1.2. "სახელმწიფო შიდა ფინანსური კონტროლის შესახებ" საქართველოს კანონში ცვლილების კანონპროექტში გათვალისწინებულია ყველა დაინტერესებული უწყების შენიშვნები და საბოლოო ვერსია გადაგზავნილია საქართველოს პარლამენტში. აღნიშნული საქართველოს კანონპროექტი განხილულ იქნა ორ საკომიტეტო სხდომაზე და გავლილ იქნა შენიშვნების გარეშე.  შესაბამისად, ცვლილების კანონპროექტთან დაკავშირებული სამუშაო პროცესი უმეტესად შესრულებულია და დარჩენილია მხოლოდ საქართველოს პარლამენტის მიერ მისი მიღება.
ღონისძიება 7.2.1.3. ფინანსური მართვისა და კონტროლის სისტემის ჩამოყალიბების წესისა და პროცედურების შესახებ ინსტრუქცია ჰარმონიზაციის ცენტრის მიერ საბოლოო სახით ჩამოყალიბდა თებერვალში. ამა წლის 26 მარტს, საქართველოს ფინანსთა სამინისტროს სათათბირო საბჭომ, ფინანსთა მინისტრის ხელმძღვანელობით, განიხილა და მოიწონა ჰარმონიზაციის ცენტრის მიერ შემუშავებული ინსტრუქციის პროექტი და გადაწყვიტა, რომ ჰარმონიზაციის ცენტრს დაევალოს შემდგომი კონსულტაციების გამართვა დაინტერესებულ მხარეებთან აღნიშნული ინსტრუქციის საპილოტე სამინისტროებში დანერგვის მიზნით. ფინანსური მართვისა და კონტროლის სისტემის პირველი ეტაპი დაინერგა 4 სამინისტროში, კერძოდ: საქართველოს ფინანსთა, ეკონომიკისა და მდგრადი განვითარების, განათლებისა და მეცნიერების და ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროებში.[footnoteRef:22] საბჭოს გადაწყვეტილებით ფინანსური მართვისა და კონტროლის სისტემის ჩამოყალიბების წესისა და პროცედურების შესახებ ინსტრუქცია საპილოტე რეჟიმში შესაძლო ხარვეზების აღმოჩენის გათვალისწინებით წარუდგინება მთავრობას დასამტკიცებლად. [22:  იხილეთ http://www.ia.ge/News/2031] 

შედეგი 7.2.2. ჰარმონიზაციის ცენტრი ინსტიტუციურად გაძლიერებულია და ეფექტიანად ფუნქციონირებს
ღონისძიება 7.2.2.1. საქართველოს ფინანსთა სამინისტროს შიდა აუდიტის დეპარტამენტში განხორციელებული რეორგანიზაციის საფუძველზე, აპრილის თვეში ჩამოყალიბდა სახელმწიფო შიდა კონტროლის დეპარტამენტი, შიდა აუდიტის დეპარტამენტის შიდა აუდიტის ჰარმონიზაციის სამმართველოს გაუქმების შედეგად. ახლად შექმნილი დეპარტამენტი ასრულებს ჰარმონიზაციის ცენტრის სამდივნოს ფუნქციებს. ამავე დროს, „სახელმწიფო შიდა ფინანსური კონტროლის შესახებ" საქართველოს კანონში ცვლილების კანონპროექტი წარდგენილია საქართველოს პარლამენტში და განხილულ იქნა ორ საკომიტეტო სხდომაზე. საქართველოს პარლამენტის მიერ აღნიშნული კანონპროექტის მიღების შემდგომ საქართველოს ფინანსთა სამინისტროს სახელმწიფო შიდა კონტროლის დეპარტამენტს უშუალოდ დაეკისრება ჰარმონიზაციის ცენტრის ფუნქციები.
ღონისძიება 7.2.2.2. საქართველოს ფინანსთა სამინისტროს სახელმწიფო შიდა კონტროლის დეპარტამენტი დაკომპლექტებულია 5 ადამიანით. დანარჩენ 3 ვაკანტურ ადგილზე, საჯარო სამსახურის ბიუროს მიერ, გამოცხადებულ იქნა კონკურსი. საჭირო გახდა კონკურსის განმეორებით ჩატარების აუცილებლობა.
განხორციელდა სახელმწიფო შიდა კონტროლის დეპარტამენტის  თანამშრომლების კვალიფიკაციის ამაღლება. სახელმწიფო შიდა კონტროლის დეპარტამენტის ყველა სტაჟიორი და პრაქტიკანტი ასევე ჩართულია ყველა ტრენინგში და სამუშაო შეხვედრაში, იმ მიზნით, რომ სრულად შეუწყონ ხელი ჰარმონიზაციის ცენტრს მაქსიმალურად ეფექტურად და ეფექტიანად განახორციელოს დაკისრებული ფუნქციები. 2015 წლის მეორე ნახევარში დეპარტამენტის თანამშრომლები დაესწრნენ საქართველოში და მის საზღვრებს გარეთ ტრენინგებსა და სამუშაო შეხვედრებს, მათ შორის: ინფორმაციული ტექნოლოგიების, ეფექტიანობის და ფინანსურ აუდიტში, შეხვედრები Pem Pal-ის ფარგლებში და სხვ.[footnoteRef:23] [23:  იხილეთ განხორციელებული ტრენინგები http://www.ia.ge/ ] 

შედეგი 7.2.3. შიდა აუდიტის სისტემის ფუნქციონირება გაუმჯობესებულია
ღონისძიება 7.2.3.1. „სახელმწიფო შიდა ფინანსური კონტროლის შესახებ" საქართველოს კანონში ცვლილების კანონპროექტი წარდგენილია საქართველოს პარლამენტში და განხილულ იქნა ორ საკომიტეტო სხდომაზე. საქართველოს პარლამენტის მიერ აღნიშნული კანონპროექტის მიღების შემდგომ კანონით უზრუნველყოფილი იქნება ინსპექტირებისა და შიდა აუდიტის ფუნქციების გამიჯვნა. 
ღონისძიება 7.2.3.2. შიდა აუდიტის მეთოდოლოგია დაბეჭდილია, განთავსებულია ვებ-გვერდზე www.ia.ge და გავრცელებულია, როგორც ცენტრალური ხელისუფლების, ისე ადგილობრივი თვითმმართველობის ორგანოების შიდა აუდიტორთათვის. განხორციელდა 21 ივლისის კონფერენციაზე მეთოდოლოგიური დოკუმენტების პრეზენტაცია.[footnoteRef:24] [24:  იხილეთ „შიდა აუდიტის მეთოდოლოგია“ და  http://www.ia.ge/News/2032] 

ღონისძიება 7.2.3.3. ჰარმონიზაციის ცენტრმა განახორციელა კვლევა შიდა აუდიტორთა მიერ ტრენინგებში ჩართულობის შესახებ, ასევე სტრატეგიის განხორციელების პროცესში SWOT ანალიზი, სადაც გამოიკვეთა ინტერესი სისტემური აუდიტისა და ეფექტიანობის აუდიტის კუთხით. ამასთან, განისაზღვრა იმ აუდიტორთა რაოდენობა ვისაც არ აქვს შიდა აუდიტის საფუძვლების ტრენინგი გავლილი, ვინაიდან ჰარმონიზაციის ცენტრის მიზანია მაქსიმალურად ყველა შიდა აუდიტორს ჰქონდეს გავლილი საფუძვლების ტრენინგი.
აკადემიასთან შეთანხმებით განხორციელდა ტრენინგების მინიმალური რაოდენობის განსაზღვრა მომავალი წლისთვის. დაგეგმილია აღნიშნული გეგმის გაცნობა  და შეთანხმება დონორთან GIZ-თან. განხორციელდა 2 შიდა აუდიტის საფუძვლების ტრენინგი, რომელიც მიზნად ისახავდა იმ დარჩენილი აუდიტორების დატრენინგებას ვისაც გავლილი არ ჰქონდა ტრენინგი. აღნიშნული ტრენინგებზე რეგისტრაცია განხორციელდა აკადემიის ვებ გვერდის მეშვეობით.[footnoteRef:25] [25:  იხილეთ განხორციელებული ტრენინგები http://www.ia.ge/ ] 

ღონისძიება 7.2.3.4. 2015 წლის მეორე ნახევარში ჰარმონიზაციის ცენტრმა სსიპ - ფინანსთა სამინისტროს აკადემიისა და საერთაშორისო დონორების მხარდაჭერით განახორციელა შემდეგი ტრენინგები სახელმწიფო სექტორში შიდა აუდიტორთა კვალიფიკაციის ამაღლების მიზნით:
· 9-10 სექტემბერს ქ. ბათუმში ჩატარდა ტრენინგი კორუფციის პრევენციის შესახებ, რომელშიც მონაწილეობა მიიღო 25-მა შიდა აუდიტორმა;
· 5-8 მაისს  და 30 ნოემბრიდან 3 დეკემბრის ჩათვლით ჩატარდა შიდა აუდიტის საფუძვლების ტრენინგი, რომლებშიც შესაბამისად მონაწილეობა მიიღეს 24-მა და 20-მა შიდა აუდიტორმა;
· 16-18 ივნისს და  24-26 დეკემბერს; ჩატარდა ტრენინგები სისტემურ აუდიტში, რომელსაც დაესწრო შესაბამისად 22 და 20 შიდა აუდიტორი;
· 28-30 ოქტომბერს განხორციელდა ტრენინგი ეფექტიანობის აუდიტში, რომელსაც დაესწრო 22 შიდა აუდიტორი[footnoteRef:26] [26:  (იხილეთ განხორციელებული ტრენინგები http://www.ia.ge/ ] 

აკადემიასთან შეთანხმებით განხორციელდა ტრეინინგების მინიმალური რაოდენობის განსაზღვრა მომავალი წლისთვის და აღნიშნულის შეთანხმება დონორთან (GIZ-თან), დამატებით განხორციელდა 2 შიდა აუდიტის საფუძვლების ტრენინგი, რომელიც მიზნად ისახავდა იმ დარჩენილი აუდიტორიების დატრენიგებას ვისაც გავლილი არ ჰქონდა ტრენინგი. დამატებით, ჰარმონიზაციის ცენტრმა განსაზღვრა 2016 წლისთვის მიზანი, ტრეინინგ კონცეფციის შემუშავება.
ღონისძიება 7.2.3.5. საქართველოს თავდაცვისა და შინაგან საქმეთა სამინისტროში განხორციელდა პილოტური სისტემური აუდიტი. ასევე დაიწყო პილოტური ეფექტიანობის აუდიტი საქართველოს ფინანსთა და განათლებისა და მეცნიერების სამინისტროებში. აღსანიშნავია, რომ საქართველოს კულტურისა და ძეგლთა დაცვის სამინისტროში პილოტურ რეჟიმში მიმდინარეობს ფინანსური აუდიტი.
ღონისძიება 7.2.3.6. შემუშავებულია მინიმალური საქმიანობის შეფასების კრიტერიუმი, რომლებიც გაეგზავნებათ შიდა აუდიტის სუბიექტებს და რის საფუძველზეც წარმოადგენენ შიდა აუდიტის წლიურ ანგარიშს 2016 წლის იანვრის ბოლომდე. 
შედეგი 7.2.4. სახელმწიფო აუდიტის სამსახურის ინსტიტუციურად გაძლიერებულია
ღონისძიება 7.2.4.1. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.4.2. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.4.3. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.4.4. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.4.5. სახელმწიფო აუდიტის სამსახურს ინფორმაცია არ მოუწოდებია.
შედეგი 7.2.5. ფინანსური მართვისა და კონტროლის და შიდა აუდიტის ფუნქციონირების შემოწმების სისტემა დანერგილია; აუდიტორული საქმიანობის დაგეგმვა ხორციელდება გამოვლენილი კორუფციული რისკების გათვალისწინებით
ღონისძიება 7.2.5.1. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.5.2. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.5.3. სახელმწიფო აუდიტის სამსახურს ინფორმაცია არ მოუწოდებია.
შედეგი 7.2.6. მთავრობის შესაძლებლობები განვითარებულია; საჯარო ფინანსების მართვის ეფექტიანობის ამაღლებულია 
ღონისძიება 7.2.6.1. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.6.2. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.6.3. სახელმწიფო აუდიტის სამსახურს ინფორმაცია არ მოუწოდებია.
შედეგი 7.2.7. ინფორმაციული სისტემების აუდიტის (IT Audit) მექანიზმი განვითარებულია ანგარიშვალდებულება უზრუნველყოფილია  
ღონისძიება 7.2.7.1. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.7.2. სახელმწიფო აუდიტის სამსახურს ინფორმაცია არ მოუწოდებია.
ღონისძიება 7.2.7.3. სახელმწიფო აუდიტის სამსახურს ინფორმაცია არ მოუწოდებია.
შედეგი 7.2.8. საჯარო ფინანსების მართვის მექანიზმები გაუმჯობესებულია (E-Budget და E-Treasury)
ღონისძიება 7.2.8.1. პროგრამული ბიუჯეტის შედგენის მეთოდოლოგია განახლდა და დამტკიცდა საქართველოს ფინანსთა მინისტრის ბრძანებით („პროგრამული ბიუჯეტის შედგენის მეთოდოლოგიის დამტკიცების თაობაზე“ საქართველოს ფინანსთა მინისტრის 2015 წლის 14 აგვისტოს №265 ბრძანება). უფრო დეტალურად გაიწერა ახალი რეგულაციები, რომლებიც რეკომენდაციას უწევენ უშუალოდ მხარჯავ დაწესებულებებს შეიმუშაონ პროგრამები და ქვე-პროგრამები, მოამზადონ შესაბამისი ხარჯთაღრიცხვები, განსაზღვრონ მოსალოდნელი შუალედური და საბოლოო შედეგები და შესრულების შეფასების ინდიკატორები მათი საშუალოვადიანი გეგმებიდან, სექტორული სტრატეგიებიდან და ხელმისაწვდომი რესურსებიდან გამომდინარე. პროგრამული ბიუჯეტი ითვალისწინებს უფრო ფართო მაჩვენებლების სისტემას: თითოეული პროგრამისთვის წარმოდგენილი უნდა იყოს საბაზისო და მიზნობრივი მაჩვენებელი, ცდომილების ალბათობა, შესაძლო რისკები. აღნიშნული მიზნად ისახავს, რომ სამინისტროების საშუალოვადიანი სამოქმედო გეგმებით თუ სხვადასხვა სექტორულ სტრატეგიებით განსაზღვრული პროგრამები/ქვეპროგრამები/ღონისძიებები და მათი ბიუჯეტები ასახული იქნეს  შესაბამისი წლის წლიური ბიუჯეტის კანონში და ქვეყნის ძირითადი მონაცემებისა და მიმართულებების დოკუმენტში.
2016 წლის ბიუჯეტის კანონის პროგრამული ბიუჯეტის ნაწილი მომზადდა განახლებული მეთოდოლოგიის საფუძველზე. ამასთან, მიმდინარე წელს საშუალოვადიანი სამოქმედო გეგმები განახლებული ფორმატით პილოტურად მომზადდა ხუთი სამინისტროს მიერ.
ღონისძიება 7.2.8.2. 2015 წლის 1 იანვრიდან სახელმწიფო ფინანსების მართვის ინტეგრირებული საინფორმაციო სისტემის ბაზაზე ამოქმედდა ადგილობრივი თვითმმართველი ერთეულების/ავტონომიური რესპუბლიკების/საჯარო სამართლის იურიდიული პირების მომსახურების მოდულები, რომლებშიც ჩართულია ადგილობრივი თვითმმართველი ერთეულები, ავტონომიური რესპუბლიკები და საჯარო სამართლის იურიდიული პირები (კანონმდებლობით გათვალისწინებული გამონაკლისის გარდა). გარდა ამისა, საჯარო სამართლის იურიდიული პირების და არაკომერციული ორგანიზაციების მიერ ეკონომიკური საქმიანობის შედეგად მიღებული საკუთარი შემოსავლების მართვისათვის შემუშავდა შესაბამისი ფუნქციონალი. მომდევნო პერიოდებში მუდმივად განხორციელდება PFM სისტემის მომცველობის გაზრდა.
ღონისძიება 7.2.8.3. სახელმწიფო ფინანსების მართვის ინტეგრირებული საინფორმაციო სისტემის ბაზაზე შემუშავებული ადგილობრივი თვითმმართველი ერთეულების/ ავტონომიური რესპუბლიკების/საჯარო სამართლის იურიდიული პირების მომსახურების მოდულების/ფუნქციონალების დახვეწის მიზნით, 2015 წლის განმავლობაში მუდმივად ხორციელდებოდა მომხმარებელთა საჭიროებებზე მორგებასთან და ფუნქციონირების პროცესში გამოვლენილ ტექნიკური ხარვეზების გამოსწორებასთან დაკავშირებული ღონისძიებები. მომხმარებელთა საჭიროებებზე მორგების მიზნით, შემუშავებულ იქნა შესაბამისი მექანიზმი ანგარიშებზე არსებული ნაშთების ბანკებში განსათავსებლად.
ღონისძიება 7.2.8.4. აღრიცხვის რეფორმის ფარგლებში, დარიცხვის მეთოდის შესაბამისი IPSAS სტანდარტების დანერგვისა და ზოგადად, საჯარო ფინანსების მართვის გაუმჯობესების და საერთაშორისო პრაქტიკასთან შესაბამისობაში მოყვანის მიზნით,  მიმდინარე ეტაპზე განხორციელდა ბიუჯეტის და შემოსავლების ინფორმაციის მთავრობის კონსოლიდირებულ ფინანსურ ანგარიშგებაში ასახვასთან დაკავშირებული შესაბამისი სტანდარტების (IPSAS 1, IPSAS 13, IPSAS 19, IPSAS 22-IPSAS 24) დანერგვის ღონისძიებები. კერძოდ:
· IPSAS სტანდარტების შესწავლა და ანალიზი არსებულ სააღრიცხვო სისტემასთან მიმართებით;
· აღრიცხვის და ანგარიშგების მარეგულირებელი ნორმატიული აქტების მომზადება IPSAS სტანდარტების საფუძველზე, ანალიზის პროცესში გამოვლენილი შეუსაბამობების გამოსასწორებლად (ნორმატიული აქტების ამოქმედება იგეგმება 2016 წლის 1 იანვრიდან);
· ტექნიკური დახმარება IPSAS ტრენინგების სახით სახაზინო სამსახურის თანამშრომლების (IPSAS ტრენერების) კვალიფიკაციის ასამაღლებლად, ასევე, აღრიცხვა-ანგარიშგების მარეგულირებელ ნორმატიულ აქტებში შესატანი ცვლილებების მომზადების მხარდასაჭერად.
პრიორიტეტი 8. კორუფციის პრევენცია საბაჟო და საგადასახადო სისტემაში
[bookmark: _Toc421614472]შედეგი 8.1. გადასახადების ადმინისტრირება და საბაჟო კონტროლი გაუმჯობესებულია
ღონისძიება 8.1.1. საგადასახადო შემოწმების აქტის ფორმის დანერგვა დაიწყო 2015 წლის იანვრიდან. მიმდინარეობდა პრეზენტაციის ფორმატით აქტის ფორმის გაცნობა დეპარტამენტის თანამშრომლებისათვის. ივნისის თვეში აუდიტის დეპარტამენტის საგადასახადო შემოწმებების სამმართველოს დაევალა აქტის აღნიშნული ფორმით, საპოილოტე რეჟიმში საგადასახადო შემოწმებების მასალების მომზადება. ამასთანავე მიმდინარე წლის ნოემბრის თვეში დაწყებული საგადასახადო შემოწმების შედეგების აისახება აღნიშნულ აქტის ფორმაში.
განხორციელდა კომპიუტერულ აუდიტზე გადასვლა - აუდიტის დეპარტამენტისათვის მოპოვებულ იქნა IDEA-ს ხუთი ლიცენზირებული ვერსია. ასევე პროექტის ფარგლებში კომპიუტერული აუდიტის ტრეინინგის დამსწრე ჯგუფში 5 კომპიუტერზე დაინსტალირდა პროგრამის ლიცენზირებული ვერსიები. განხორციელდა აუდიტორთა აღჭურვა შესაბამისი ტექნიკით და მათი პროგრამული უზრუნველყოფა. 2015 წლის ივლისის თვეში მიღებულ იქნა მოთხოვნილი 50 ცალი ახალი ნოუთბუქი, ხოლო სექტემბრის თვეში 50 ახალი კომპიუტერული ტექნიკის კომპლექტი, რომელიც სრულად იქნა გადანაწილებული აუდიტის დეპარტამენტის თანამშრომლებზე. შეიქმნა საგადასახადო სამართალდარღვევათა ერთიანი ბაზა.
უწყების შიგნით ტრეინინგების პოტენციალის შექმნის მიზნით ტრენინგის საჭიროებათა კვლევის შედეგების გათვალისწინებით შეირჩა ტრენერთა ახალი კანდიდატურები (22 კვალიფიციური სპეციალისტი), რომელთაც 2015 წლის მაისის თვეში უცხოელი ექსპერტების მიერ ჩაუტარდათ ტრენინგის ტრენერთა მომზადების კურსი. აღნიშნული ტრენერების მიერ  სისტემატურად ხორციელდებოდა ტრენინგების ჩატარება და შიდა კადრების გადამზადება. აუდიტორთა ტრეინინგების სისტემის გაძლიერების მიზნით აუდიტის დეპარტამენტის უფროსის ბრძანებით შეიქმნა სამუშაო ჯგუფი, რომელმაც განახორციელა ტრეინინგების ჩატარებისათვი საჭირო სამუშაოების ორგანიზება. აუდიტის დეპარტამენტის სპეციალისტების მიერ მომზადდა ინსტრუქციული სასწავლო მასალა Excel-ის პროგრამაში ინფორმაციის დამუშავების, აგრეთვე შემოსავლების სამსახურის საინფორმაციო ბაზებში მუშაობის საკითხებზე. შემოწმების მთავარი სამმართველოს ყველა თანამშრომელს ჩაუტარდა პრაქტიკული სემინარები და ტრენინგები შემოსავლების სამსახურის საინფორმაციო ბაზებში მუშაობის და Excel-ის პროგრამაში ინფორმაციის დამუშავების საკითხებზე. 
ღონისძიება 8.1.2. რისკის შეფასების ახალ მეთოდზე გადასვლის მიზნით, გადასახადის გადამხდელთა შესახებ არსებული მონაცემების ანალიზი განხორციელდა. რისკის შეფასების ახალ მეთოდზე გადასვლა განხორციელდება სამომავლოდ. რისკის შეფასების ახალი კრიტერიუმები შემუშავდა, შემდგომ ნაბიჯს წარმოადგენს ახალი რისკის კრიტერიუმების იმპლემენტირება და პროგრამული უზრუნველყოფა. მიმდინარეობს მუშაობა შესამოწმებელ გადამხდელთა გეგმის შედგენაზე. გეგმაში გათვალისწინებული იქნება განახლებული მეთოდით გადამხდელთა შერჩევაც. ხსენებული ღონისძიებები მიზნად ისახავს განახლებული მეთოდით საგადასახადო შემოწმებების დაგეგმვას.
ღონისძიება 8.1.3. შეირჩა შესამოწმებელი გადამხდელები და პროგრამული მოდულის გამოყენებით დაიგეგმა საგადასახადო შემოწმებები. მიმდინარეობს მუშაობა აუდიტის დეპარტამენტის მიერ 2016 წელს შესამოწმებელ გადამხდელთა გეგმის შედგენაზე. გეგმაში გათვალისწინებული იქნება განახლებული მეთოდით გადამხდელთა შერჩევაც.
ღონისძიება 8.1.4. გადასახადების გადამხდელთა მიერ გადასახადების ნებაყოფლობით გადახდის დონის ამაღლების სტრატეგიული გეგმის ფარგლებში, განხორციელდა შემდეგი ღონისძიებები: 
სამიზნე ჯგუფებიდან  გადამხდელთა სეგმენტაცია 4 ნაწილად განხორციელდა და 2015 წლის გეგმის ფარგლებში მოხდა გადამხდელებთან კომუნიკაცია, წერილობითი, სატელეფონო და შეხვედრების ფორმით. 
სტრატეგიით განსაზღვრულ სხვა რისკ ჯგუფებზე სამოქმედო გეგმის პროექტები შემუშავდა. გეგმა ჯერ დამტკიცებული არ არის.
2015 წელს სტრატეგიის ფარგლებში გატარებული ღონისძიებების შეფასება/ანალიზი განხორციელდა. ქონების გადასახადის გადამხდელმა ფიზიკურმა პირებმა წინა წელთან შედარებით 20%-ით მეტი გადასახადი გადაიხადეს.
ღონისძიება 8.1.5. nCEN პროგრამასთან დაკავშირებით, მ/წლის დეკემბერში ჩატარდა ტრეინინგი, ტრეინინგი ასევე ჩაუტარდება საბაჟო გამშვები პუნქტების და გაფორმების ეკონომიკური ზონების მებაჟე-ოფიცრებს (20 თანამშრომელს), რომლებიც მოახდენენ გამოვლენილი საბაჟო სამართალდარღვევების სისტემაში რეგისტრაციას. 
CTS (კონტროლს ქვემდებარე ტვირთის შერჩევის სისტემა) დანერგვასთან დაკავშირებით ხელშეკრულება გაფორმდა შემოსავლების სამსახურსა და  WCO-ს შორის. საზღვაო გადამზიდავებიდან ხორციელდება CTS სისტემისათვის საჭირო ინფორმაციის სატესტო რეჟიმში მოწოდება.
საერთაშორისო საფინანსო კორპორაციის (IFC) დახმარებით, განხორციელდა საბაჟო რისკების მოდერნიზაციის პროექტი. პროექტის ფარგლებში შემუშავებულ იქნა შემოსავლების სამსახურში საბაჟო რისკების მართვის განხორციელების წესი, რისკების მართვის ინსტრუქციები დამტკიცებულია.
ღონისძიება 8.1.6. საქართველოს საგადასახადო კოდექსის განმარტებებისა და სიტუაციური სახელმძღვანელოების განმხილველი  საკოორდინაციო საბჭოს საქმიანობის შედეგად 2015 წლის ივლისიდან 2015 წლის 10 დეკემბრის მდგომარეობით, დამტკიცდა 22 სიტუაციური სახელმძღვანელო, ხოლო 14 სიტუაციური სახელმძღვანელო დაკორექტირდა და გამოიცა ახალი რედაქციით, მოქმედ კანონმდებლობასთან მათი შესაბამისობაში მოყვანის მიზნით.
ღონისძიება 8.1.7. მომსახურების დეპარტამენტის მიერ მიმდინარეობს მომსახურების გამწევი სფეროების შეფასების კრიტერიუმების განსაზღვრა და მათი შემუშავება დაგეგმილია 2015 წლის დეკემბრის თვის ბოლომდე.
ღონისძიება 8.1.8. შემოსავლების სამსახურის მიერ განხორციელდა „Doing Buisness 2016“ შედეგების ანალიზი. შედეგების გამომწვევი მიზეზების იდენტიფიცირება/აღმოფხვრის მიზნით შეიქმნა სამუშაო ჯგუფი, რომელიც აერთიანებს, როგორც შემოსავლების სამსახურის, ისე სხვა სახელმწიფო უწყებების წარმომადგენლებს. გამარტივდა მოგების გადასახადის დეკლარაცია 5 მილიონზე მეტი ბრუნვის მქონე გადამხდელებისთვის, რამაც მნიშვნელოვნად უნდა შეამციროს მოგების დეკლარაციის შევსებაზე გასაწევი დრო.
შედეგი 8.2. ელექტრონული მომსახურების ხარისხის გაუმჯობესება
ღონისძიება 8.2.1. დღეის მდგომარეობით განხორციელდა რიგ შემთხვევებში მატერიალურად წარმოსადგენი დოკუმენტის ჩანაცვლება ელექტრონული განაცხადით და  ასევე, შეიქმნა 10-მდე ელექტრონული წერილის შაბლონი, რომელიც განთავსდა ელექტრონულ გვერდზე.
ღონისძიება 8.2.2. განხორციელდა ზოგიერთ შემთხვევაში არსებული სერვისების დახვეწა. მაგალითად: შეიცვალა/დაიხვეწა განცხადება „რეზიდენტობის ცნობის მოთხოვნა“, „ჰუმანიტარული დახმარების სტატუსის მინიჭება“ და სხვა.
შეიქმნა ახალი პროგრამული მოდულები, რომელთა დახმარებითაც ელექტრონულად ხდება ინფორმაციის მოწოდება შემოსავლების სამსახურისთვის; შეიქმნა რკინიგზის ელექტრონული აღრიცხვის მოწმობა; თავისუფალი ვაჭრობის პუნქტის ნებართვის მფლობელის მიერ შემოსავლების სამსახურისათვის ინფორმაციის მიწოდება უკვე ელექტრონულად არის შესაძლებელი; შემოსავლების სამსახურის მონაცემთა ავტომატიზებულ სისტემაში ,,Oracle” შეიქმნა ახალი მოდული, მინდობილობების აღრიცხვა, რომელშიც საგადასახადო ორგანოს უფლებამოსილი პირის მიერ შეიტანება მონაცემები წარმომადგენლობის დამადასტურებელი დოკუმენტის-მინდობილობის შესახებ; ვიდეოჩაწერის პროცესის განუხორციელებლობის თაობაზე ელექტრონული განცხადების წარდგენა შესაძლებელი გახდა, შემოსავლების სამსახურის ვებ-გვერდზე გადასახადის გადამხდელის  გვერდზე შეიქმნა განცხადების ახალი ტიპი.
შედეგი 8.3. საბაჟო-საგადასახადო  თანამშრომელთა მონიტორინგი მუდმივად ხორციელდება
ღონისძიება 8.3.1. მუდმივად ხორციელდება საბაჟოზე მიმდინარე პროცედურების და თანამშრომლების კონტროლი შემოსავლების სამსახურის მონაცემთა ავტომატიზებული ბაზებისა და კონტროლის სხვა მექანიზმების გამოყენებით. საბაჟო გამშვებ პუნქტებზე  თანამშრომლებზე დაკვირვების და საბაჟო პროცედურებზე დაკვირვების მიზნით განხორციელდა დამატებით 15 ვიდეო კამერის მონტაჟი. გრძელდება თანამშრომელთა შემოსავლების სამსახურის მონაცემთა ავტომატიზებულ სისტემებში მონაცემების შეტანაზე კონტროლი, მათ მიერ სამსახურის არაჯეროვნად შესრულების და სხვა დისციპლინარული გადაცდომების ფაქტების გამოვლენა და შესაბამისი რეაგირება. 
ღონისძიება 8.3.2. 2015 წლის მეორე ნახევარში რიგ სერვის-ცენტრებში ჩატარდა სარემონტო სამუშაოები, მათი ნაწილი აღჭურვილია ვიდეო კამერებით, სამტრედიის, ზესტაფონისა და ხაშურის სერვის-ცენტრები აღიჭურვა ვიდეო კამერებით. 
ღონისძიება 8.3.3. მუდმივად მიმდინარეობს საბაჟო დეპარტამენტის თანამშრომელთა პერიოდული განახლება, ჩანაცვლება და გადაადგილება,  გამოცდილების გაზიარებისა და  კორუფციის თავიდან არიდების მიზნით. განხორციელდა საბაჟო გამშვები პუნქტების თანამშრომელთა განახლება,  ჩანაცვლება და გადაადგილება (რაც მუდმივი პროცესია), ასევე დაიწყო როტაციების განხორციელება გაფორმების ეკონომიკური ზონებშიც. სულ დაინიშნა - 73 ახალი თანამშრომელი, გათავისუფლდა - 29,  სხვა სტრუქტურულ ერთეულში გადავიდა - 1, სხვა სტრუქტურული ერთეულიდან გადმოვიდა - 23, განხორციელდა შიდა როტაცია -228.
შედეგი 8.4.  საქართველოს ბიზნესომბუდსმენის ინსტიტუტი გაძლიერებულია
ღონისძიება 8.4.1. სამიზნის მიღწევა საანგარიშო პერიოდში არ იყო გათვალისწინებული.
ღონისძიება 8.4.2. „საქართველოს ბიზნესომბუდსმენის შესახებ“ კანონში აისახა საქართველოს ბიზნესომბუდსმენის მიმართ ადმინისტრაციული ორგანოების  ანგარიშვალდებულების დამდგენი ნორმები, რითიც ამაღლდა საქართველოს ბიზნესომბუდსმენის მიმართ ადმინისტრაციული ორგანოების ანგარიშვალდებულება.
ღონისძიება 8.4.3. უზრუნველყოფილ იქნა ეკონომიკური საბჭოს  აპარატში გამართულ სამუშაო შეხვედრებში საქართველოს ბიზნესომბუდსმენის აპარატის წარმომადგენელთა მონაწილეობა. ამასთან, საქართველოს მთავრობის დადგენილებით საქართველოს ბიზნესომბუდსმენი ეკონომიკური საბჭოს წევრია.
ღონისძიება 8.4.4. საქართველოს ბიზნესომბუდსმენის აპარატის თანამშრომლების ტრენინგი არ ჩატარებულა, ვინაიდან ვერ იქნა მოძიებული შესაბამისი დაფინანსება დონორებისგან, რაც რისკის სახით აღნიშნული იყო სამოქმედო გეგმის შემუშავების პროცესში. აღნიშნულის დაფინანსება ბიუჯეტიდან ვერ ხერხდება, სახსრების სიმცირის გამო. 
შედეგი 8.5. საგადასახადო/საბაჟო დავების განხილვის არსებული სისტემა დახვეწილია
ღონისძიება 8.5.1. საერთო სასამართლოებთან ელექტრონული საქმისწარმოების ვალდებულების შესრულების უზრუნველსაყოფად - მ/წლის 29 ოქტომბერს უზენაეს სასამართლოში შედგა  შეხვედრა (განმეორებითი) სასამართლოს წარმომადგენლებთან. მათ მიერ დაფიქსირდა პოზიცია მჭიდრო და კონსტრუქციული თანამშრომლობის სურვილის თაობაზე. შემოსავლების სამსახურის მხრიდან გამოითქვა სრული მზაობა გეგმის 8.5.1. ნაწილის შესრულებისათვის, თუმცა პასუხისმგებელი უწყების პოზიციით, აღნიშნული გეგმის შესრულება არ არის დამოკიდებული მხოლოდ შემოსავლების სამსახურის ძალისხმევაზე - მიუერთდეს სასამართლოს ელექტრონულ საქმისწარმოების პროგრამას. სასამართლოს ელექტრონული საქმისწარმოების კონცეპტუალურ გარდაქმნას მეტი დროის რესურსი ესაჭიროება  - საჭიროა რისკი შეფასდეს მინიმუმ 1 წლით და ამ ანგარიშის 8.5.1. ნაწილის შესრულების ვადა გახანგრძლივდეს.
ღონისძიება 8.5.2. დათქმულ ვადებში განხორციელდა ანგარიშის ღონისძიების (საგადასახადო მედიაციის დავების ონლაინ რეჟიმში გამართვის უზრუნველყოფა, მათ შორის საბჭოს მუშაობაში გადამხდელთა ჩართვა რეგიონებიდან) სრულყოფილი შესრულება, დღეის მდგომარეობით ხორციელდება საგადასახადო მედიაციაში და დამატებით დავების საბჭოში გადამხდელთა ონლაინ რეჟიმში ჩართვა.
შედეგი 8.6.  საბაჟო და საგადასახადო სისტემების გამჭვირვალობა გაზრდილია და საზოგადოებაში საგადასახადო ცნობიერება ამაღლებულია
ღონისძიება 8.6.1. გადამხდელებთან სოციალურ ქსელში კითხვა-პასუხის რეჟიმის უზრუნველყოფა განხორციელდა.  მომსახურების დეპარტამენტის ორგანიზებით ჩატარდა "ღია კარის დღეები" მთელი საქართველოს მასშტაბით. მომზადებულია ორი პროექტი: საგადასახადო ფორუმი, ფორუმის განხორციელება იგეგმება შემოსავლების სამსახურის ოფიციალური ვებ-გვერდის (www.rs.ge-s) განახლებასთან ერთად, მომზადებულია ტრენინგები სკოლებისა(დამამთავრებელ კლასებში) და სტუდენტებისათვის, მიმდინარეობს მუშაობა მათი შესრულების ღონისძიებებზე. 
ღონისძიება 8.6.2. შედგენილ იქნა   და ხორციელდება საინფორმაციო გეგმა, რომლის მიზანს წარმოადგენს საზოგადოების სისტემატიური, ოპერატიული და დინამიური ინფორმირება. ჩატარდა ორი ტრენინგ-სემინარი ჟურნალისტებისათვის, მომზადდა ინფორმაციის შემცველი ბუკლეტები, ფლაერები, სტენდები. განხორციელდა აქტიური თანამშრომლობა ისეთ არაქართულენოვან მედია გამოცემებთან როგორიცაა „ვრასტანი“ და „გურჯისტანი“. ვებგვერდზე ამუშავდა სერვისი მხედველობადაქვეითებული პირებისთვის და შეიქმნა ვებგვერდის სრული აპლიკაცია ანდროიდებისთვის.
ღონისძიება 8.6.3. მიმდინარეობს მუშაობა საჯარო გადაწყვეტილების ინსტიტუტის დანერგვასთან დაკავშირებით. USAID პროექტის „მმართველობა განვითარებისთვის (G4G) საქართველოში“ ფარგლებში გაიმართა სამუშაო შეხვედრები საჯარო გადაწყვეტილების გამოცემის წესის საუკეთესო საერთაშორისო პრაქტიკასთან შესაბამისობაში მოყვანის მიზნით.
შედეგი 8.7. ანტიკორუფციულ საკითხებში საბაჟო და საგადასახადო სისტემების მოხელეთა კვალიფიკაცია ამაღლებულია  
ღონისძიება 8.7.1. განისაზღვრა ახალი რეგულაციების დამტკიცების საჭიროება და შესაბამისად მომსახურების დეპარტამენტში დაიგეგმა, კომპეტენციის ფარგლებში შესასრულებელი საქმიანობების გათვალისწინებით, პროცედურული სახელმძღვანელოების შემუშავება. საბაჟო დეპარტამენტში  გადაიხედა არსებული რეგულაციები, კერძოდ, „საავტომობილო მიმოსვლისათვის გახსნილი საბაჟო გამშვები პუნქტის პროცედურული სახელმძღვანელოს“ და „საჰაერო მიმოსვლისათვის გახსნილი საბაჟო გამშვები პუნქტის პროცედურული სახელმძღვანელოს“ დამტკიცების შესახებ“ შემოსავლების სამსახურის უფროსის ბრძანება და განსაზღვრულია საჰაერო მიმოსვლისათვის გახსნილი საბაჟო გამშვები პუნქტის პროცედურული სახელმძღვანელოს ნაწილში განახლების საჭიროება, შემუშავდა ცვლილების პროექტები.
ღონისძიება 8.7.2. შემუშავდა საერთაშორისო გამოცდილების გაზიარების გზით, საპილოტე ტრენინგ მოდული. ელექტრონული სწავლების პორტალის მეშვეობით, განხორციელდება ყველა სტრუქტურულ ერთეულში დასაქმებული თანამშრომლის გადამზადება. მიმდინარეობს სამსახურის ყველა სტრუქტურული ერთეულის სპეციფიკის გათვალისწინებით თანამშრომელთა პროფესიული (ეთიკა) ქცევის  (პრინციპების, სტანდარტები) მარეგულირებელი  დოკუმენტების ანალიზი/შეჯერება/შემუშავების პროცესი.
ღონისძიება 8.7.3. Twinning-ის პროექტის ექსპერტების მიერ შესწავლისა და გამოცდილების გაზიარების მიზნით მოწოდებულ იქნა სხვადასხვა ქვეყნის ეთიკის კოდექსის ნიმუში.
პრიორიტეტი 9. კორუფციის პრევენცია კერძო სექტორთან მიმართებით
[bookmark: _Toc421614473]შედეგი 9.1.  ბიზნესის კეთილსინდისიერების რისკების შესახებ ცნობიერება ამაღლებულია 
ღონისძიება 9.1.1.  ბიზნესის კეთილსინდისიერებასთან დაკავშირებული საკითხების შესწავლის მიზნით კონკურენციის სააგენტოს მიერ შესწავლილ იქნა:
ა) საავტომობილო საწვავის ბაზარი და შესაბამისი ინფორმაცია განთავსებულ იქნა ოფიციალურ ვებ-გვერდზე - www.competition.ge (სასარგებლო ინფორმაცია - სააგენტოს მიერ მიღებული გადაწყვეტილებები). სააგენტოს მიერ გამოქვეყნებული ინფორმაცია შეიცავს ბაზრის სრულ აღწერას, რაც როგორც ბიზნეს სუბიექტების, ასევე, მომხმარებლის ინტერესების დაცვას ემსახურება. 
ბ) ყავის სასაქონლო ბაზარი - რომლის თაობაზეც შემუშავებულ იქნა მონიტორინგის ანგარიში, რაც უახლოეს დღეებში გახდება ხელმისაწვდომი საზოგადოებისათვის სააგენტოს ოფიციალური ვებ-გვერდის მეშვეობით.
ღონისძიება 9.1.2.  ბიზნესის კეთილსინდისიერების თემატიკის შესახებ  სახელმწიფო ხელისუფლების ორგანოების, არასამთავრობო ორგანიზაციებისა და  ბიზნესის წარმომადგენლებისათვის კონფერენცია ჩატარდა, კერძოდ::
ა) კონკურენციის სააგენტოსა და გერმანიის  საერთაშორისო თანამშრომლობის ორგანიზაციის (GIZ) ორგანიზებით, 2015 წლის 25 დეკემბერს გაიმართა კონფერენცია ბიზნეს სექტორის წარმომადგენლების მონაწილეობით (ამერიკის სავაჭრო-სამრეწველო პალატის წევრები,  საქართველოს დამსაქმებელთა ასოციაციის წევრები და სხვ.)  კონფერენციაზე განხილულ იქნა შემდეგი საკითხები: კონკურენციის სააგენტოს კომპეტენცია და ფუნქციები, მიზანი და საქმიანობის პრინციპები/საერთაშორისო თანამშრომლობა; კონკურენციის კანონმდებლობის პრაქტიკული რეალიზაციის საკითხები;  განცხადებისა და საჩივრის წარდგენა და საქმის მოკვლევის პროცედურა, კონკურენციის შემზღუდავი ქმედებები; კონცენტრაციის თაობაზე შეტყობინებები; თანამშრომლობის პროგრამა.
ბ) ევროკომისიის ტაიექსის – TAIEX, Technical Assistance and Information Exchange პროგრამის ფარგლებში, სააგენტოს თანადაფინანსებით,  მ/წ. 16-17 დეკემბერს, ჩატარდა კონფერენცია სადაც მოხდა დომინირებული მდგომარეობის ბოროტად გამოყენებისა და კონკურენციის შემზღუდველი ხელშეკრულებების შესახებ მოხსენებებისა და პრეზენტაციების გაცნობა ლიტველი ექსპერტების მიერ, სხვადასხვა სახელმწიფო ხელისუფლების ორგანოებისა და არასამთავრობო ორგანიზაციებისათვის.
შედეგი 9.2. კონკურენციის სააგენტო ინსტიტუციურად გაძლიერებულია
ღონისძიება 9.2.1. 2015 წლის 3 ივლისს, 19 და 27 ოქტომბერს გამოცხადებული კონკურსების შედეგად, სააგენტოში მიღებულია 8 თანამშრომელი, მათ შორის 5  მრჩეველი; 2 - სპეციალისტი, 1 - შიდა აუდიტორი.
ღონისძიება 9.2.2. კონკურენციის სააგენტოს თანამშრომლების კვალიფიკაციის ამაღლების მიზნით კონკურენციის შემზღუდველ ხელშეკრულებებში პირდაპირი და ირიბი მტკიცებულებების კუთხით  დატრენინგებულია 30 თანამშრომელი, ხოლო  მარეგულირებელ ორგანოებთან თანამშრომლობის ფარგლებში ტრენიგი არ ჩატარებულა:
· ეკონომიკური თანამშრომლობისა და განვითარების ორგანიზაციისა (OECD) და უნგრეთის კონკურენციის რეგიონალური ცენტრის (RCC) ორგანიზებით 22 – 24 სექტემბერს თბილისში გაიმართა საერთაშორისო სემინარი, თემაზე “პირდაპირი და ირიბი მტკიცებულებები კონკურენციის შემზღუდველი ხელშეკრულებების ე.წ. კარტელის შემთხვევაში”; გადამზადებულია  20 თანამშრომელი;
· გერმანიის საერთაშორისო თანამშრომლობის ორგანიზაციის (GIZ) საქართველოს წარმომადგენლობის ორგანიზებით მ/წ. 8 ოქტომბერს დიუსელდორფის სამხარეო სასამართლოს თავმჯდომარემ, სამართლის დოქტორმა იურგენ ქიუნენმა ტრენინგი ჩაუტარა კონკურენციის სააგენტოს თანამშრომლებს პირდაპირ და ირიბ მტკიცებულებებთან დაკავშირებით; გადამზადებულია  10  თანამშრომელი.
ასევე თანამშრომლების კვალიფიკაციის ამაღლების მიზნით ორგანიზებულია რამდენიმე სამუშაო ვიზიტი:
· 2015 წლის 18-22 ოქტომბერს კოლუმბიაში, ქალაქ კარტახენაში გაიმართა კონკურენციის ქსელის კარტელის სემინარი. მონაწილეობდა სააგენტოს 1 წარმომადგენელი;
· ეკონომიკური თანამშრომლობისა და განვითარების ორგანიზაციისა (OECD) და უნგრეთის კონკურენციის რეგიონალური ცენტრის (RCC) ორგანიზებით 2015 წლის  20-22 ოქტომბერს ბუდაპეშტში გაიმართა საერთაშორისო სემინარში - „კონკურენციის ეკონომიკური ასპექტების აქტუალური პრობლემები. მონაწილეობდა სააგენტოს 2 წარმომადგენელი;  
· 2105 22-23 ოქტომბერს პორტუგალიის დედაქალაქ ლისაბონში გაიმართა კონკურენციის სამართალსა და ეკონომიკაზე რიგით მე-4 კონფერენცია, რომელზეც განსაკუთრებული ყურადღება დაეთმო თანამშრომლობის პროგრამის ე.წ. „ლინიენსის პროგრამის“ მნიშვნელობას სააგენტოების მიერ კონკურენტუნარიანი ბიზნესგარემოს უზრუნველყოფის სფეროში სწრაფი და ხარისხიანი გადაწყვეტილების მიღებისთვის. კონფერენციაზე სახელმწიფო შესყიდვების დროს კონკურენციის დარღვევის შესაძლო ფაქტების პრევენციის შესაძლებლობებზეც იმსჯელეს. მონაწილეობდა სააგენტოს 1 წარმომადგენელი;  
· 2015 წლის 29-30 ოქტომბერს პარიზში, ეკონომიკური თანამშრომლობისა და განვითარების ორგანიზაციის (OECD) სათაო ოფისში გაიმართა კონკურენციის გლობალური ფორუმი. კონფერენციაზე განიხილეს კონკურენციის პოლიტიკისა და სამუშაო ადგილების რაოდენობის ურთიერთმიმართება; “რევოლუციური” სერვისებისა და პროდუქტების ბაზრები და კონკურენციის პოლიტიკის აღსრულების თვალსაზრისით შექმნილი გამოწვევები და ბაზრები, რომლებიც მიდრეკილნი არიან კონკურენციის კანონმდებლობის ხშირი დარღვევისკენ. მონაწილეობდა სააგენტოს 1 წარმომადგენელი. 
ღონისძიება 9.2.3. საკანონმდებლო ბაზის დახვეწისა და კანონის აღსრულების მექანიზმების გაუმჯობესების მიზნით სამოქმედო გეგმით გათვალისწინებული ორი ღონისძიებიდან შესრულდა მხოლოდ ერთი. კონკურენციის სააგენტოს მიერ შემუშავებულია „კონცენტრაციის შესახებ შეტყობინების წარდგენისა და განხილვის წესის დამტკიცების შესახებ“  კონკურენციის სააგენტოს თავმჯდომარის 2014 წლის 30 სექტემბრის №30/09-4 ბრძანებაში ცვლილების შეტანის თაობაზე“ კონკურენციის სააგენტოს თავმჯდომარის ბრძანების პროექტი, რომლიც „კონკურენციის შესახებ“ საქართველოს კანონის მოთხოვნათა დაცვით, ჯერ საჭიროებს შეთანხმებას საქართველოს პარლამენტის დარგობრივი ეკონომიკისა და ეკონომიკური პოლიტიკის კომიტეტთან, ხოლო, შემდგომ, „ნორმატიული აქტების შესახებ“ საქართველოს კანონით დადგენილი წესით - იუსტიციის სამინისტროსთან.   კონკურენციის შემზღუდველი ხელშეკრულების აკრძალვიდან გამონაკლისების შესახებ კანონქვემდებარე აქტი შემუშავებული არ არის.
ღონისძიება 9.2.4. საზოგადოებრივი ცნობიერების დონის ამაღლებისა და კონკურენციის კანონმდებლობის გამოყენებასთან დაკავშირებით სარეკომენდაციო განმარტებების გამოცემა საანგარიშო პერიოდში ვერ მოხერხდა. თუმცა, სააგენტოს მიერ მიღებულია „ჯარიმების ოდენობის დადგენის სახელმძღვანელო პრინციპების დამტკიცების შესახებ“ კონკურენციის სააგენტოს თავმჯდომარის 2015 წლის 30 ნოემბრის N190 ბრძანება,  რომლის დამტკიცების ვალდებულება სააგენტოს გააჩნდა 2015 წლის პირველ კვარტალში და რომელიც უახლოს დღეებში განთავსდება სააგენტოს ოფიციალურ ვებ-გვერდზე. 
ღონისძიება 9.2.5. სასაქონლო ბაზრებზე კონკურენტული გარემოს შეფასების, კონკურენციის შემზღუდველი კონცენტრაციებისა და სხვა ანტიკონკურენტული ქმედებების გამოვლენის მიზნით შესწავლილია 6 სასაქონლო ბაზარი:
· 1.კონკურენციის სააგენტოს თავმჯდომარის მ/წ 14 ივლისის N81 ბრძანებით მიღებულ იქნა გადაწყვეტილება საავტომობილო საწვავის შესაბამისი ბაზრის მოკვლევის დასრულების შესახებ და დადასტურდა „კონკურენციის შესახებ“ საქართველოს კანონის მე-7 მუხლის დარღვევის ფაქტი;
· 2. კონკურენციის სააგენტოს თავმჯდომარის მ/წ 7 აგვისტოს N113 ბრძანებით მიღებულ იქნა გადაწყვეტილება სახელმწიფო შესყიდვების ბაზარზე (სათხრელი, სახაპავი მანქანების შესყიდვა) მოკვლევის დასრულების შესახებ და არ დადასტურდა „კონკურენციის შესახებ“ საქართველოს კანონის მე-10 მუხლის დარღვევა;
· 3. კონკურენციის სააგენტოს თავმჯდომარის მ/წ. 11 სექტემბრის №131 ბრძანებით მიღებულ იქნა გადაწყვეტილება საავიაციო ნავთის სასაქონლო ბაზრის მოკვლევის დასრულების შესახებ და არ დადასტურდა „კონკურენციის შესახებ“ საქართველოს კანონის დარღვევა;
· 4. კონკურენციის სააგენტოს თავმჯდომარის მ/წ. 12  ოქტომბრის  №148  ბრძანებით მიღებულ იქნა გადაწყვეტილება ხორბლის ფქვილის  სასაქონლო ბაზრის მოკვლევის დასრულების შესახებ და არ დადასტურდა „კონკურენციის შესახებ“ საქართველოს კანონის მე-6 მუხლის დარღვევა;
· 5. კონკურენციის სააგენტოს თავმჯდომარის მ/წ. 21 ოქტომბრის  №155 ბრძანებით მიღებულ იქნა გადაწყვეტილება კონტეინერების გადაზიდვის სასაქონლო ბაზრის მოკვლევის დასრულების შესახებ და არ დადასტურდა „კონკურენციის შესახებ“ საქართველოს კანონის  მე-6 მუხლის დარღვევა;
· 6. კონკურენციის სააგენტოს თავმჯდომარის მ/წ. 30  ოქტომბრის №162  ბრძანებით მიღებულ იქნა გადაწყვეტილება საავტომობილო დანიშნულების ბუნებრივი აირის სასაქონლო ბაზრის მოკვლევის დასრულების შესახებ და არ დადასტურდა „კონკურენციის შესახებ“ საქართველოს კანონის მე-7 მუხლის დარღვევა.
შედეგი 9.3. სახელმწიფოს წილობრივი მონაწილეობით შექმნილ საწარმოებში კეთილსინდისიერებისა და ანტიკორუფციული პროგრამები დანერგილია
ღონისძიება 9.3.1. სსიპ სახელმწიფო ქონების ეროვნული სააგენტოს საქმიანობის მარეგულირებელი საკანონმდებლო ბაზის დახვეწის მიზმით 2015 წლის II ნახევარში მომზადდა სახელმწიფოს წილობრივი მონაწილეობით საწარმოთა დაფუძნების კრიტერიუმების შესახებ დოკუმენტი ბრძანების პროექტის სახით, ამ ეტაპზე მიმდინარეობს დოკუმენტის განხილვა და საბოლოო ვერსიის ჩამოყალიბება.
2015 წლის ივლისში „სახელმწიფო შესყიდვების შესახებ“ საქართველოს კანონში შევიდა ცვლილება (კანონის 101 მუხლს დაემატა 33 პუნქტი), საკანონმდებლო ცვლილება ხელს უწყობს სახელმწიფოს წილობრივი მონაწილეობით შექმნილ საწარმოთა მიერ გამარტივებული წესით შესყიდვების განხორციელების პროცედურის გამჭვირვალობას.
ღონისძიება 9.3.2. გამჭვირვალობისა და ანგარიშვალდებულების მიღწევის მიზნით განსაზღვრულია ეფექტური პრიორიტეტები, კერძოდ, სახელმწიფოს წილობრივი მონაწილეობით შექმნილი საწარმოების გამჭვირვალობის, ეფექტური კომუნიკაციის უზრუნველსაყოფისა და ანგარიშგების პროცესის სრულყოფის საკითხები შესულია ანტიკორუფციული სტრატეგიის განხორციელების გეგმის ფარგლებში შემუშავებული ტრენინგის მასალებში.

ღონისძიება 9.3.3.  ანტიკორუფციული სტრატეგიის განხორციელების გეგმის ფარგლებში, სახელმწიფოს წილობრივი მონაწილეობით შექმნილი საწარმოების ანგარიშგების პროცესის სრულყოფის მიზნით განხორციელდა მონაცემთა შეგროვების ელექტრონული ფორმის განახლება/მოდერნიზება. აღნიშნული შაბლონის საშუალებით სახელმწიფოს წილობრივი მონაწილეობით შექმნილ საწარმოთა მიერ ინფორმაციის სააგენტოსთვის მიწოდება დაიწყება მიმდინარე წლის დეკემბრიდან.

ღონისძიება 9.3.4.  სახელმწიფოს წილობრივი მონაწილეობით შექმნილ საწარმოებში მენეჯერული რგოლის კონკურსის წესით დანიშვნის მიზნით წინადადებების შემუშავება მიმდინარეობს. ამ ეტაპზე უკვე ჩატარდა სახელმწიფოს წილობრივი მონაწილეობით შექმნილი საწარმოს დირექტორის შესარჩევი კონკურსი და კონკურსის შედეგად თანამდებობაზე დაინიშნა ერთ-ერთი კანდიდატი. აღსანიშნავია, რომ ზოგიერთ საწარმოთა სპეციფიური პროფილიდან გამომდინარე, კონკურსის წესით საწარმოს დირექტორთა დანიშვნა გარკვეულწილად დაკავშირებულია გამოწვევებთან. ამ ფაქტორის გათვალისწინებით მიმდინარეობს რეგულაციებში შესატან ცვლილებებზე მუშაობა და საკანონმდებლო ბაზის შესაბამისი ანალიზი. 

ღონისძიება 9.3.5. ანტიკორუფციული სტრატეგიის განხორციელების გეგმის ფარგლებში, სახელმწიფოს წილობრივი მონაწილეობით შექმნილი საწარმოების თანამშრომელთათვის განხორციელდა ტრენინგების მომზადება, რომელთა ჩატარების პირველი ეტაპი დასრულებულია, კერძოდ, 2015 წლის ივლისი-აგვისტოს თვეში ტრენინგი ჩაუტარდათ თბილისში, იმერეთში, სამეგრელოში, აჭარასა და სხვა რეგიონებში არსებულ საწარმოთა თანამშრომლებს. 
ღონისძიება 9.3.6. მიმდინარე წლის მეორე ნახევარში (ივნისი-ნოემბერი)სახელმწიფოს წილობრივი მონაწილეობით შექმნილი უმოქმედო და არამომგებიანი საწარმოების  რაოდენობა ლიკვიდაცია-შერწყმა-გაკოტრების გზით შემცირდა 55-ით. მიმდინარეობს მუშაობა დამატებით, უფუნქციო საწარმოების ოპტიმიზაციის კუთხით.
ღონისძიება 9.3.7. სახელმწიფოს წილობრივი მონაწილეობით შექმნილი საწარმოების მიმართულებით გატარებული ანტიკორუფციული ღონისძიებების შესახებ ინფორმაციის პროაქტიულად გამოქვეყნება სააგენტოს ვებ-გვერდზე. ამ საკითხთან  დაკავშირებით მხედველობაშია მისაღები, რომ სააგენტოში მიმდინარეობს უმოქმედო და არამომგებიანი საწარმოების მინიმიზაცია-ლიკვიდაციის პროცესი; ხოლო სახელმწიფოს წილობრივი მონაწილეობით შექმნილ საწარმოთა უმეტესობა არის უფუნქციო და არ გააჩნიათ მატერიალური და ტექნიკური ბაზა და შესაბამისად, ასეთ საწარმოებს არ გააჩნიათ საკუთარი ვებ-გვერდი. რაც შეეხება იმ საწარმოებს რომლებიც ფუნქციონირებენ, მათ გააჩნიათ შესაბამისი მატერიალურ-ტექნიკური ბაზა და საკუთარი ვებ-გვერდი, ასეთი საწარმოების ხელმძღვანელებისათვის სახელმწიფო ქონების ეროვნული სააგენტოს მიერ  დაგზავნილი იქნა ინსტრუქცია მათსავე ვებ-გვერდზე წლიური ანგარიშების გამოქვეყნების შესახებ, ასევე მოქმედი საწარმოების ხელმძღვანელებს დაევალათ ანგარიშების მიწოდება სააგენტოსათვისაც. შესაბამისად, წლის დახურვის შემდგომ მსხვილი და ფუნქციონირებადი საწარმოების წლის ანგარიშების გამოქვეყნება უზრუნველყოფილი იქნება როგორც მათ ვებ-გვერდზე, ასევე სსიპ - სახელმწიფო ქონების ეროვნული სააგენტოს ვებ-გვერდზეც.
შედეგი 9.4.  საპრივატიზებო ობიექტების შესახებ ინფორმაციის ხელმისაწვდომობა გაზრდილია
ღონისძიება 9.4.1.  საპრივატიზებო ობიექტებისა და შესაბამისი სერვისების შესახებ გამოცხადებული აუქციონების შესახებ ადგილობრივი მოსახლეობის ინფორმირებულობის გაზრდის მიზნით ლიფლეტები მუდმივად ვრცელდება მიმდებარე სოფლებში (გამგეობებსა და სოფლის მოსახლეობაში) და სააგენტოს რეგიონულ ცენტრებში - ივლისი-ნოემბერი. 2015 წლის ივლისი-ნოემბრის პერიოდში სსიპ - სახელმწიფო ქონების ეროვნულმა სააგენტომ  მოახდინა  80 500 ცალი სარეკლამო ბუკლეტის 800-მდე სოფელში გავრცელება.
რაც შეეხება საინფორმაციო ბანერების საზოგადოებრივ ცენტრებში განთავსებას, აღნიშნული აქტივობის ნაცვლად ადგილობრივი მოსახლეობის ინფორმირებულობის გაზრდის მიმართულებით განხორციელდა სხვა აქტივობები, კერძოდ, 2015 წლის ივლისი-ნოემბრის პერიოდში სსიპ - სახელმწიფო ქონების ეროვნულმა სააგენტომ  მოახდინა  800 აუქციონის ლინკის გავრცელება ფერმერთა ასოციაციის ფეისბუქ გვერდის მეშვეობით და 3000 ცალი სარეკლამო ბუკლეტის 3 რეგიონში გავრცელება. სასოფლო-სამეურნეო კოოპერატივების განვითარების სააგენტოსთან ფორმდება მემორანდუმი გამოცხადებული აუქციონების შესახებ ინფორმაციის გავრცელებაზე სოციალური მედიის არხით, კერძოდ, 2015 წლის დეკემბრიდან გამოცხადებული აუქციონები განთავსდება პარტნიორი უწყების ფეისბუქ გვერდზე. გარდა ამისა, სოფლის მეურნეობის სამინისტროსთან შეთანხმებით, 2015 წლის დეკემბრიდან გამოცხადებული აუქციონების ლიფლეტები განთავსდება სოფლის მეურნეობის სამინისტროს 54 რეგიონულ ცენტრში. საინფორმაციო ბანერების საზოგადოებრივ ცენტრებში განთავსებასთან დაკავშირებული აქტივობები გაგრძელდება 2016 წელს. 
ღონისძიება 9.4.2. ქონების აღრიცხვისა და განკარგვის ერთიანი ელექტრონული პორტალის პრივატიზების ნაწილი შექმნილია და მიმდინარეობს ტესტირების რეჟიმში ხარვეზების აღმოფხვრა. რეალურ რეჟიმში პროგრამის ამ ნაწილის ფუნქციონირებისათვის ყველა საჭირო ცვლილების განხორციელება დასრულდება სავარაუდოდ წლის ბოლოს.
შედეგი 9.5. კორუფციული რისკების შემცირების მიზნით ადმინისტრაციული პროცესების ელექტრონიზაცია გრძელდება
ღონისძიება 9.5.1. განსაკუთრებული მნიშვნელობის ობიექტების მშენებლობისა და სამრეწველო დანიშნულების ფეთქებადი მასალების გამოყენების ნებართვების ელექტრონულად (ონლაინ) გაცემის სისტემა დანერგილია და მიმდინარეობს სატესტო პილოტური პროექტის მუშაობის პროცესზე დაკვირვება, პროგრამული ხარვეზებისა და საჭიროებების იდენტიფიცირება და გაუმჯობესება
შედეგი 9.6. ყოფილი საჯარო მოხელეების კერძო სექტორში გადასვლისას ინტერესთა კონფლიქტის პრევენცია
ღონისძიება 9.6.1. საანგარიშო პერიოდში საჯარო სამსახურის ბიუროს ინიციატივით მომზადდა საკანომდებლო ცვლილებები „ინტერესთა შეუთავსებლობისა და  კორუფციის შესახებ“ საქართველოს კანონში. ცვლილებების შესაბამისად, თანამდებობის პირი ვალდებულია თანამდებობიდან განთავისუფლებიდან 1 წლის შემდეგ, იმ შემთხვევაში, თუ იგი სხვა თანამდებობაზე არ განწესდება, წინა დეკლარაციის შევსების თვის შესაბამისი თვის განმავლობაში შეავსოს და წარადგინოს თანამდებობის პირის ქონებრივი მდგომარეობის დეკლარაცია.
[bookmark: _Toc421614474]პრიორიტეტი 10. კორუფციის პრევენცია ჯანდაცვის და სოციალურ სექტორში
შედეგი 10.1. ჯანდაცვის სახელმწიფო პროგრამებში კორუფციული რისკები შეფასებულია
ღონისძიება 10.1.1. „Global Alliance for Health and Social Compact"-თან გაფორმებული ურთიერთთანამშრომლობის მემორანდუმის ფარგლებში მომზადდა ჯანდაცვის სახელმწიფო პროგრამების შეფასების დოკუმენტის პროექტი, რომელიც განხილვის სტადიაშია.
ღონისძიება 10.1.2. ჩატარდა ჯანდაცვის უტილიზაციისა და დანახარჯების კვლევა, მომზადდა ანგარიში.
ღონისძიება 10.1.3. დონორული დახმარების მოძიების მხრივ შექმნილი პრობლემების გამო, საბიუჯეტო დაფინანსების ფარგლებში განხორციელდა სამედიცინო დაწესებულებებში სახელმწიფოს მიერ ნაკისრი ვალდებულებების შესრულების ინსპექტირება და კონტროლი 50-ზე მეტ დაწესებულებაში.
შედეგი 10.2. ჯანდაცვის სახელმწიფო პროგრამების გამჭვირვალე ადმინისტრირების მექანიზმი შემუშავებულია და მონიტორინგის მექანიზმი გაძლიერებულია
ღონისძიება 10.2.1. სამინისტროს შესაბამისი სამსახურების მიერ ჯანმრთელობის დაცვის  (დაავადებებზე ორიენტირებული) სახელმწიფო პროგრამებისთვის ადმინისტრირების და მონიტორინგის მექანიზმების შესწავლის საფუძველზე გაცემული რეკომენდაციების შესაბამისად, დაიხვეწა პროგრამების კონტროლისა და რევიზიის პირობები (საქართველოს მთავრობის 2015 წლის 22 ოქტომბრის #544 დადგენილება)
ღონისძიება 10.2.2. სამინისტროს შესაბამისი სამსახურების მიერ ჯანმრთელობის დაცვის  (დაავადებებზე ორიენტირებული) სახელმწიფო პროგრამებისთვის ადმინისტრირების და მონიტორინგის მექანიზმების შესწავლის საფუძველზე გაცემული რეკომენდაციების შესაბამისად, დაიხვეწა პროგრამების კონტროლისა და რევიზიის პირობები (საქართველოს მთავრობის 2015 წლის 26 ოქტომბრის #552 და 2015 წლის 19 ნოემბრის #586 დადგენილებები)
ღონისძიება 10.2.3. „Global Alliance for Health and Social Compact"-თან გაფორმებული ურთიერთთანამშრომლობის მემორანდუმის ფარგლებში მომზადდა ჯანდაცვის სახელმწიფო პროგრამების შეფასების ინდიკატორების ახალი ჩარჩო, რომელიც განხილვის სტადიაშია. 
შედეგი 10.3. სამედიცინო დაწესებულებებში კორუფციული რისკების შემცირების მიზნით, ჯანდაცვის სახელმწიფო პროგრამების მოსარგებელთა ცნობიერების დონე ამაღლებულია
ღონისძიება 10.3.1. სახელმწიფო პროგრამებით ნაკისრი ვალდებულებების შესახებ საინფორმაციო კამპანია ჩატარებულია შემდეგი მიმართულებებით: C ჰეპატიტის ელიმინაციის სახელმწიფო პროგრამა, პირველადი ჯანდაცვის რეფორმა, სასწრაფო სამედიცინო დახმარების რეფორმა, შრომის უსაფრთხოებისა სტანდარტების შემუშავება, სოციალურად დაუცველი ოჯახების სოციალურ-ეკონომიკური მდგომარეობის შეფასების ახალი მეთოდოლოგია.
ღონისძიება 10.3.2. პაციენტის პორტალი შეიქმნა პაციენტის ელექტრონული ისტორიის (cEMR) პროექტის ფარგლებში, რომელიც ამჟამად პილოტირების რეჟიმშია (http://www.emc.com/domains/documentum/index.htm).
ღონისძიება 10.3.3. ჯანდაცვის უტილიზაციისა და დანახარჯების კვლევის ფარგლებში შეფასდა პაციენტის კმაყოფილების ხარისხი.
შედეგი 10.4. სახელმწიფო გასაცემლების სფეროში კორუფციული რისკები შეფასებულია
ღონისძიება 10.4.1. ტესტირების რეჟიმში გამოვლენილი ხარვეზები გაანალიზდა, შეფასების მეთოდოლოგია დაიხვეწა (საქართველოს მთავრობის 2015 წლის 30 ივლისის N380დადგენილება) და დაინერგა.
შედეგი 10.5. კორუფციული რისკები შეფასებულია ბავშვზე ზრუნვის სფეროში
ღონისძიება 10.5.1. სსიპ – სოციალური მომსახურების სააგენტოს დირექტორის 2015 წლის 10 ივლისის № 04-194/ო ბრძანებით დამტკიცდა სსიპ – სოციალური მომსახურების სააგენტოს საქმიანობაში გამოსაყენებელი სპეციალური ფორმები და სოციალური მომსახურების სააგენტოს სოციალური მუშაკების/უფროსი სოციალური მუშაკების პროფესიული ზედამხედველობისა და მათი საქმიანობის შეფასების განხორციელების ინსტრუქცია.
2016 წლის იანვრის თვეში დასრულდება საქართველოს სოციალურ მუშაკთა ასოციაციის მიერ ორგანიზებული ტრენინგი სოციალური მუშაკებისათვის, სოციალური სამუშაოს საფუძვლებში.
ღონისძიება 10.5.2. კანონონპროექტი  „შვილად აყვანისა და მინდობითი აღზრდის შესახებ“ 2015 წლის 10 დეკემბერს ინიცირებული იქნება საქართველოს პარლამენტში.
პრიორიტეტი 11. პოლიტიკური კორუფციის პრევენცია
შედეგი 11.1. პოლიტიკური პარტიების და საარჩევნო სუბიექტების დაფინანსების საკითხებთან დაკავშირებული ერთგვაროვანი სამართლებრივი ბაზა ჩამოყალიბებულია OECD-ACN-ის მესამე რაუნდის შეფასების ანგარიშის 11(1) და GRECO-ს მესამე რაუნდის შესრულების შეფასების ანგარიშის i, iii, iv, viii, ix და x რეკომენდაციების გათვალისწინებით
ღონისძიება 11.1.1. სახელმწიფო აუდიტის სამსახურს ინფორმაცია არ მოუწოდებია.
ღონისძიება 11.1.2. სახელმწიფო აუდიტის სამსახურს ინფორმაცია არ მოუწოდებია.
ღონისძიება 11.1.3. სახელმწიფო აუდიტის სამსახურს ინფორმაცია არ მოუწოდებია.
შედეგი 11.2. საარჩევნო სუბიექტებისა და პოლიტიკური პარტიების დაფინანსებისა და ხარჯების გამჭვირვალობა გაზრდილია და ანგარიშვალდებულება უზრუნველყოფილია; მონიტორინგის მექანიზმი გაძლიერებულია
ღონისძიება 11.2.1. სახელმწიფო აუდიტის სამსახურს ინფორმაცია არ მოუწოდებია.
ღონისძიება 11.2.2. სახელმწიფო აუდიტის სამსახურს ინფორმაცია არ მოუწოდებია.
ღონისძიება 11.2.3. სახელმწიფო აუდიტის სამსახურს ინფორმაცია არ მოუწოდებია.
[bookmark: _Toc421614475]პრიორიტეტი 12. კორუფციის პრევენცია თავდაცვის სექტორში
[bookmark: _Toc421614476]შედეგი 12.1. თავდაცვის სექტორში დანერგილია კორუფციული რისკების ანალიზის ეფექტიანი სისტემა
ღონისძიება 12.1.1. 2015 წლის თებერვალში შეიქმნა თავდაცვის სამინისტროს კეთილსინდისიერების ამაღლებისა და ანტიკორუფციული გარემოს მონიტორინგის საბჭო, რომლის მიზანია თავდაცვის სისტემაში ეფექტიანი ანტიკორუფციული პოლიტიკის გატარება, ანტიკორუფციული გარემოს გასაძლიერებლად წინადადებების შემუშავება; თავდაცვის სისტემაში კეთილსინდისიერების ამაღლების კუთხით სასწავლო პროგრამების განვითარების თაობაზე წინადადებების შემუშავება. კორუფციული რისკების შეფასების სისტემის განვითარება თავდაცვის სამინისტროს ანტიკორუფციული პოლიტიკის ერთ-ერთ პრიორიტეტად  განისაზღვრა.

თავდაცვის სამინისტროს კეთილსინდისიერების ამაღლებისა და  ანტიკორუფციული გარემოს მონიტორინგის საბჭოს წევრები იმყოფებოდნენ ქ. ბრიუსელში ნატოს კეთილსინდისიერების ამაღლების პროგრამის ექსპერტთა შეხვედრაზე, კორუფციის რისკების განსაზღვრის საუკეთესო პრაქტიკისა და მეთოდოლოგიების განსაზღვრის საკითხებზე გაიმართა შეხვედრა ექსპერტ ტოდორ ტაგარევთან (ბულგარეთის ყოფილი თავდაცვის მინისტრი). თავდაცვის სამინისტროს კეთილსინდისიერების ამაღლებისა და  ანტიკორუფციული გარემოს მონიტორინგის საბჭოს მიერ კორუფციული რისკების განსაზღვრის საუკეთესო პრაქტიკისა და მეთოდოლოგიების ანალიზი ჩატარებულია და შესაბამისი წინადადებები მომზადებულია. 

[bookmark: OLE_LINK1]2015 წლის 22-24 ივლისს თავდაცვის სამინისტროში ჩატარდა კეთილსინდისიერების ამაღლებისა და კორუფციის რისკების შემცირების კურსი. კორუფციასთან ბრძოლის საუკეთესო პრაქტიკის გაზიარების ტრენინგი ჩატარებულია, მონაწილეთა მინიმალური რაოდენობა 10 .

თავდაცვის სამინისტროში  კორუფციის რისკების შემცირების შესახებ საუკეთესო გამოცდილების გაზიარების მიზნით იმყოფებოდა „საერთაშორისო გამჭვირვალობა დიდი ბრიტანეთის“ თავდაცვისა და უსაფრთხოების პროგრამის კონსულტანტი ალან ვალდრონი (Tranparency International UK).  ანტიკორუფციული რისკების შეფასების ანალიზისა და მეთოდოლოგიის პრაქტიკის გაზიარებისთვის უცხოელი ექსპერტის ვიზიტი ორგანიზებულია.

ნატო-ს შტაბბინაში 2015 წლის 26-29 ივლისს (ქ. ბრიუსელი) გამართულ სამუშაო შეხვედრაზე, რომელიც ნატო-ს კეთილსინდისიერების ამაღლების სასწავლო კურიკულუმის შემუშავებას ისახავს მიზნად, გაიმართა თავდაცვის სამინისტროს წარმომადგენელების შეხვედრა უცხოელ ექსპერტთან კორუფციასთან ბრძოლის შესახებ დოკუმენტების შემუშავების საუკეთესო პრაქტიკის გაზიარების მიზნით. კორუფციასთან ბრძოლის შესაბამისი დოკუმენტების შემუშავების პრაქტიკის გაზიარების მიზნით უცხოელი ექსპერტის ვიზიტი ორგანიზებულია.

შედეგი 12.2. ბიუჯეტის დაგეგმვისა და აღსრულების გამართული სისტემა შექმნილია
ღონისძიება 12.2.1. გადაწყვეტილების მიღების  პროცესის დახვეწის მიზნით (ფაზები, სტრუქტურები და მექანიზმები) თავდაცვის პოლიტიკისა და დაგეგმვის დეპარტამენტის მიერ შემუშავდა „თავდაცვის პროგრამების სახელმძღვანელო“, რომელიც წარმოადგენს პროგრამის კოორდინატორების, მენეჯერების და პროგრამების შემუშავების პროცესში ჩართული სტრუქტურული ქვედანაყოფების სახელმძღვანელო დოკუმენტს. სახელმძღვანელოს მიზანია განსაზღვროს მითითებები და რეკომენდაციები 2016 წლის პროგრამული ბიუჯეტის და 2017-2019 წლების პროგრამების შემუშავებისთვის. თავდაცვის პროგრამების სახელმძღვანელო მოიცავს  თავდაცვის პროგრამების შემუშავების ერთიან ფორმას, რაც უზრუნველყოფს თითოეული პროგრამის ერთ ფორმატში მოქცევას. დოკუმენტი განხილულ იქნა რესურსების მართვის პროცესში ჩართული სტრუქტურული ქვედანაყოფების, პროგრამის სავარაუდო კოორდინატორების და სამინისტროს და შტაბის ხელმძღვანელი პირების მიერ. დოკუმენტის შემუშავების პროცესში გათვალისწინებულ იქნა უცხოელი ექსპერტების რეკომენდაციები. დოკუმენტი ასევე განსაზღვრავს შესაბამის რეკომენდაციებსა და მითითებებს პროგრამის კოორდინატორებისთვის თავდაცვის პროგრამების ეფექტიანად შემუშავების მიზნით. თავდაცვის პროგრამების სახელმძღვანელო დამტკიცდა 2015 წლის 23 ივლისს, საქართველოს თავდაცვის მინიტრის №498 ბრძანებით. 

თავდაცვის ტრანსფორმაციის პოლიტიკა  ეტაპობრივად განხორციელების მხარდასაჭერად (ორგანიზაციულიდან პროგრამულ ბიუჯეტამდე) მიმდინარე წელს შემუშავდა და დამტკიცდა ბრძანება (23.07.2015 მინისტრის ბრძანება №498) პროგრამის კოორდინატორების შესახებ. აღნიშნული ბრძანებით წელს პირველად განისაზღვრნენ პროგრამების კოორდინატორები.
თავდაცვის სამინისტროსა და შეიარაღებული ძალების ყველა სტრუქტურული ერთეულის მონაწილეობით შემუშავდა 2016 წლის პროგრამებზე დაფუძნებული ბიუჯეტი, რომელიც დადგენილი ვადების შესაბამისად წარედგინა საქართველოს ფინანსთა სამინისტროს. (ბიუჯეტი დამტკიცების შემდეგ გამოქვეყნდება დადგენილი წესით). 2016 წლის პროგრამული ბიუჯეტის შემუშავების პროცესში მიღებული გამოცდილების გათვალისწინებით მიმდინარეობს რეკომენდაციების შემუშავება შემდეგი წლის ბიუჯეტის შემუშავების პროცესის დასახვეწად. 

თავდაცვის სამინისტროს მაღალი თანამდებობის რამდენიმე წარმომადგენელმა მონაწილეობა მიიღო თავდაცვის რესურსების მართვის კურსში.

თავდაცვის სამინისტროს წარმომადგენელმა მონაწილეობა მიიღო დაგეგმვის, პროგრამირების, ბიუჯეტირებისა და შეფასების სისტემის (PPBS) კურსზე ქ. ბრაშოვში. 

თავდაცვის სამინისტროს თანამშრომელი წარგზავნილ იქნა რესურსების მართვის საგანმანათლებლო პროგრამაში გერმანიის ფედერაციულ რესპუბლიკაში. 

თავდაცვის სამინისტროს შესყიდვების დეპარტამენტის წარმომადგენელმა მონაწილეობა მიიღო თავდაცვის რესურსების მართვის კურსში (მონტერეი, აშშ).  

მიმდინარე წლის აპრილ-მაისის თვეებში აშშ-ის მრჩეველთა ჯგუფის  CUBIC-ის დახმარებით თავდაცვის სამინისტროს პერსონალს ჩაუტარდა ტრენინგი თავდაცვის რესურსების მართვის საკითხებთან დაკავშირებით. აღნიშნულ ტრენინგში მონაწილეობდა თავდაცვის სამინისტროს ოცამდე თანამშრომელი. 

2015 წლის 23 ივლისს საქართველოს თავდაცვის მინიტრის №498 ბრძანებით დამტკიცდა თავდაცვის პროგრამების სახელმძღვანელო, რომელიც განსაზღვრავს თავდაცვის სამინიტროს პროგრამულ სტრუქტურას 2016-2019 წლებისთვის. ამავე ბრძანებით განისაზღვრნენ პროგრამის კოორდინატორები. 

საქართველოს თავდაცვის სამინისტროში ბიუჯეტის დაგეგმვისა და აღსრულების სისტემის გაუმჯობესების მიზნით 2015 წლის აპრილ-მაისის თვეში თავდაცვის სამინისტროში მოქმედი ამერიკის მრჩეველთა ჯგუფის CUBIC-ის მხარდაჭერით განხორციელდა  პროგრამების მართვის საორიენტაციო კურსი პროგრამის კოორდინატორებისთვის. 

ღონისძიება 12.2.2. 
ფინანსური და მატერიალური რესურსების მართვის სისტემის დახვეწის მიზნით, თავდაცვის სამინისტროს მიერ ინიცირებულ იქნა ცვლილება საქართველოს ფინანსთა მინისტრის 05.04.2015 წლის №220 ბრძანებაში, რითაც მოწესრიგდა და შესაბამისობაში მოვიდა საქართველოს საგადასახადო კოდექსთან საზღვარგარეთ საქართველოს დიპლომატიურ წარმომადგენლობებსა და საერთაშორისო ორგანიზაციებში მივლინებული თავდაცვის ატაშეების, საქართველოს თავდაცვის სამინისტროს წარმომადგენლებისა და მათი აპარატების თანამდებობის პირთა გრძელვადიანი მივლინების ხარჯების დაბეგვრისაგან გათავისუფლების საკითხი.
დაგეგმილია ცვლილება ატაშეების, საქართველოს თავდაცვის სამინისტროს წარმომადგენლებისა და მათი აპარატების თანამდებობის პირთა გრძელვადიანი მივლინების დაფინანსების სისტემაში, კერძოდ ხარჯების გამიჯვნა - სამსახურებრივი დანიშნულების და შენახვის ხარჯებად. 
ფინანსების მართვის დეპარტამენტის მოთხოვნის საფუძველზე დაიხვეწა საქართველოს შეიარაღებული ძალებისა და თავდაცვის სამინისტროს მოსამსახურეთა ქვეყნის შიგნით და ქვეყნის გარეთ მივლინების ბრძანები, სადაც დეტალურად აღინიშნება მიმწვევი და გამგზავნი მხარეების მიერ ასანაზღაურებელი პირობები. 
ფინანსების მართვის დეპარტამენტის მიერ ჩატარდა თავდაცვის სამინისტროს სატრანსპორტო საშუალებების საბალანსო ღირებულებების და მიმდინარე და კაპიტალურ რემონტებზე დახარჯული თანხების ანალიზი, რაც მოხსენებითი ბარათით წარედგინა თავდაცვის მინისტრის მოადგილეს. 
ასევე მიმდინარეობს მუშაობა მატერიალური და ფინანსური სახსრების აღრიცხვის ერთიან სისტემაში მოქცევის მიმართულებით.

სამეურნეო, კავშირგაბმულობის სისტემებისა და სანივთე ქონების ინვენტარიზაციის პროგრამული უზრუნველყოფის შექმნა დასრულებულია. აღნიშნული პროგრამული უზრუნველყოფის გამოყენებით მიმდინარეობს ინვენტარიზაციის პროექტის მომზადება შესაბამისი სამსახურების მიერ. 

დასრულდა თავდაცვის სამინისტროს მოთხოვნებზე მორგებული ახალი სახელფასო პროგრამული უზრუნველყოფის შექმნა. პროგრამული უზრუნველყოფა უკვე დანერგილია რამდენიმე სტრუქტურულ ქვედანაყოფში. მიმდინარეობს პროგრამული უზრუნველყოფის განვითარება. 

დასრულდა თავდაცვის სამინისტროს ქვედანაყოფების მხარჯავ დაწესებულებებად ჩამოყალიბების პროცესი, ფინანსთა სამინისტროს მეშვეობით განხორციელდა მათთვის საბიუჯეტო კოდების გახსნა. ქვედანაყოფებს ყოველი თვის დასაწყისში მიეცემათ გეგმები დადგენილი ხარჯების გაწევისათვის. აღნიშნული კუთხით შევიდა ცვლილებები თავდაცვის მინისტრის №715 და №22 ბრძანებებში, რომელიც განსაზღვრავს ახალ სამართლებრივ ურთიერთობებს. 

საქართველოს თავდაცვის სამინისტროს ორმხრივი ურთიერთობების თანამშრომლობის ფარგლებში, ფინანსების მართვის დეპარტამენტის წარმომადგენლებმა მონაწილეობა მიიღეს ფინანსური და მატერიალური რესურსების მართვის სისტემის საუკეთესო გამოცდილების გაზიარების ტრენინგში ლიტვაში. 

საანგარიშო პერიოდის დეკემბერში აშშ-ის მრჩეველთა ჯგუფის  CUBIC-ის წარმომადგენლებმა თავდაცვის სამინისტროს შესაბამისი დეპარტამენტების წარმომადგენლებს ჩაუტარეს  ტრენინგი შესასყიდი ობიექტების ტექნიკური მახასიათებლებისა და სტანდარტების თემაზე. 

თავდაცვის სამინისტროს ფინანსების მართვის დეპარტამენტის რეორგანიზაციის შედეგად მიმდინარე წლის 14 სექტემბრის საქართველოს თავდაცვის მინისტრის №27 ბრძანებით დამტკიცდა ფინანსების მართვის დეპარტამენტის ახალი დებულება, რომლის მიხედვით შეიქმნა ფინანსური ანალიზისა და კოორდინაციის სამმართველო. აღნიშნული ღონისძიების განხორციელება სამოქმედო გეგმის შესაბამისად განსაზღვრული იყო 2016 წლის I ნახევარში.

შედეგი 12.3.  საპარლამენტო ზედამხედველობა გაზრდილია
ღონისძიება 12.3.1. 
საპარლამენტო კონტროლისა და ზედამხედველობის ეფექტური განხორციელების მიზნით თავდაცვის სამინისტრო აქტიურად თანამშრომლობს საქართველოს პარლამენტთან თავდაცვის უწყებაში მიმდინარე და დაგეგმილ ღონისძიებებთან დაკავშირებით. საქართველოს პარლამენტში საქართველოს თავდაცვის სამინისტროს მონაწილეობით ტარდება პლენარული სხდომები და საკომიტეტო მოსმენები.
საქართველოს თავდაცვის მინისტრის მოადგილე, ასევე ითავსებს საპარლამენტო მდივნის ფუნქციას, რეგულარულად მართავს შეხვედრებს პარლამენტის წევრებთან და მონაწილეობს თემატურ განხილვებში.
საანგარიშო პერიოდის პირველი 6 თვის მდგომარეობით ჩატარდა 22 სხვადასხვა საკომიტეტო მოსმენა და 8 პლენარული სხდომა, ხოლო მეორე 6 თვის განმავლობაში 3 სხვადასხვა საკომიტეტო მოსმენა და 1 პლენარული სხდომა.
საანგარიშო პერიოდში გაიმართა: 2 ნდობის ჯგუფის სხდომა;  თავდაცვისა და უშიშროების კომიტეტში თავდაცვის მინისტრის ანგარიშის წარდგენა - 2-ჯერ; სამუშაო სემინარი;  სამთავრობო პროგრამის შესრულების შესახებ ანგარიშის განხილვა, რომელსაც დაესწრო საქართველოს თავდაცვის მინისტრის ორი მოადგილე.
სადეპუტატო შეკითხვის ფარგლებში შემოვიდა და პასუხი გაეცა პარლამენტის წევრის 7 წერილობით კითხვას. 

სამინისტროს საქმიანობის/ხარჯების ანგარიშის წარმოების ნატოს გამოცდილების გაზიარების მიზნით თავდაცვის სამინისტროს ფინანსების მართვის დეპარტამენტის წარმომადგენელი იმყოფებოდა ბრიუსელში. ნატოს რეკომენდაციები გათვალისწინებული იქნა და უკვე დაინერგა. 

ღონისძიება 12.3.2. 
2015 წლის პირველი 6 თვის პერიოდში საქართველოს პარლამენტში საქართველოს თავდაცვის სამინისტროს მონაწილეობით ჩატარდა ნდობის ჯგუფის სხდომა, ასევე საქართველოს თავდაცვის მინისტრის მოსმენა თავდაცვისა და უშიშროების კომიტეტში. თავდაცვის სამინისტროსა და საქართველოს პარლამენტის თავდაცვისა და უშიშროების კომიტეტს შორის ურთიერთანამშრომლობის მექანიზმების დახვეწასთან დაკავშირებით განხორციელდა კვლევა საერთაშორისო საუკეთესო პრაქტიკის გათვალისწინებით. 

საქართველოს პარლამენტში საქართველოს თავდაცვის სამინისტროს მონაწილეობით ჩატარდა ნდობის ჯგუფის ორი სხდომა, ასევე საქართველოს თავდაცვის მინისტრის ორი მოსმენა თავდაცვისა და უშიშროების კომიტეტში. ასევე გაიმართა 3 საქმიანი შეხვედრა და 1 სამუშაო სემინარი. პარლამენტის თავდაცვისა და უშიშროების კომიტეტის მიერ მზადდება ყველა შეხვედრის (მათ შორის ნდობის ჯგუფის შეხვედრების) ოქმები/სტენოგრამები. 
თავდაცვის სექტორზე საპარლამენტო კონტროლის განხორციელების გამოცდილების გაზიარების მიზნით თავდაცვის სამინისტროში გაიმართა შეხვედრა სამინისტროს წარმომადგენლებსა და ამერიკელ ექსპერტს შორის. 

თავდაცვის დაგეგმვის ინსტიტუციური და კონცეპტუალური დოკუმენტების შემუშავების გამოცდილების გაზიარების მიზნით თავდაცვის სამინისტროს წარმომადგენელებმა გამართეს შეხვედრები აშშ-ის მრჩეველთა ჯგუფის  CUBIC-ის წარმომადგნელებთან და RAND კორპორაციის ამერიკელ მრჩეველთან ბრუს ბახთან. 

მიმდინარე რეფორმების შედეგზე ორიენტირებული კვარტალური და წლიური მონიტორინგის სისტემის საუკეთესო გამოცდილების გაზიარების მიზნით თავდაცვის სამინისტროს წარმომადგენელი იმყოფებოდა გერმანიის ფედერაციულ რესპუბლიკაში, ჯორჯ მარშალის უსაფრთხოების კვლევების ევროპულ ცენტრში. გერმანელ ექსპერტთან შეხვედრებზე განხილულ იქნა ზემოხსენებული საკითხები. 
შედეგი 12.4. თავდაცვის სამინისტროს შიდა მაკონტროლებელი სტრუქტურული ერთეულების  ეფექტიანობა გაზრდილია
ღონისძიება 12.4.1. 
საერთაშორისო შიდა აუდიტის საწევრო და საერთაშორისო კონფერენციაში შიდა აუდიტი დეპარტამენტების წარმომადგენელების მონაწილეობა არ განხორციელდა, რადგანაც ღონისძიების განხორციელება დაკავშირებული იყო მნიშვნელოვან ხარჯებთან (კონფერენცია ჩატარდა კანადაში), სამოქმედო გეგმაში მისი ჩასმა ითვალისწინებდა დონორების დაფინანსებას, რომლის მოზიდვაც ვერ განხორციელდა კონფერენციის ჩატარებამდე. 
შიდა აუდიტის დეპარტამენტის თანამშრომელთა უმრავლესობამ მონაწილეობა მიიღო საზღვარგარეთ გამართულ ტრენინგებში.  
შიდა აუდიტის დეპარტამენტის თანამშრომლების (52 კაც/ტრენინგი) მიერ გავლილია 20 ადგილობრივი ტრენინგი. შიდა აუდიტის დეპარტამენტის საქმიანობის ეფექტიანობის გაზრდის მიზნით, პროფესიული განვითარების მიმართულებით შიდა აუდიტის დეპარტამენტის თანამშრომლები მონაწილეობდნენ ტრენინგებში, სემინარებსა და კურსებში სხვადასხვა მიმართულებით, მათ შორის:
საზღვარგარეთ:
· დეპარტამენტის შიდა აუდიტორმა ნატოს ერთ თვიან კურსზე (ქ. ბრაშოვი, რუმინეთი) შეისწავლა დაგეგმვის, პროგრამირების, ბიუჯეტირებისა და შეფასების სისტემა;
· დეპარტამენტის უფროსის მოადგილე გაეცნო ინფორმაციული ტექნოლოგიების აუდიტის მეთოდებს IT აუდიტის ტრენინგზე (ქ. ლუბლიანა, სლოვენია), გერმანიის საერთაშორისო თანამშრომლობის საზოგადოების (GIZ) ხელშეწყობით;
· დეპარტამენტის უფროსი აშშ-ში გაეცნო ჯორჯიის შტატის ეროვნული გვარდიის გენერალური ინსპექციისა და შიდა აუდიტის საქმიანობას და მათ პროცედურებს.

ადგილობრივად:
· დეპარტამენტის 2 თანამშრომელი დაესწრო შიდა აუდიტის საფუძვლების  ოთხდღიან ტრენინგს (GIZ და საქართველოს ფინანსთა სამინისტროს ჰარმონიზაციის ცენტრის ორგანიზებით);
· დეპარტამენტის 2 თანამშრომელი დაესწრო სისტემური აუდიტის სამდღიან ტრენინგს (GIZ და საქართველოს ფინანსთა სამინისტროს ჰარმონიზაციის ცენტრის ორგანიზებით);
· დეპარტამენტის უფროსის მოადგილემ გაიარა პროექტების მართვის კურსი (ნატოს სამეკავშირეო ოფისის ორგანიზებით);
· დეპარტამენტის უფროსი დაესწრო ტრენერების ტრენინგს (ToT) (ჰარმონიზაციის ცენტრისა და GIZ-ის ორგანიზებით);
· დეპარტამენტის უფროსი მონაწილეობს საქართველოს სტრატეგიისა და საერთაშორისო ურთიერთობების კვლევის ფონდის (GFSIS) მიერ ორგანიზებულ კურსში  ,,პროფესიული შესაძლებლობის ზრდა გადაწყვეტილების მიღებასა და მოლაპარაკებების წარმართვის ტექნიკაში“;
· ერთი შიდა აუდიტორი დაესწრო სამინისტროს შიდა სალექციო კურსს „საინფორმაციო ომი და მანიპულაციის მეთოდები“;
· დეპარტამენტის უფროსი, მოადგილე და 2 შიდა აუდიტორი დაესწრო თავდაცვის სამინისტროში ორგანიზებულ სემინარს რისკების მართვის თემაზე;
· დეპარტამენტის 6-მა თანამშრომელმა მიიღო მონაწილეობა NATO PDP, დიდი ბრიტანეთის საელჩოსა და თავდაცვის სამინისტროს მიერ ორგანიზებულ 5 ტრენინგში ფინანსთა სამინისტროს აკადემიაში - HR აუდიტი, შესყიდვების აუდიტი, ინფორმაციის მართვის აუდიტი, თაღლითობის რისკის აუდიტი, კორპორატიული მართვის აუდიტი;
· დეპარტამენტის უფროსი დაესწრო სემინარს „უსაფრთხოების სექტორში გენდერულ საკითხებზე ზოგადი ცოდნა და საჩივრებზე რეაგირების მექანიზმები“;
· დეპარტამენტის უფროსმა და მოადგილემ მონაწილეობა მიიღო  თავდაცვის სამინისტროს მიერ ორგანიზებულ ტრენინგებს „მართვის თანამედროვე მეთოდებში“;
· დეპარტამენტის უფროსის მოადგილე და 2 თანამშრომელი ესწრებიან ტრენინგებს ფინანსთა სამინისტროს აკადემიაში - „ბუღალტრული აღრიცხვის საფუძვლები, ფინანსური აღრიცხვა-ანგარიშგება საჯარო სექტორში“;
· შიდა აუდიტის დეპარტამენტის 3-მა თანამშრომელმა გაიარა კეთილსინდისიერების ამაღლებისა და კორუფციის რისკების შემცირების კურსი.

თავდაცვის სამინისტროს შიდა აუდიტის დეპარტამენტის მიერ ჩატარდა ორი პილოტური აუდიტი. დასრულდა სისტემური პილოტური აუდიტი, რომელშიც ექსპერტის სახით მონაწილეობდა უცხოელი კონსულტანტი (ფინანსთა სამინისტროს ჰარმონიზაციის ცენტრისა და GIZ-ის მხარდაჭერით). შიდა აუდიტის ჯგუფის მიერ გაიცა რეკომენდაციები, რომლის შესაბამისადაც შიდა აუდიტის ობიექტების მიერ შემუშავდა რეკომენდაციების შესრულების სამოქმედო გეგმა. ასევე დასრულდა მეორე - სისტემური და შესაბამისობის - შიდა აუდიტორული შემოწმება. 
აუდიტის დეპარტამენტის ახალი სტრუქტურა ჩამოყალიბებულია, წარდგენილია ხელმძღვანელობასთან. ასევე შემუშავებულია განახლებული დებულება, რომელიც ითვალისწინებს განახლებულ სტრუქტურას, რომელიც უახლოეს მომავალში დამტკიცდება. 
ღონისძიება 12.4.2. 
2015 წლის 10 თებერვლის საქართველოს თავდაცვის მინისტრის №3 ბრძანებით დამტკიცებული საქართველოს თავდაცვის სამინისტროს გენერალური ინსპექციის დებულების თანახმად გენერალური ინსპექციის უფლება-მოვალეობები გაწერილია მკაფიოდ და არ იკვეთება სხვა მაკონტროლებელი სტრუქტურული ერთეულების უფლება-მოვალეობებთან (გენერალური შტაბის სამხედრო პოლიციის დეპარტამენტი და საბრძოლო მზადყოფნის მონიტორინგის სამმართველო). 

სამხედრო პოლიციის დეპარტამენტის მოქმედი დებულებით, დეპარტამენტის უფლება-მოვალეობები გაწერილია მკაფიოდ „სამხედრო პოლიციის შესახებ“ საქართველოს კანონის შესაბამისად და არ იკვეთება სხვა სტრუქტურული ერთეულების უფლება-მოვალეობებთან.  

შიდა აუდიტის დეპარტამენტის მოქმედი და განახლებული დებულების პროექტი სრულად ეყრდნობა "სახელმწიფო შიდა ფინანსური კონტროლის შესახებ" საქართველოს კანონს და ითვალისწინებს მხოლოდ შიდა აუდიტისთვის დამახასიათებელ უფლება-მოვალეობებს. 
შიდა აუდიტის, გენერალური ინსპექციის, გენერალური შტაბის სამხედრო პოლიციის დეპარტამენტის და გენერალური შტაბის საბრძოლო მზადყოფნის მონიტორინგის სამმართველოს უფლება-მოვალეობების გამიჯვნის მიზნით, შემუშავდა მაკონტროლებლების თანამშრომლობის ფორმატი. კერძოდ, სისტემატურად იმართება შეხვედრები ოთხი მაკონტროლებელი (გენერალური ინსპექცია, შიდა აუდიტის დეპარტამენტი, გენერალური შტაბის სამხედრო პოლიციის დეპარტამენტი, გენერალური შტაბის საბრძოლო მზადყოფნის მონიტორინგის სამმართველო) ქვედანაყოფის მონაწილეობით. 
გენერალური ინსპექციის საქმიანობის ეფექტიანობის გაზრდის მიზნით, პროფესიული განვითარების მიმართულებით გენერალური ინსპექციის თანამშრომლები მონაწილეობდნენ ტრენინგებში, სემინარებსა და კურსებში სხვადასხვა მიმართულებით:
2015 წლის პირველი ნახევარი:
· საქართველოს სტრატეგიისა და საერთაშორისო ურთიერთობების კვლევის ფონდის (GFSIS) მიერ ორგანიზებულ კურსში (იანვარი)-  ,,პროფესიული შესაძლებლობის ზრდა გადაწყვეტილების მიღებასა და მოლაპარაკებების წარმართვის ტექნიკაში“ მონაწილეობა მიიღო ერთმა თანამშრომელმა. 
· ,,კეთილსინდისიერების ამაღლებისა და კორუფციის რისკების შემცირების კურსში“ (2-4 თებერვალი)  მონაწილეობა მიიღო ერთმა თანამშრომელმა. მის მიერ კურსზე გაკეთდა მოხსენება, საქართველოს თავდაცვის სისტემაში გამოვლენილი კორუფციული ფაქტების შესახებ, განხილულ იქნა გენერალური ინსპექციის როლი თავდაცვის სამინისტროს სისტემაში კორუფციული გარიგებების გამოვლენისა და მათი პრევენციის კუთხით. 
· საქართველოს სტრატეგიისა და საერთაშორისო ურთიერთობების კვლევის ფონდის (GFSIS) მიერ ორგანიზებულ (მარტი/მაისი) ლექციათა მოკლე სერიაში,  ,,საქართველოს საგარეო პოლიტიკისა და უსაფრთხოების საკითხები“ მონაწილეობა მიიღო ერთმა თანამშრომელმა.
· ,,კეთილსინდისიერების ამაღლების და კორუფციის რისკების შემცირების“ კურსს (22-24 ივლისი) დაესწრო ერთი თანამშრომელი. 
2015 წლის მეორე ნახევარი:
· საქართველოსა და კანადის თავდაცვის სამინისტროებს შორის არსებული სამხედრო წვრთნისა და თანამშრომლობის პროგრამის (MTCP) ფარგლებში ჩატარებულ (7-16 ოქტომბრი) სემინარს თემაზე ,,ეთიკა და კეთილსინდისიერება“ დაესწრო ერთი თანამშრომელი;
· ანტიკორუფციული ღონისძიებების საუკეთესო პრაქტიკის მაგალითების და მნიშვნელოვანი გაკვეთილების გაცნობის მიზნით, სამშვიდობო ოპერაციების სასწავლო ცენტრის (NATO BI MTT) მიერ ორგანიზებულ (26-30 ოქტომბერი) PSO კეთილსინდისიერების ამაღლების საორიენტაციო კურსს დაესწრო ორი თანამშრომელი;
· გენერალური ინსპექციის სამი თანამშრომელი დაესწრო (19-20 ნოემბერი) სემინარს „უსაფრთხოების სექტორში გენდერულ საკითხებზე ზოგადი ცოდნა და საჩივრებზე რეაგირების მექანიზმები“;
· გენერალური ინსპექციის უფროსის მოადგილე დაესწრო თავდაცვის სამინისტროს მიერ ორგანიზებულ ტრენინგებს „მართვის თანამედროვე მეთოდებში“;პოლონეთის რესპუბლიკის ქ. ბიდგომში მდებარე ნატო-ს სამხედრო პოლიციის სასწავლო ცენტრში, „პარტნიორობა მშვიდობისათვის პროგრამის“ ფარგლებში დაგეგმილ სასწავლო კურსზე მონაწილეობა მიიღეს სამხედრო პოლიციის დეპარტამენტის თანამშრომლებმა. 
2015 წელს, სხვადასხვა სახის კურსი გაიარა სამხედრო პოლიციის დეპარტამენტის ცხრამეტმა მოსამსახურემ. აქედან, NATO-ს PfP-ს ფარგლებში მომზადება გაიარა სამმა მოსამსახურემ.

წინა ქვეღონისძიებაში მოცემული კურსების შესამაბისად შიდა კონტროლის ეფექტურობის ასამაღლებლად ჩატარებულია შიდა კორუფციული რისკების გამოვლენის ტრენინგები სულ მცირე ოთხი პირის მონაწილეობით 

შემუშავდა თავდაცვის სამინისტროს მაკონტროლებლების თანამშრომლობის ფორმატი. კერძოდ, სისტემატურად იმართება შეხვედრები ოთხი მაკონტროლებელი (გენერალური ინსპექცია, შიდა აუდიტის დეპარტამენტი, გენერალური შტაბის სამხედრო პოლიციის დეპარტამენტი, გენერალური შტაბის საბრძოლო მზადყოფნის მონიტორინგის სამმართველო) ქვედანაყოფის მონაწილეობით. 
ინსპექტირებისა და შიდა აუდიტის ფუნქციების განმახორციელებელი ერთეულების საქმიანობაში პარტნიორი ქვეყნების გამოცდილების გაზიარების მიზნით, ამავე ფორმატში (გენერალური ინსპექციისა და შიდა აუდიტის დეპარტამენტის თანამშრომელთა მონაწილეობით) განხორციელდა ვიზიტები ჩეხეთის, ლიტვისა და ლატვიის რესპუბლიკების თავდაცვის სამინისტროებში. 
გენერალური ინსპექცია წარმატებით თანამშრომლობს ამერიკის შეერთებული შტატების, ჯორჯიის შტატის ეროვნული გვარდიის გენერალური ინსპექციის ოფისთან. აღნიშნული ურთიერთობების მიზანია, შიდა კონტროლის მექანიზმებთან დაკავშირებით, არსებული სტანდარტების, დაგროვილი ინსტიტუციური გამოცდილების გაზიარება და შემდგომი პერსპექტივების განსაზღვრა ყოველდღიურ საქმიანობაში დასანერგად. თანამშრომლობის  ფარგლებში ამერიკელი კოლეგების გამოცდილების გაზიარების მიზნით, შედგა ჯორჯიის შტატის ეროვნული გვარდიის გენერალური ინსპექციის წარმომადგენელთა საქართველოს თავდაცვის სამინისტროში ვიზიტი. ხოლო, წლის მეორე ნახევარში განხორციელდა საქართველოს თავდაცვის სამინისტროს გენერალური ინსპექციის უფროსის საპასუხო ვიზიტი აშშ-ში, ქ. ატლანტაში. 
შიდა მაკონტროლებლების ურთიერთთანამშრომლობის ფორმატზე გამოცდილების გაზიარებისა  და შიდა აუდიტისა და ინსპექტირების ფუნქციების განმახორციელებელი ერთეულების საქმიანობის შესახებ ინფორმაციის მიღების მიზნით ჩეხეთის რესპუბლიკის თავდაცვის სამინისტროში, ასევე ლიტვისა და ლატვიის რესპუბლიკების თავდაცვის სამინისტროებში განხორციელდა საქართველოს თავდაცვის სამინისტროს შიდა აუდიტის დეპარტამენტის და გენერალური ინსპექციის წარმომადგენლების ვიზიტი. სისტემატურად იმართება შეხვედრები ოთხივე ქვედანაყოფის მონაწილეობით საქმიანობის კოორდინაციისა და ეფექტურობის გაზრდის მიზნით. 
შედეგი 12.5. შესყიდვების სფეროში კორუფციული რისკები შემცირებულია
ღონისძიება 12.5.1. შემუშავდა თავდაცვის სამინისტროს სტანდარტიზაციისა და კოდიფიკაციის  კონცეფციის პროექტი, მიმდინარეობს მოლაპარაკებები ნატოსთან სტანდარტიზაციის და კოდიფიკაციის გამოცდილების გაზიარების მიზნით.  
შესყიდვების დაგეგმვის საუკეთესო პრაქტიკის გაზიარების მიზნით მიმდინარე წლის დეკემბერში აშშ-ის მრჩეველთა ჯგუფის  CUBIC-ის წარმომადგენელმა შესყიდვების დეპარტამენტის თანამშრომლებს ჩაუტარეს ტრენინგი. 

ღონისძიება 12.5.2. ელექტრონული შესყიდვების განხორციელების რაოდენობრივი ზრდის მიზნით შიდაუწყებრივი კოორდინაციის სისტემა დახვეწილია. წინა წლებთან შედარებით აღსანიშნავია ღია ელექტრონული შესყიდვების მნიშვნელოვანი რაოდენობრივი ზრდა. 

შედეგი 12.6. თავდაცვის სისტემის პერსონალის ცნობიერება კორუფციის, მისი გამომწვევი მიზეზების, შედეგებისა და პრევენციის გზების შესახებ ამაღლებულია
ღონისძიება 12.6.1. 2015 წლის თებერვალში თავდაცვის სამინისტროში გეგმის შესაბამისად ჩატარდა „კეთილსინდისიერების ამაღლებისა და კორუფციული რისკების შემცირების” მესამე კურსი. 
დეკემბერში ჩატარდა „კეთილსინდისიერების ამაღლებისა და კორუფციული რისკების შემცირების კურსი“ ფართო უსაფრთხოების სექტორის წარმომადგენლებისათვის.  თავდაცვის სამინისტროს ადამიანური რესურსების მართვისა და პროფესიული განვითარების დეპარტამენტის ორგანიზებით სამინისტროს თანამშრომლებისთვის 2015 წელს ორჯერ (თებერვალი, ივლისი) ჩატარდა კეთილსინდისიერების ამაღლებისა და კორუფციული რისკების შემცირების კურსი. 

მაღალი კორუფციული რისკის შემცველი თანამდებობებისათვის სპეციალური რეგულაციების განსაზღვრის მიზნით, მათი ფუნქციური ანალიზის განხორციელების მიზნით თავდაცვის სამინისტროში საჯარო სამსახურის ბიუროსთან ერთად ჩატარდა ფუნქციური ანალიზი, ყველა დეპარტამენტის მიერ შევსებულ იქნა შესაბამისი კითხვარი და განხორციელდა ფუნქციური ანალიზი. 
ღონისძიება 12.6.2. ეროვნული თავდაცვის აკადემიის პროფესიული განვითარების ცენტრის ბაზაზე ნატო-სთან თანამშრომლობის გაძლიერებული პაკეტის ფარგლებში იგეგმება თავდაცვის ინსტიტუციური განვითარების (DIB) სკოლის შექმნა, რომლის სტრუქტურაში გათვალისწინებულია ანტიკორუფციული სწავლების განყოფილების ჩამოყალიბება.  
თავდაცვის სამინისტროს ადამიანური რესურსების მართვისა და პროფესიული განვითარების დეპარტამენტის ორგანიზებით სამინისტროს თანამშრომლებისთვის ივლისში ჩატარდა ტრენინგი კეთილსინდისიერების ამაღლებისა და ანტიკორუფციულ საკითხებში. 

მიმდინარეობდა მუშაობა ანტიკორუფციული სწავლების განყოფილების პერსონალის მოზიდვისა და გადამზადების კუთხით, მომავალმა ტრენერებმა გაიარეს ,,კეთილსინდისიერების ამაღლებისა და ანტიკორუფციული გარემოს გაუმჯობესების კურსი“. 

საქართველოს თავდაცვის სამინისტროს კეთილსინდისიერების ამაღლების მიმართულების სპეციალისტების მონაწილეობით 2015 წლის ბოლოსთვის გადაიხედა და დაიხვეწა ანტიკორუფციული მოდული. 

ბოსნია და ჰერცოგოვინას შეიარაღებული ძალების სამშვიდობო ოპერაციების საწვრთნელი ცენტრის ტრენერთა ჯგუფის მიერ ჩატარდა სამშვიდობო ოპერაციებისას კეთილსინდისიერების ამაღლების საორიენტაციო კურსი, რომელშიც მონაწილეობა მიიღეს ინსტრუქტორებმა, რომლებიც მომავალში მსგავს კურსს ჩაუტარებენ შეიაღარებული ძალების პირად შემადგენლობას. 

ნოემბერში ბოსნია და ჰერცოგოვინას შეიარაღებული ძალების სამშვიდობო ოპერაციების საწვრთნელი ცენტრის ტრენერთა ჯგუფის მიერ ჩატარდა სამშვიდობო ოპერაციებისას კეთილსინდისიერების ამაღლების საორიენტაციო კურსი. 

საანგარიშო პერიოდში  ადამიანური რესურსების მართვისა და პროფესიული განვითარების დეპარტამენტის ორგანიზებით ჩატარებულ კეთილსინდისიერების ამაღლებისა და ანტიკორუფციულ საკითხების ტრენინგში მონაწილეობა მიიღო მაღალი რგოლის 20-მა მენეჯერმა. 

ადამიანური რესურსების მართვისა და პროფესიული განვითარების დეპარტამენტის ორგანიზებით, დეკემბერში გაიმართა კეთილსინდისიერების ამაღლებისა და ანტიკორუფციულ საკითხებში ტრენინგი. 

კეთილსინდისიერების ამაღლების უზრუნველყოფაში კურსი, რომელიც წელიწადში ერთხელ იმართება ნატოს კეთილსინდისიერების ამაღლების პროგრამის ფარგლებში  და კვოტების გადანაწილება ხდება ნატოს ქვედანაყოფის მიერ, გაიარა თავდაცვის სამინისტროს ერთმა თანამშრომელმა. 

ღონისძიება 12.6.3. სამხედრო ოპერაციების დროს კორუფციული რისკების შესახებ სპეციალური გადასროლის წინა სწავლება ჩატარდა მე-3 ბრიგადის, 31-ე ბატალიონის, მსუბუქ ქვეით ასეულთან. ამასთანავე აღსანიშნავია, რომ თავდაცვის სამინისტროს გეგმის შესაბამისად მსგავსი სწავლება ჩაუტარდება ყველა სამხედრო შენაერთს, რომელიც საერთაშორისო სამხედრო ოპერაციებში იღებს მონაწილეობას. 

თავდაცვის სამინისტროს კეთილსინდისიერების ამაღლების სფეროს მომავალმა ტრენერებმა გაიარეს ,,კეთილსინდისიერების ამაღლებისა და ანტიკორუფციული გარემოს გაუმჯობესების კურსი“, რომელიც გაიმართა მიმდინარე წლის თებერვალში. 

გადასროლის წინა ანტიკორუფციული სწავლების კურიკულუმი შემუშავებულია. მსგავსი სწავლებები ტარდება ყოველი კონკრეტული გადასროლის წინა მომზადების პროცესში. უფრო მეტიც, ბოლო ასეთი სწავლება ჩატარდა 26-30 ოქტომბერს. 

თავდაცვის სამინისტროს კეთილსინდისიერების ამაღლების სფეროს მომავალმა ტრენერებმა გაიარეს ,,კეთილსინდისიერების ამაღლებისა და ანტიკორუფციული გარემოს გაუმჯობესების კურსი“, რომელიც გაიმართა მიმდინარე წლის ივლისში.  
შედეგი 12.7. თავდაცვის სამინისტროს მიერ განხორციელებული რეფორმების ეფექტიანობა გაზრდილია; თავდაცვის სექტორის მიმართ მაღალი საზოგადოებრივი ნდობა შენარჩუნებულია
ღონისძიება 12.7.1. თავდაცვის სამინისტროსა და არასამთავრობო სექტორთან ურთიერთანამშრომლობის ფარგლებში 2015 წლის I ნახევარში ჩატარდა 6 შეხვედრა. შეხვედრების ფარგლებში მოხდა არასამთავრობო სექტორის ინფორმირება თავდაცვის სამინისტროში მიმდინარე და დაგეგმილ მოვლენებთან დაკავშირებით. 
საქართველოს თავდაცვისა და უსაფრთხოების კონფერენცია ჩატარდა 26-27 ოქტომბერს, ქ. თბილისში.
უკანასკნელი წლების განმავლობაში საქართველოს თავდაცვისა და უსაფრთხოების კონფერენცია ჩამოყალიბდა უნიკალურ ფორუმად სამხრეთ კავკასიაში, რომლის მიზანია საუკეთესო პრაქტიკის გაზიარება და თანამშრომლობის გაღრმავება თავდაცვისა და უსაფრთხოების სფეროში. აღნიშნული ღონისძიება აერთიანებს სხვადასხვა ქვეყნის მაღალი რანგის წარმომადგენელებსა და ექსპერტებს, უსაფრთხოების სფეროში არსებული ტენდენციების, გამოწვევებისა და მათი დაძლევის გზების განსახილველად როგორც რეგიონული, ასევე საერთაშორისო კუთხით. 
საქართველოს თავდაცვის სამინისტრომ წლევანდელი კონფერენცია განახორციელა საქართველოს სტრატეგიისა და საერთაშორისო ურთიერთობების კვლევის ფონდის (GFSIS) და ევროპულ და ჩრდილო-ატლანტიკურ საქმეთა ცენტრის (CENAA) დახმარებითა და პარტნიორობით, სამხრეთ კავკასიის უსაფრთხოების ფორუმი 2015-ის ფარგლებში.
თავდაცვის სამინისტრო, გამჭვირვალობისა და ანგარიშვალდებულების გაზრდის მიზნით აგრძელებს თანამშრომლობას სამოქალაქო სექტორთან. საანგარიშო პერიოდში, თავდაცვის პოლიტიკისა და დაგეგმვის დეპარტამენტის ორგანიზებით  გაიმართა 15-ზე მეტი შეხვედრა სამოქალაქო სექტორის წარმომადგენლებთან. 
საანგარიშო პერიოდში გაიმართა სამი გასვლითი შეხვედრა თავდაცვის მინისტრის ქალბატონი თინათინ ხიდაშელის და თავდაცვის სამინისტროს გენერალური შტაბის უფროსი გენერალ-მაიორი ვახტანგ კაპანაძის და თავდაცვის მინისტრის მოადგილეების  ხელმძღვანელობით. შეხვედრები გაიმართა სახმელეთო ჯარების აღმოსავლეთ ოპერატიული სარდლობის მე-IV  მექანიზირებულ ბრიგადაში, ქ. ხონში დისლოცირებულ დასავლეთ სარდლობის შტაბის სამხედრო სასადილოში, (ჯარის კვების პოპულარიზაციის მიზნით „ღია კარის დღე“).

შეხვედრებზე განხილული იყო შემდეგი თემები:
· ნატო- საქართველოს  არსებითი პაკეტი;
· ნატო-საქართველოს თანამშრომლობის ფორმატები;
· საქართველოს შეიარაღებული ძალების ოპერატიული შესაძლებლობები და ნატოსთან თავსებადობა;
· საქართველოს შეიარაღებული ძალების მონაწილეობა ნატოს და ევროკავშირის მისიებში;
· წყალდიდობით გამოწვეული სტიქიის ზონაში სალიკვიდაციო სამუშაოებში შეიარაღებული ძალების ქვედანაყოფების ჩართულობის, განხორციელებული და მიმდინარე აქტივობები;
· საქართველოს შეიარაღებული ძალების ტრანსფორმაცია.
ღონისძიება 12.7.2. საქართველოს თავდაცვის სამინისტროს ოფიციალურ ვებ-გვერდზე შესაძლებელია საჯარო ინფორმაციის ელექტრონული წესით მოთხოვნა. (ბმულში - მოითხოვე საჯარო ინფორმაცია - https://mod.gov.ge/w/public-info). 
თავდაცვის სამინისტროში საჯარო ინფორმაციის პროაქტიული გამოქვეყნებისა და მუდმივი განახლების მექანიზმები დანერგილია.
საქართველოს თავდაცვის სამინისტროს ოფიციალურ ვებ-გვერდზე ცალკე სივრცე ეთმობა პროაქტიულად გამოსაქვეყნებელ ინფორმაციას. 
2013 წლის 11 დეკემბრიდან თავდაცვის სამინისტრო პროაქტიულად აქვეყნებს ყველა იმ ინფორმაციას, რაც მთავრობის  N219 დადგენილებით და თავდაცვის მინისტრის N1278 ბრძანებით დამტკიცებულ ნუსხაშია მითითებული. (https://mod.gov.ge/p/zogadi-informacia-administraciuli-organos-shesaxeb).
პროაქტიულად გამოსაქვეყნებელი ინფორმაცია განახლებულია  ვებ-გვერდზე. ბრძანების თანახმად, გამოსაქვეყნებელი საჯარო ინფორმაცია საჭიროებს პერიოდულ განახლებას, შესაბამისად პროცესი მუდმივად მიმდინარეობს. საჯარო ინფორმაციის პროაქტიული გამოქვეყნებისა და მუდმივი განახლების მექანიზმები დანერგილია. 
თავდაცვის სამინისტროს სტრატეგიული კომუნიკაციის დეპარტამენტის მიერ შემუშავდა საზოგადოებასთან ურთიერთობის გაძლიერების სტრატეგია. დოკუმენტის დამტკიცება იგეგმება უახლოეს მომავალში. 
თავდაცვის სამინისტროს თავდაცვის პოლიტიკისა და დაგეგმვის დეპარტამენტის მიერ მომზადდა „თეთრი წიგნი 2014“, რომელიც წარმოადგენს სამინისტროს წლიური საქმიანობის ანგარიშს, რომელიც ეფუძნება თავდაცვის სტრატეგიული მიმოხილვის დოკუმენტში განსაზღვრულ რეკომენდაციებსა და წინადადებებს და „მინისტრის ხედვა 2013-2014“ დოკუმენტით განსაზღვრულ პრიორიტეტებს. დოკუმენტი დეტალურად ასახავს საქართველოს თავდაცვის სამინისტროში შემავალი სტრუქტურული ერთეულების მიერ განხორციელებულ აქტივობებს, თავდაცვის შესაძლებლობებს, ინსტიტუციურ რეფორმებს, ნატოსთან თავსებადობისა და საერთაშორისო ურთიერთობების გაღრმავებისკენ მიმართულ ნაბიჯებს. დოკუმენტი მოიცავს განხორციელებული საქმიანობის შეფასებას. წლიური საქმიანობის ანგარიშის გამოქვეყნებით თავდაცვის სამინისტრო ასრულებს მის ერთ-ერთ ფუნდამენტურ ვალდებულებას: საზოგადოების წინაშე რეგულარულ ანგარიშგებას. „თეთრი წიგნი 2014“ დაეხმარება მოქალაქეებს ნათლად დაინახონ თუ რა კეთდება საქართველოს თავდაცვის სამინისტროში, როგორ მიდის საქართველოს შეიარაღებული ძალების აღმშენებლობის პროცესი და რა გეგმებია შემუშავებული სამომავლოდ. დოკუმენტი ატვირთულია თავდაცვის სამინისტროს ვებგვერდზე https://mod.gov.ge/assets/up-modul/uploads/pdf/WB_2014_GEO.pdf. საანგარიშო პერიოდში  განხორციელებულია 10-ზე მეტი ბრიფინგი და 1 მედია ტური. 
პრიორიტეტი 13. კორუფციის პრევენცია დამოუკიდებელ მარეგულირებელ ორგანოებში
[bookmark: _Toc421614477]შედეგი 13.1 დამოუკიდებელი მარეგულირებელი ორგანოების თანამშრომლების დანიშვნის, დაწინაურებისა და გათავისუფლების პროცედურები დახვეწილია; ანაზღაურების გამჭვირვალე სისტემა დანერგილია
ღონისძიება 13.1.1. საქართველოს ენერგეტიკისა და წყალმომარაგების მარეგულირებელი ეროვნული კომისიის აპარატის თანამშრომელთა დაწინაურების წესები შემუშავებულია და ასახულა შინაგანაწეში. 
საქართველოს კომუნიკაციების ეროვნული კომისიის აპარატში დასაქმებულთა ატესტაციისა და ახალი სტრუქტურის შესამუშავებლად მიმდინარეობს, კომისიის 2015 წლის 12 ივნისის N345/22 გადაწყვეტილებით გამოცხადებულ  ტენდეში გამარჯვებული  კომპანიის მუშაობა. ვაკანტური თანამდებობების დაკავების მიზნით კონკურსი ჯერ არ გამოცხადებულა. 
ღონისძიება 13.1.2.  საქართველოს კომუნიკაციების ეროვნული კომისიის აპარატის თანამშრომელთა  ანაზღაურებისა და წახალისების გამჭვირვალე და ობიექტური სისტემის დანერგვის მიზნით მიმდინარეობს მუშაობა. ანაზღაურების ახალი სისტემა  ჯერჯერობით დანერგილი არ არის და მისი განხორციელება იგეგმება რეორგანიზაციის პროცესის მიმდინარეობისას, რაც შეეხება წახალისების სისტემას კომისიის 2014 წლის 15 ივლისის N367/22 გადაწყვეტილებით დამტკიცებულია კომისიაში დასაქმებულთა პრემირების წესი. 
შედეგი 13.2 დამოუკიდებელი მარეგულირებელი  ორგანოების საქმიანობის გამჭვირვალობა გაზრდილია
ღონისძიება 13.2.1. ადმინისტრაციული წარმოების გამჭვირვალობის გაზრდის მიზნით კომუნიკაციების ეროვნული კომისიის სხდომების ლაივ-სტრიმით უზრუნველყოფის საკითხი გათვალისწინებულია კომისიის 2016 წლის ბიუჯეტში და განხორციელება დაიწყება 2016 წლის პირველ კვარტალში.
საქართველოს ენერგეტიკისა და წყალმომარაგების მარეგულირებელი ეროვნული კომისიის მიერ  "ადმინისტრაციული წარმოების დებულება" საანგარიშო პერიოდში არ შემუშავებულა. 
ღონისძიება 13.2.2. თავისუფალი ამოწურავდი რესურსის  გამჭვირვალობის გაზრდისთვის გათვალისწინებული ღონისძიება შესრულებულია. თავისუფალი ამოწურავდი რესურსის შესახებ ინფორმაცია გამოქვეყნებულია კომისიის ვებ გვერდზე  და მისი საჯაროობა უზრუნველყოფილია.
ღონისძიება 13.2.3. კომუნიკაციების ეროვნული კომისიის ვებგვერდზე საჯარო ინფორმაციის, მათ შორის პროაქტიულად გამოსაქვეყნებელი საჯარო ინფორმაციის ხელმისაწვდომობა უზრუნველყოფილია. 
ღონისძიება 13.2.4. სემეკის სხდომაზე საჯარო განხილვების შედეგად 2016  წლის საპროგნოზო ბიუჯეტი დამტკიცებულია. ასევე, კომისიის წლიური ანგარიში გამოქვეყნებულია კომისიის ვებ-გვერდზე.
ღონისძიება 13.2.5. პრაქტიკის განზოგადებისა და მომზადებული ინფორმაციის ხელმისაწვდომობის მიზნით კომუნიკაციების ეროვნული კომისიის  ყველა გადაწყევტილება გამოქვეყნებულია კომისიის ვებ გვერდზე და თემატურად შესაძლებელია კომისიის მიერ მიღებული ნებისმიერი გადაწყვეტილების მოძებნა (მაგალითად, დავები, სანქციები და ა.შ.)
სემეკის მიერ გაცემული ინდივიდუალური ადმინისტრაციულ–სამართლებრივი აქტები ხელმისაწვდომია ვებ-გვერდზე.
შედეგი 13.3. ეთიკის, ინტერესთა კონფლიქტისა და შეუთავსებლობის მარეგულირებელი ნორმები დახვეწილია და მათი იმპლემენტაცია უზრუნველყოფილია
ღონისძიება 13.3.1. კომუნიკაციების ეროვნული კომისიისა და კომისიის აპარატის  ინტერესთა კონფლიქტისა და ეთიკის ნორმების მარეგულირებელი დებულებები მოცემულია კომისიის ნორმატიულ აქტში, საქმიანობის მარეგულირებელ წესებში, ასევე "მაუწყებლობის შესახებ" საქართველოს კანონში (მუხლი 11) 
სემეკის მიერ "კომისიის წევრებისა და აპარატის თანამშრომლების პროფესიული და ეთიკური ქცევის წესში" ცვლილებები არ მომზადებულა.
ღონისძიება 13.3.2. სემეკის მიერ ეთიკის, ინტერესთა კონფლიქტისა და შეუთავსებლობის მარეგულირებელი ნორმების ცვლილებების პროექტი საანგარიშო პერიოდში არ მომზადებულა. 
ღონისძიება 13.3.3. ღონისძიება ითვალისწინებდა საკანონდებლო ცვლილებების თაობაზე წინადადებების წარდგენას საქართველოს პარლამენტში. კომუნიკაციების ეროვნული კომისიის მიერ მოწოდებული ინფორმაციის საფუძველზე მამხილებლების ინსტიტუტის დანერგილია და მხილების განხორციელების შესახებ ინფორმაცია ასეთის არსებობის შემთხვევაში მიეწოდება კომისიის წევრებს.
სემეკის მიერ აღნიშნული ღონისძიება არ განხორციელებულა. 
შედეგი 13.4. მომხმარებელთა ინტერესების საზოგადოებრივი დამცველის ინსტიტუტი გაძლიერებულია
ღონისძიება 13.4.1. მომხმარებელთა ინტერესების საზოგადოებრივი დამცველის (საქართველოს კომუნიკაციების ეროვნული კომისია) ფინანსური და ადმინისტრაციული დამოუკიდებლობის გაზრდის მიზნით საანგარიშო პერიოდში დაგეგმილი იყო რეგიონული წარმომადგენელის დანიშვნა ბათუმში, თუმცა  საზოგადოებრივი დამცველის თანაშემწე არ დანიშნულა, ასევე თანამშრომლებისათვის ტრენინგების ჩატარება ორგანიზებული არ არის. 
ასევე, საანგარიშო პერიოდში შესასრულებელ  ღონისძიებას წარმოადგენდა მომხმარებელთა ინტერესების საზოგადოებრივი დამცველის ადმინისტრაციული და ფინანსური დამოუკიდებლობის მისაღწევად საკანონმდებლო ნორმების შემუშავება. წინადადებები აღნიშნული ნომრების განსაზღვრის მიზნით შემუშავებულია, თუმცა საჭიროებს სხვა უწყებებს შორის განხილვას და ერთობლივი შეხვედრების ჩატარების კუთხით შექმნილი დაბრკოლებების გამო პროცესი ჯერ დასრულებული არ არის. 
ღონისძიება 13.4.2. მომხმარებელთა ინტერესების საზოგადოებრივი დამცველის (საქართველოს კომუნიკაციების ეროვნული კომისია)  დამატებით ერთი თანაშემწე, რომელიც გათვალისწინებული იყო სამოქმედო გეგმით, არ დანიშნულა.
ღონისძიება 13.4.3. პასუხისმგებელი უწყების მიერ არ იქნა მოწოდებული.
ღონისძიება 13.4.4. მომხმარებელთა ინტერესების საზოგადოებრივი დამცველის ((საქართველოს კომუნიკაციების ეროვნული კომისია) საქმიანობის გამჭვირვალობის გაზრდისა და მომხმარებელთა ცნობიერების ამაღლების მიზნით საზოგადოებრივი დამცველის სამსახურის წარმომადგენლებმა ქვეყნის მასშტაბით გამართეს შეხვედრები რეგიონებში მცხოვრებ მომხმარებლებთან და პროვაიდერ კომპანიებთან.
ასევე, მომზადდა და გამოქვეყნდა კვარტალური ანგარიშები საჩივრების, სტატისტიკისა და რეაგირების შედეგებზე.
უზრუნველყოფილია მედიასთან მჭიდრო თანამშრომლობა  აქტივობების გასაჯაროებისა და მომხმარებელთა ცნობიერების ამაღლების ხელშეწყობისათვის.
სამოქმედო გეგმით გათვალისწინებული იყო სემეკის საზოგადოებრივი დამცველის აპარატის მიერ საჯარო გაკვეთილებისა და ლექციების ორგანიზება მომხმარებელთა უფლებების შესახებ, რაც საორგანიზაციო პროცედურების გაჭიანურების გამო ვერ განხორციელდა. 
საზოგადოებრივი დამცველის თანამშრომელთა მიერ საანგარიშო პერიოდში მომხმარებელთა ცნობიერების ამაღლების მიზნით ორგანიზებულია საჯარო ლექციები და ჩატარდა არაერთი შეხვედრა რეგიონებში. 
საანგარიშო პერიოდში დაგეგმილი პროვაიდერი კომპანიების სერვის-ცენტრების მონიტორინგი მცირე ადამიანური და ფინანსური რესურსის გამო არ განხორციელებულა. 
II. კორუფციის კრიმინალიზაცია, კორუფციული დანაშაულების ეფექტიანი გამოვლენა და სისხლისსამართლებრივი დევნა
შედეგი 1. კორუფციის ეფექტიანი გამოძიება და სისხლისსამართლებრივი დევნა უზრუნველყოფილია
ღონისძიება 1.1. აღნიშნული ღონისძიება გათვალისწინებული იყო 2015 წლის 1 ნახევარში და შესრულდა და აისახა პროგრეს ანგარიშში. 
ღონისძიება 1.2. საანგარიშო პერიოდში სსიპ შსს აკადემიაში მიმდინარეობს სუს-ის მოქმედ თანამშრომელთა გადამზადება (24 თანამშრომელი). 
2015 წლის ნოემბერში დამტკიცდა „საქართველოს სახელმწიფო უსაფრთხოების სამსახურის ანტიკორუფციული სააგენტოს თანამშრომელთა გადამზადების სპეციალური საგანმანათლებლო პროგრამა“, რომელიც მოიცავს ანტიკორუფციულ საკითხებთან დაკავშირებულ გრძელვადიან (260 საათი) კურსს. აღნიშნული საგანმანათლებლო პროგრამის საფუძველზე, 2015 წლის 16 ნოემბრიდან დაიწყო და მიმდინარეობს სახელმწიფო უსაფრთხოების სამსახურის ანტიკორუფციული სააგენტოს 24 თანამშრომლის გადამზადება. პროგრამის ფარგლებში სააგენტოს მოსამსახურეთა გადამზადება გაგრძელდება მომავალშიც. 
ღონისძიება 1.3. 2015 წლის 21-22 სექტემბერს აშშ სახელმწიფო ანტინარკოტიკული და სამართალდამცავ ორგანოებთან ურთიერთობების საერთაშორისო ბიუროს (INL) ორგანიზებით, ჯორჯიის შტატის საგამოძიებო ბიუროსთან თანამშრომლობით, საქართველოში ჩატარდა საჯარო ინფორმაციის კურსი, რომელზეც განხილული იყო შემდეგი თემები: საზოგადოებასთან ურთიერთობები, საზოგადოებისთვის ძირითადი მესიჯების მიწოდება, ნეგატიური ინფორმაციის მართვა, სოციალური მედია და პრესა, საჯარო ურთიერთობები და სხვა. აღნიშნული კურსი გაიარა სახელმწიფო უსაფრთხოების სამსახურის ანტიკორუფციული სააგენტოს ოთხმა თანამშრომელმა. 
უსაფრთხოების სექტორში განხორციელებული რეფორმისა და 2015 წლის 1 აგვისტოდან საქართველოს სახელმწიფო უსაფრთხოების სამსახურის ცალკე უწყებად ჩამოყალიბების შედეგად, საჭირო გახდა სახელმწიფო უსაფრთხოების სამსახურის ვებგვერდის შექმნა, სადაც სამომავლოდ განთავსდება ინფორმაცია სახელმწიფო უსაფრთხოების სამსახურის ანტიკორუფციული სააგენტოს საქმიანობის შესახებ. ამჟამად მიმდინარეობს მუშაობა ვებგვერდის შექმნაზე, განხორციელებულია ძირითადი ტექნიკური სამუშაოები. ამასთან, აღსანიშნავია, რომ აღნიშნული პროცესის პარალელურად სოციალურ ქსელში შეიქმნა სახელმწიფო უსაფრთხოების სამსახურის Facebook გვერდი, სადაც რეგულარულად ქვეყნდება ინფორმაცია ანტიკორუფციული სააგენტოს აქტივობების შესახებაც.
ღონისძიება 1.4. ტრენინგ გეგმა „კორუფცია და სამოხელეო დანაშაული“ შემუშავებულია და ასახულია შსს აკადემიის განხორციელებად შემდეგ პროგრამებში:
· მესაზღვრე-კონტროლიორთა მომზადების სპეციალური პროფესიული საგანმანათლებლო პროგრამა;
· უბნის ინსპექტორთა მომზადების სპეციალური პროფესიული საგანმანათლებლო პროგრამა;
· პატრულ-ინსპექტორთა მომზადების სპეციალური პროფესიული საგანმანათლებლო პროგრამა;
· საპატრულო პოლიციის დეპარტამენტში მოსამსახურეთა თანამდებობრივი დაწინაურების სპეციალური გადამზადების კურსი;
· დეტექტივ-გამომძიებლის სპეციალური პროფესიული საგანმანათლებლო პროგრამა;
· საქართველოს შინაგან საქმეთა სამინისტროს ცენტრალური კრიმინალური პოლიციის დეპარტამენტში და ტერიტორიულ ორგანოებში თანამდებობრივი დაწინაურების სპეციალური გადამზადების კურსი;
· სასაზღვრო პოლიციის სახმელეთო საზღვრის დაცვის დეპარტამენტის მესაზღვრეთა მომზადების სპეციალური პროფესიული საგანმანათლებლო პროგრამა.
I-II კვარტალში (იანვარი-ივნისი) და (ივლისი-დეკემბერი) მომზადებული/ გადამზადებულია შს სამინისტროში მისაღები და მოქმედი 1292 თანამშრომელი, 55 ჯგუფი. გეგმით გათვალისწინებულზე ნაკლები თანამშრომლის მომზადება/გადამზადება გამოიწვია სამინისტროს საჭიროებებმა და ჯგუფებში თანამშრომლების სიმცირემ.
ღონისძიება 1.5. საქართველოს ფინანსთა სამინისტროს საგამოძიებო სამსახურში ევროკავშირის მხარდაჭერით მიმდინარეობს 2 წლიანი დაძმობილების პროექტი „საქართველოს ფინანსთა სამინისტროს საგამოძიებო სამსახურის შესაძლებლობების გაუმჯობესება“. აღნიშნული პროექტის ერთერთი უმთავრესი მიზანია საქართველოს სისხლის სამართლის შესაბამისი კანონმდებლობის საერთაშორისო სტანდარტებთან შესაბამისობაში მოყვანა. ამჟამად მიმდინარეობს ამ თემაზე ეფექტიანი მუშაობა და ხარვეზების აღმოჩენა-გამოსწორება. 
შედეგი 2. იურიდიული პირების პასუხისმგებლობის მექანიზმი ეფექტიანად მუშაობს პრაქტიკაში
ღონისძიება 2.1. სამიზნეს მიღწევა საანგარიშო პერიოდში არ იყო გათვალისწინებული.
ღონისძიება 2.2. ტრენინგ გეგმა „კორუფცია და სამოხელეო დანაშაული“ შემუშავებულია, სადაც გათვალისწინებულია იურიდიული პირების მიერ ჩადენილი კორუფციული დანაშაულების კვალიფიკაციის საკითხები. იგი ასახულია შსს აკადემიის განხორციელებად შემდეგ პროგრამებში: 
· მესაზღვრე-კონტროლიორთა მომზადების სპეციალური პროფესიული საგანმანათლებლო პროგრამა;
· უბნის ინსპექტორთა მომზადების სპეციალური პროფესიული საგანმანათლებლო პროგრამა;
· პატრულ-ინსპექტორთა მომზადების სპეციალური პროფესიული საგანმანათლებლო პროგრამა;
· საპატრულო პოლიციის დეპარტამენტში მოსამსახურეთა თანამდებობრივი დაწინაურების სპეციალური გადამზადების კურსი;
· დეტექტივ-გამომძიებლის სპეციალური პროფესიული საგანმანათლებლო პროგრამა;
· საქართველოს შინაგან საქმეთა სამინისტროს ცენტრალური კრიმინალური პოლიციის დეპარტამენტში და ტერიტორიულ ორგანოებში თანამდებობრივი დაწინაურების სპეციალური გადამზადების კურსი;
· სასაზღვრო პოლიციის სახმელეთო საზღვრის დაცვის დეპარტამენტის მესაზღვრეთა მომზადების სპეციალური პროფესიული საგანმანათლებლო პროგრამა.
I-II კვარტალში (იანვარი-ივნისი) და (ივლისი-დეკემბერი) მომზადებული/ გადამზადებულია შს სამინისტროში მისაღები და მოქმედი 1181 თანამშრომელი, 50 ჯგუფი. გეგმით გათვალისწინებულზე ნაკლები თანამშრომლის მომზადება/გადამზადება გამოიწვია სამინისტროს საჭიროებებმა და ჯგუფებში თანამშრომლების სიმცირემ.
მიმდინარე წლის 16-17 ნოემბერს უცხოელი ექსპერტების მონაწილეობით განხორციელდა ტრენინგი თემაზე - იურიდიული პირების მიერ ჩადენილი ეკონომიკური დანაშაულების მიმართ გამოძიებისა და სისხლის სამართლებრივი დევნის წარმოება. ტრენინგზე განიხილებოდა: კორუფციაში, ფულის გათეთრებასა და სხვა ეკონომიკურ დანაშაულებში ჩართული იურიდიული პირების გავრცელებული სახეები; დანაშაულის გამოძიებისა და სისხლისსამართლებრივი დევნის ეფექტური მექანიზმები; არსებული გამოწვევები, ქართული და საერთაშორისო პრაქტიკა. ტრენინგში მონაწილეობა მიიღო 21 პროკურორმა და გამომძიებელმა.
ღონისძიება დაიგეგმა პროექტ „ფულის გათეთრებისა და ტერორიზმის დაფინანსების წინააღმდეგ ბრძოლის“ ფარგლებში (ევროსაბჭოსა და ევროკავშირის ერთობლივი აღმოსავლეთ პარტნიორობის პროგრამული თანამშრომლობის ჩარჩო პროგრამა (PCF)). 
შედეგი 3. სამართალდამცავ ორგანოებში ინფორმაციის გაცვლის მექანიზმები გაუმჯობესებულია
ღონისძიება 3.1. სამიზნეს მიღწევა საანგარიშო პერიოდში არ იყო გათვალისწინებული.
ღონისძიება 3.2. ამოქმედდა ინფორმაციის გაცვლის ელექტრონული სისტემის (interflow.mia.ge) ახალი ვერსია. ყველა სახელმწიფო უწყება ჩაერთო ზემოაღნიშნულ სისტემაში. გაუმჯობესდა დოკუმენტების რედაქტირების ფუნქცია, გამარტივდა მომხმარებლისთვის სისტემით სარგებლობა.
ღონისძიება 3.3. დაშიფვრის პროგრამა კომპიუტერული სისტემებისთვის ელექტრონული დოკუმენტბრუნვის სისტემის გამოყენების გარეშე დასრულებულია. შეიქმნა დოკუმენტების ბრუნვის დაშიფვრის პროგრამა. ამჟამად გაშვებულია სატესტო რეჟიმში.
შედეგი 4. საქართველოს სისხლის სამართლის კანონმდებლობა შესაბამისობაშია საერთაშორისო სტანდარტებთან
ღონისძიება 4.1. იუსტიციის სამინისტროს მიერ შემუშავებულ კანონპროექტზე კონსულტაციები გაიმართა პროკურატურასთან და შს სამინისტროსთან. ცვლილებები ასახულია და ბრძანების პროექტის საბოლოო ვერსია მომზადებულია.
ღონისძიება 4.2. სამიზნეს მიღწევა საანგარიშო პერიოდში არ იყო გათვალისწინებული.
ღონისძიება 4.3. სამიზნეს მიღწევა საანგარიშო პერიოდში არ იყო გათვალისწინებული.
ღონისძიება 4.4. ფინანსური ქმედების სპეციალური ჯგუფის (FATF) რეკომენდაციებთან სრულად თანხვედრი ,,პოლიტიკურად აქტიური პირების“ დეფინიციის იმპლემენტაციის მიზნით, „უკანონო შემოსავლის ლეგალიზაციის აღკვეთის ხელშეწყობის შესახებ“ საქართველოს კანონში ცვლილებების პროექტი მომზადდა 2015 წლის ივნისში. კანონპროექტს საფუძვლად დაედო როგორც FATF-ის რეკომენდაციები, ისე ფულის გათეთრების და ტერორიზმის დაფინანსების მიზნით ფინანსური სექტორის ბოროტად გამოყენების საწინააღმდეგო ევროკავშირის მეოთხე დირექტივის მოთხოვნები და სხვადასხვა ქვეყნების კანონმდებლობის ანალიზი. 
კანონპროექტის თანახმად, პოლიტიკურად აქტიურ პირად ჩაითვლება ნებისმიერი პირი, რომელსაც სახელმწიფო (საჯარო) პოლიტიკური თანამდებობა უკავია როგორც უცხო ქვეყნის, ისე საქართველოს კანონმდებლობის შესაბამისად ან/და საქართველოში ან უცხო ქვეყანაში ეწევა მნიშვნელოვან სახელმწიფოებრივ ან პოლიტიკურ საქმიანობას. პოლიტიკურად აქტიური ისეთი პირების მიმართ, რომლებსაც სახელმწიფო პოლიტიკური თანამდებობა უცხო ქვეყნის კანონმდებლობის შესაბამისად უკავიათ ან/და უცხო ქვეყანაში ეწევიან მნიშვნელოვან სახელმწიფოებრივ/პოლიტიკურ საქმიანობას, კანონპროექტი კვლავ იდენტიფიკაციის, ვინაობის გადამოწმების და საქმიანი ურთიერთობის მონიტორინგის გაძლიერებული პროცედურების გამოყენებას მოითხოვს.
ადგილობრივი პოლიტიკურად აქტიური პირების მიმართ, რომლებსაც სახელმწიფო (საჯარო) პოლიტიკური თანამდებობა საქართველოს კანონმდებლობის შესაბამისად უკავიათ ან/და საქართველოში ეწევიან მნიშვნელოვან სახელმწიფოებრივ ან პოლიტიკურ საქმიანობას, კანონპროექტის თანახმად, მონიტორინგის განმახორციელებელ პირებს ეკისრებათ იმის დადგენის ვალდებულება, რამდენად მიეკუთვნებიან მათი კლიენტები ან ბენეფიციარი მესაკუთრეები ასეთ პირთა კატეგორიას. 
შედეგი 5. კორუფციის ეფექტიანი გამოძიებისა და სისხლისსამართლებრივი დევნის მიზნით საერთაშორისო თანამშრომლობა გაძლიერებულია
ღონისძიება 5.1. მომზადებულია შესაბამის ნორმატიულ აქტებში ცვლილებებისა და დეკლარაციების და დათქმების პროექტი.
ღონისძიება 5.2. სისხლის სამართლის საქმეებზე საერთაშორისო თანამშრომლობის საკითხებზე სახელმძღვანელო პრინციპების პროექტის პირველადი ვერსია შემუშავებულია.
ღონისძიება 5.3. მიმდინარეობს კვლევის პროცესი. სისხლის სამართლის საქმეებზე საერთაშორისო სამართლებრივი თანამშრომლობის სფეროში არსებული სამართლებრივი ბაზის კვლევის საწყისი ეტაპი დასრულებულია.

